
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ገጽ 7 ገጽ 8

ገጽ 2

የመኸር የግብርና ሥራ 
ክትትልና ድጋፍ-በአማራና 

ቤንሻንጉል ጉሙዝ ክልሎች

ማንኛውንም ጥቃት ... ወደ ገጽ 4 ዞሯል

#የትግራይ ሕዝብ የአሸባሪው... ወደ ገጽ 4 ዞሯል

#የትግራይ ሕዝብ የአሸባሪው ሕወሓት መሪዎችን 

ይብቃችሁ ሊላቸው ይገባል$

ማእረግ ገ/እግዚአብሔር

   አዲስ አበባ፡- የትግራይ ህዝብ የአሸባሪውን ሕወሓት 
መሪዎች በስማችን እስከመቼ ትነግዳላችሁ ይብቃችሁ 
ሊላቸው ይገባል ሲሉ የትግራይ ዴሞክራሲያዊ ፓርቲ 
(ትዴፓ) ማዕከላዊ ኮሚቴ የትግራይ ፅህፈት ቤት ኃላፊ 
አቶ ኃይለማርያም ሕሉፍ ገለጹ።

አቶ ኃይለማርያም በኢትዮጵያ ፕሬስ ድርጅት 
ከምትታተመው ወጋሕታ ጋዜጣ ጋር በነበራቸው ቆይታ 
እንደገለፁት፣ የትግራይ ህዝብ ለማንም ጨቋኝ ኃይል 
መገዛት የለበትም። ህዝቡ በገዛፍቃዱ የሚመርጠውና 
የሚያወርደው አስተዳደር ሊኖረው ይገባል። 

ለትግራይ ህዝብ ትክክለኛ ሥርዓትና ዴሞክራሲ 
የሚያሰፍንለት ኃይል ነው የሚያስፈልገው ያሉት አቶ 
ኃይለማርያም፤ የአሸባሪው ሕወሓት ቡድን ለትግራይ 
ህዝብ ፍትህና ዲሞክራሲ ሊያሰፍንለት ያልቻለ የአንድ 
አካባቢ ጥርቅምና  ስልጣን ፈላጊ ኃይል ነው ብለዋል።

አሸባሪው ሕወሓት የትግራይን ህዝብ በጦርነት 

ውብሸት ሰንደቁ

አዲስ አበባ፡- በ2014 በጀት ዓመት ብቻ 30 የሚሆኑ 
የማንነት ይታወቅልኝ፤ የመካለል እና የመዋቅር ጥያቄዎች 
እንደቀረቡለት በኢ.ፌ.ዴ.ሪ ምክር ቤት የማንነት፣ 
የአስተዳደር ወሰንና የሰላም ግንባታ ቋሚ ኮሚቴ 
አስታወቀ። 

የማንነት፣ የአስተዳደር ወሰን እና የሰላም ግንባታ 
ቋሚ ኮሚቴ የወልቃይት ጠገዴ ጉዳይ ላይ አጀንዳ 
አድርጎ በመወያየት የመፍትሄ አቅጣጫዎችን ማመላከቱ 
ተገልጧል።

የፌዴሬሽን ምክር ቤት ስድስተኛ የፓርላማ ዘመን 
1ኛ ዓመት የሥራ ጊዜ 2ኛ መደበኛ ስብሰባውን በሳምንቱ 

30 የሚሆኑ የማንነት 
ይታወቅልኝ፤ 

የመካለልና የመዋቅር 
ጥያቄዎች እንደቀረቡለት 

ኮሚቴው ገለፀ

አቶ ኃይለማርያም ሕሉፍ
የትግራይ ዴሞክራሲያዊ ፓርቲ ማዕከላዊ ኮሚቴ የትግራይ ፅህፈት ቤት ኃላፊ 

#ሀገራችን ከገጠማት ችግር 
ለመዳን የመምህራንና 
የመምህራን ማሰልጠኛ 

ተቋማት ሚና ድርብ ነው$

-ፕሮፌሰር ብርሃኑ ነጋ
የትምህርት ሚኒስትር

30 የሚሆኑ የማንነት... ወደ ገጽ 4 ዞሯል

በጋዜጣው ሪፖርተር

አዲስ አበባ፡- ማንኛውም ጥቃት ቢሰነዘር 
ሊመክት የሚችል  ሁለንተናዊ ብቃት ያለው 
ሠራዊት ገንብተናል ሲሉ የሰሜን ምዕራብ ዕዝ 
ዋና አዛዥ ጀነራል ጌታቸው ጉዲና ገለጹ።

የሰሜን ምዕራብ ዕዝ የምስረታ በዓልን 
ለመዘከር እና ባለፉት አውደ ውጊያዎች በብቃት 
ተልዕኮ ለፈፀሙ አባላት ዕውቅና ለመስጠት 
ያለመ መርኃ ግብር ትናንትና በወልቃይት 
ጠገዴ ሰቲት ሑመራ ዞን ተከናውኗል።

በወቅት የሰሜን ምዕራብ ዕዝ ዋና 
አዛዥ ጀነራል ጌታቸው ጉዲና እንደገለጹት፤ 
ከየትኛውም አቅጣጫ በአገር ላይ ጥቃት 
ቢሰነዘር በአግባቡ መመከት የሚችል ሠራዊት 
አለ። 

በስልት በአካል ብቃት የመፈፀም አቅሙ 
የጎለበተ የሀገር መከላከያ ሰራዊት ገንብተናል 
ያሉት ዋና አዛዡ፤ ይህም ተጠናክሮ ይቀጥላል 
ሲሉ ተናግረዋል።  

ኢትዮጵያ ማንም ላይ እጇን ቀስራ 
አታውቅም ፤ ለመደፊትም ይህንን አይነት 
ተግባር ማንኛውም አካል ላይ አታደርግም 
ያሉት ጀኔራሉ፤ ይሁንና አገር ስትነካ 
በህብረት ስሜት ሆኖ በጀግንነት የአገሩን 
ክብር የሚያስመልስ ሠራዊት ግን አለን ሲሉ 
ተናግረዋል።  

ሠራዊታችን እንደሀገር ሊቃጣብን 

ማንኛውንም ጥቃት መመከት የሚችል ሠራዊት 
ገንብተናል ሲሉ ጀነራል ጌታቸው ጉዲና ተናገሩ

ለበሽታዎቻችን 
መድኃኒት እንፈልግ

ዜና

ዋቅሹም ፍቃዱ 

አዲስ አበባ፡- ኢትዮጵያ ከህዳሴው ግድብ ቀሪ 
ግንባታና ውሃ ሙሌት ጎን ለጎን የዲፕሎማሲያዊ ሥራዋን 
ማጠናከር እንዳለባት በአዲስ አበባ ዩኒቨርሲቲ የአፍሪካና 
ኤሲያ ጥናትና ምርምር ማዕከል መምህርና ተመራማሪ 
ዶክተር ሳሙኤል ተፈራ ገለጹ።

ዶክተር ሳሙኤል በተለይ ለኢትዮጵያ ፕሬስ ድርጅት 
በሰጡት አስተያየት እንደገለጹት፤ ከህዳሴው ግድብ 
ጋር ተያይዞ በቀጠናው ጥቅሜ ተነክቶብኛል የሚሉ 
ኃይሎች ኢትዮጵያ ላይ የተለያዩ ጫናዎችን ከማሳደር 
ወደኋላ አይሉም። ጫናዎቹን ለመከላከልም ኢትዮጵያ 
የግድቡ ግንባታ ከማፋጠን ጎን ለጎን ዲፕሎማሲያዊ 
እንቅስቃሴዎቿን ማጠናከር አለባት። 

ኢትዮጵያ ከዲፕሎማሲውና በመረጃ አቅርቦቱ ረገድ 
የሃሰት ትርክቶችን የሚያርቅ ጠንካራ ሥራ ማከናወን 
እንደሚጠበቅባት የገለጹት ዶክተር ሳሙኤል፤ በግድቡ 
ግንባታ ደስተኛ ያልሆነችው ግብጽ በበኩሏ ሰሞኑን 
የተለያዩ አገራትን ያሳተፈ የወጣቶች ኮንፈረን በማዘጋጀት 
ግድቡ ምን ያህል እንደሚጎዳት የሃሰት መረጃ ስትነዛ 
መክረሟን አስታውሰዋል።  

ግብጽ ፍትሃዊ ያልሆነ ትርክት በማስተጋባትም 
ትውልድ እያሳሳተች ይገኛል። በተመሳሳይ መልኩ ታዋቂና 
ተጽዕኖ ፈጣሪ ግለሰቦችን በገንዘብ በመደለል ኢትዮጵያ 
ጫና ለማሳደር ጥረት ታደርጋለች። ኢትዮጵያም ይህን 
አካሄድ የሚመክት የዲፕሎማሲና የሚዲያ ሥራ ማከናወን 
ይጠበቅባታል ብለዋል። 

ግብጽ ለዘመናት በበላይነት ተቆጣጥራ የኖረችውን 

ኢትዮጵያ ከህዳሴው ግድብ ቀሪ ግንባታ ጎን ለጎን ዲፕሎማሲያዊ 
ሥራዋን ማጠናከር እንዳለባት ተገለጸ

የቀጠናው የኃይል አሰላለፍ እንዳይነካባት የሌሎች አገር 
ጥንካሬ አጥብቃ ትቃወማለች። በዚህም ረገድ ኢትዮጵያ 
ላይ ጫና ማሳደሯን በመቀጠሏ ዘለቄታዊ አሰራር ያለው 
የዲፕሎማሲ ሥራ በተለያዩ አገራት ማከናወን ይገባል 
ሲሉ ተናግረዋል። 

ኢትዮጵያ ውጤታማ የዲፕሎማሲ ሥራ በማከናወን 
በተለይ መልኩ ከናይል ተፋሰስ  አገራት በማከናወን 
ግንኙነቷን ማጠናከር አለባት ያሉት መምህሩ፤ ግድቡ 
ለታችኞቹ ተፋሰስ አገራት ብሎም ለቀጣናው አገራት 
በኃይል አቅርቦት ረገድ የሚሰጠውን ጥቅም በየጊዜው 
ማስረዳት እንደሚያስፈልግ ጠቁመዋል። 

ግድቡ ሁሉንም የቀጠናው አገራት በልማት 
በማስተሳሰር ረገድ ያለውን ሚና በየመድረኩ 
በማስተጋባት የታችኞቹን ተፋሰስ አገራት ዲፕሎማሲያዊ 
ጫና በተደራጀ መልኩ መመከት ይገባል ብለዋል። 

ከግድቡ ሥራ ጋር ተያይዞ የኢትዮጵያ ዕድገት 
እንዳይቀጥልና ተሰሚነቷም ከፍ እንዳይል  ከተገዳዳሪ 
ወገን የሚደርሰው ጫና እየጠነከረ መምጣቱን የገለጹት 
ዶክተር ሳሙኤል፤ በዚህ ረገድ በተዘዋዋሪ መንገድ 
ከሚደርስ ጫና ባለፈ በቀጥታ የሚሰነዘሩ ጥቃቶችም 
መኖራቸውን ተናግረዋል።

ለአብነት ሱዳን በድንበር አካባቢ ያደርገችው ትንኮሳ 
ከድንበር ጉዳይ በዘለለ የግድቡ የሶስተኛ ዙር የውሃ 
ሙሌት ጋር ተያይዞ የመጣና ሥራውን ለማደናቀፍ 
ያለመ መሆኑን ጠቁመው፤ ኢትዮጵያ ጉዳዩን ተገንዝባ 
በዲፕሎማሲያዊ መንገድ ለመፍታት ያደረገችው ጥረት 
የሚደነቅ በመሆኑ ተመሳሳይ ሴራዎችንም በተቀናጀ 
መንገድ ማክሸፍ እንደሚገባ ተናግረዋል።  

ለዘመናት የነበረውን የድንበር ውዝግብ በሰላማዊ 
መንገድ ለመፍታት ከሁለቱ አገራት ጥምር የድንበር 
ኮሚሽን ተቋቁሞ ሲሰራ መቆየቱን አስታውሰው፤ዳሩ 
ግን ሱዳን ኢትዮጵያ የውስጥ ችግር ሲገጥም የሌሎች 
ኃይሎችን ፍላጎት ለማሳካት ትንኮሳ እንደምትፈጽም 
አስረድተዋል። 

እንደ ዶክተር ሳሙኤል ከሆነ፤ የታችኞቹ የተፋሰስ 
አገራት የግድቡን እንቅስቃሴ ለማስተጓጎል በድንበር 
ጉዳይ ከመምጣት አልፈው የውስጥ ግጭቶችን ለማባባስ 
ጠረት ሊያደርጉ ይችላሉ። ይህንን ሴራ በጋራ በመመከት 
የቀጣናው ሰላምና ጸጥታ እንዲጠናከር አስፈላጊውን 
ጥረት ማከናወን ይገባል።

ዶክተር ሳሙኤል ተፈራ

የስርዓተ-ጾታ ችግሮችን 
ለማቃለል የሚረዳ የሶስት 
ነጥብ ሶስት ሚሊዮን ዶላር 

ፕሮጀክት ይፋ ሆነ

ዶክተር ኤርጎጌ ተስፋዬ

ፍቃዱ ዴሬሳ 

አዲስ አበባ፡- ሀገራችን ከገጠማት በርካታ ችግር ለመዳን 
ሁላችንም ኃላፊነት ቢኖርብንም የመምህራንና የመምህራን 
ማሰልጠኛ ተቋማት ሚና ድርብ ነው ሲሉ የትምህርት  
ሚኒስትር ፕሮፌሰር ብርሃኑ ነጋ ተናገሩ። 

የኮተቤ የትምህርት ዩኒቨርሲቲ በ2014 ዓ.ም በቅድመ  
ምረቃና በድህረ ምረቃ በተለያዩ መርሐ ግብሮች ሲያሰለጥ 
ናቸው የቆየውን ሁለት ሺህ  891 ተማሪዎች ትናንትና 
አስመርቋል። 

በምረቃ መርሐ ግብሩ ላይ የተገኙት የትምህርት 
ሚኒስቴር ሚኒስትርና የእለቱ የክብር እንግዳ ፕሮፌሰር ብርሃኑ 
ነጋ ባስተላለፉት መልዕክት ሀገራችን ከገጠማት በርካታ ችግር 
ለመዳን ሁላችንም ኃላፊነት አለብን።

ይሁንና ከችግሮቻችን በዘላቂነት ለመዳን ከሁሉም 
በላይ የመምህራንና የመምህራን ማሰልጠኛ ተቋማት ሚና 
ድርብ ነው። በዚህ ረገድ ብቁ የሆኑ መምህራንን ማፍራት 
የመንግሥት ቁልፍ  ተግባር ነው ብለዋል። 

በሀገሪቱ ለሚስተዋለው የትምህርት ጥራት ችግር 
መንስኤዎች በርካቶች መሆናቸውን የገለጹት ፕሮፌሰር 
ብርሃኑ፤  የትምህርት ጥራት ለማረጋገጥና ብቁ ዜጋ ለማፍራት 
በቅድሚያ ብቁ መምህራንን ማፍራት እንደሚገባ ተናግረዋል፤

ደረጃቸውን የጠበቁ የመምህራን ማሰልጠኛዎች እና ብቁ 
መምህራን በብዛት ሲኖሩንና ደግሞ በአዕምሮ ዕድገቱ የተሻለና 
ጥራት ያለውን ትውልድ መፍጠር ይቻላል ሲሉ ገልፀዋል። 

ከየትምህርት ተቋማት የሚወጡ መምህራንና ሌሎች 
ሞያተኞች ዕውቀትን ለትውልድ የማስረፅ ቀዳሚ ኃላፊነት 
አለባቸው፤ ከዚህ አንጻር ሀገር ወዳድና ስነ-ምግባር ያለው 
ዜጋ ለማፍራት አኳያም ኃላፊነታቸው የጎላ መሆን አለበት 
ብለዋል። 

ተመራቂዎችም መመረቅ ብቻ የመጨረሻ ግባቸው 
አለመሆኑን አውቀው በሚሄዱባቸው የትምህርት ማዕከላት 
ሁሉ ብቁ ዜጋ ለማፍራት ጥረት በማድረግ እንደአገር 
ካጋጠሙት ዘርፈ ብዙ ችግሮቻችን ለመላቀቅ አተኩረው 
መሥራት ይኖርባቸዋል ሲሉ መልዕክት አስተላልፈዋል። 

የኮተቤ የትምህርት ዩኒቨርሲቲ ላለፉት  ዘመናት 
በመምህርነትና ሌሎች የሙያ ዘርፎች በርካታ ምሁራንን 

#ሀገራችን ከገጠማት ችግር ለመዳን የመምህራንና 
የመምህራን ማሰልጠኛ ተቋማት ሚና ድርብ ነው$

-ፕሮፌሰር ብርሃኑ ነጋ
የትምህርት ሚኒስትር

ያፈራ ተቋም መሆኑን አስታውሰው፤ የጀመራቸውን የለውጥ 
ሥራዎችም በተደራጀና በተጠናከረ መንገድ እንዲቀጥል 
አሳስበዋል።

ዩኒቨርሲቲው በ2014 ዓ.ም በትምህርት ዘርፉ ላይ ብቻ 
በማተኮር እየሰራ መሆኑን ጠቁመው፤  የትምህርት ተቋም 
ጠንክሮ እንዲወጣና ጥራት ያላቸውን መምህራት በብዛት 
ማፍራት እንዲችል ትምህርት ሚኒስቴርም የበኩሉን ድጋፍ 
እንደሚያደርግ ፕሮፌሰር ብርሃኑ አስታውቀዋል። 

የኮተቤ የትምህርት ዩኒቨርሲቲ ፕሬዚዳንት  ዶክተር 
ብርሀነመስቀል ጠና በበኩላቸው፤ ዩኒቨርሲቲው የመማር 
ማስተማር አገልግሎቱን ለማሳደግ ብቁ መምህራን ለማፍራት 
የሚያደርገውን ጥረት አጠናክሮ እንደሚቀጥል ተናግረዋል።

ዩኒቨርሲቲው ላለፉት ጊዜያት ከመቶ ሺህ በላይ 
ተማሪዎችን አሰልጥኖ ያስመረቀ ሲሆን ከጥቅምት ወር 2014 
ዓ.ም ጀምሮ በአዲስ አሰራርና አዲስ ስያሜ ሙሉ ትኩረቱን 
በትምህርት ዘርፍ ምሩቃን ላይ ማድረጉን ተናግረዋል።   

ዶክተር ብርሀነመስቀል ለተመራቂዎች ባስተላለፉት 
መልዕክትም ከአድልኦና ማግለል ነፃ በሆነ ህሊና ለዚህ ደረጃ 
ያበቃችሁን ማህበረሰብ ማገልገል እንደሚገባችሁ አደራ ማለት 
እፈልጋለሁ ብለዋል።  

በምረቃ መርሐግብሩ ከፍተኛ ውጤት ላመጡ 
የዩኒቨርሲቲውን ተማሪዎች የዩኒቨርሲቲው ሥራ አመራር 
ቦርድ ሰብሳቢ አቶ አባዱላ ገመዳ የሜዳሊያና ዋንጫ ሽልማት 
አበርክተዋል።

አዲስ አበባ፡- በኢትዮጵያና ተመድ በኩል የሚተገበርና የስርዓተ-
ጾታ ችግሮችን ለማቃለል የሚረዳ የሶስት ነጥብ ሶስት ሚሊዮን ዶላር 
ፕሮጀክት ይፋ ሆነ።

የሴቶችና ማህበራዊ ጉዳይ ሚኒስቴር ከተባበሩት መንግሥታት 
ድርጅት ስርዓተ-ጾታ እኩልነትና ሴቶችን ማብቃት ተቋም (ዩኤን 
ውመን) ጋር የስርዓተ-ጾታ ችግሮችን ለማቃለል የሚረዳ የፕሮጀክትና 
የመግባቢያ ስምምነት ፈርመዋል።    

የሴቶችና ማህበራዊ ጉዳይ ሚኒስትር ሚኒስትሯ ዶክተር ኤርጎጌ 
ተስፋዬ ስምምነቱ ሲፈርሙ እንደገለጹት፤ ፕሮጀክቱ በታዳጊ ሴቶች 
ላይ የሚደርስ ጥቃትን ለማቃለልና ጥቃት የደረሰባቸው ሴቶች 
ተገቢውን አገልግሎት እንዲያገኙ ለመደገፍ ይውላል፤

በተጨማሪም የሴቶችን አመራርና ውሳኔ ሰጪነት ሚና በሁሉም 
ዘርፍ ለማጎልበት፣ ሴቶችና አደረጃጀቶቻቸው በሰላም ግንባታና 
ሰብዓዊ ድጋፍ አሰጣጥ ላይ በውሳኔ ሰጪነት እንዲሳተፉ ለማስቻል እና 
የሴቶችን ኢኮኖሚያዊ ተጠቃሚነት የሚያሳድጉ ሥራዎች ለማጠናከር 
እንደሚውል ገልጸዋል።

ፕሮጀክቱ በሴቶችና ታዳጊ ሴቶች ላይ የሚደርስ ጥቃትን 
ማስወገድና ጥቃት የደረሰባቸው ሴቶች ተገቢውን አገልግሎት 
እንዲያገኙ ያግዛል ያሉት ዶክተር ኤርጎጌ፤ በፕሮጀክቱ ትግበራ በገጠርና 
ከተማ የሚኖሩ ዕንስቶች ያሉባቸውን ኢኮኖሚያዊ ችግሮች ለማቃለል 
ጥረት እንደሚደረግ አስረድተዋል።  

እንደ ዶክተር ኤርጎጌ  ገለጻ፣ በተመድና በሚኒስቴሩ መካከል 
የተፈረመው ስምምነትም በስርዓተ-ጾታ እኩልነትና ተያያዥ ጉዳዮችን 
በተመለከተ ተግባራዊ የተደረጉ ነባር ፕሮጀክቶች ላይ የሚስተዋሉ 
ክፍተቶች ለመቀነስ የሚያስችልና በጥናት ላይ የተመሰረተ ነው። 

ፕሮጀክቱን ለማስፈጸም ከሴቶችና ማህበራዊ ጉዳይ ሚኒስቴር 
ባለፈ በተለያዩ ተዋረድ ያሉት የተቋሙ መዋቅሮች  ጥረት እንደሚያደርጉ 
ሚኒስትሯ አክለው ገልጸዋል። 

በቀደምቶቹ ፕሮጀክቶች አፈጻጸም ውቅት ያገኘነውን ልምድ 
ተጠቅመን የስርዓተ-ጾታ እኩልነትን ለማስፈን፣ የሴቶችን መብትና 
ሁለንተናዊ ተጠቃሚነት ለማረጋገጥ የሚያስችል ሥራም እንሰራለን 
ሲሉ ዶክተር ኤርጎጌ ተናግረዋል። 

የፕሮጀክት ስምምነቱ በተባበሩት መንግሥታት ድርጅት የስርዓተ-
ጾታ ትግበራና በኢትዮጵያ መካከል የነበረውን  የሥራ ግንኙነታቸውን 
የሚያጠናክር እንደሆነም አመላክተዋል። 

የዩ ኤን ውመን የምስራቅና ደቡብ አፍሪካ ቀጠና ቢሮ ዳይሬክተር 
ዶክተር ማክሲም ሀዊናቶ በበኩላቸው እንደተናገሩት፣ እንደሌሎች 
የአፍሪካ አገራት ሁሉ በኢትዮጵያ ያለውን የሴቶችን የሥራና ውሳኔ 
ሰጭነት ሚና ማደግ ይኖርበታል። ለዚህም የፕሮጀክቱ ትግበራ እገዛ 
ያደርጋል ተብሎ ይጠበቃል። 

በሴቶች  ላይ  የሚሠሩ ሥራዎችን  አጠናክረን በመሥራት በቀጣይ  
በከፍተኛ  አመራርነትና የኢኮኖሚያዊ ውሳኔ ሰጪነት ሚና  ማየትና 
ማግኘት ስለምንሻ የፆታ እኩልነትና  ማብቃት ሥራን አጠናክረን 
እንሰራለን ብለዋል። 

ዶክተር ማክሲም አክለውም፤ ስምምነቶቹ የየተቋማቱ የጋራ 
ግብ የሆኑ የስርዓተ-ጾታ እኩልነትን ማስፈንና የሴቶችን ሁለንተናዊ 
ተጠቃሚነት ማረጋገጥ በተመለከተ በህብረት ለመስራት ይረዳል 
ብለዋል። 

ዩኤን ውመን የሴቶችን በውሳኔ ሰጪነት ለማብቃትና ተያያዥ 
ሥራዎችን ለማከናወን የሚረዳ ቢሮም በቀጣይ  በኢትዮጵያ  ለመክፈት 
ፍላጎት እንዳለው ገልጸዋል።

የስምምነቱ አካል የሆነው ፕሮጀክት ለተከታታይ አራት ዓመታት 
የሚተገበር መሆኑ ታውቋል። 

 

ሙሳ ሙሐመድ

ዜና

ውብሸት ሰንደቁ

አዲስ አበባ፡- በኢትዮጵያ የኤሌክትሪክ 
ተሽከርካሪዎችን በስፋት መጠቀም የሚያስችል ምቹ ሁኔታ 
ለመፍጠር ጥረት እንደሚያደርግ የውሃና ኢነርጂ ሚኒስትር 
ዶክተር ሐብታሙ ኢተፋ አስታወቁ።

ዶክተር ሐብታሙ ኢተፋ ለኢትዮጵያ ፕሬስ ድርጅት 
እንዳስታወቁት፤ ነዳጅ እያስከተለ ያለውን ዘርፈ ብዙ 
ጉዳት ለመቀነስ በኢትዮጵያ የኤሌክትሪክ ተሽከርካሪዎችን 
እንደልብ መጠቀም የሚያስችል ምቹ ሁኔታ ለመፍጠር 
ጥረት እየተደረገ ይገኛል። 

በኢትዮጵያ ጅምር ላይ ያለውን የኤሌክትሪክ 
ተሽከርካሪዎች አገልግሎት ለማሳደግ ያለመ ዕቅድ 
መዘጋጀቱን ጠቁመው፤ በ2020 ዓ.ም በተለያዩ የአገሪቷ 
ክፍሎች በሺዎች የሚቆጠሩ የኤሌክትሪክ ተሽከርካሪዎች 
ጥቅም ላይ እንዲውሉ የሚረዳ ዝግጅት እየተከናወኑ 
መሆኑን ገልጸዋል። 

መንግሥትም ለኤሌክትሪክ ተሽከርካሪ የሚሆኑ 
የመሰረተ ልማት ዝግጅቶችን ከማድረግ ባለፈ  
የቴክኖሎጂውን አዋጭነት በተመለከተ የማስተዋወቅ 
ሥራዎች እያከናወነ መሆኑን ሚኒስትሩ ጠቁመዋል።  

ለአብነት የኤሌክትሪክ ተሽከርካሪ ቻርጅ ጣቢያዎችና 
ሌሎች መሰረተ ልማቶችን ለማስፋፋት የሚረዱ ሥራዎች 

#የኤሌክትሪክ ተሽከርካሪዎችን በስፋት መጠቀም የሚያስችል ምቹ 
ሁኔታ ለመፍጠር ጥረት ይደረጋል$

በመከናወን ላይ መሆናቸውን ገልጸው፤ በተጨማሪ 
ሚኒስቴሩ ልዩ ልዩ ሁነቶችን በመጠቀም የኤሌክትሪክ 
ተሽከርካሪዎችን የማስተዋወቅ ሥራ በማከናወን ላይ 
መሆኑን አስታውቀዋል። 

የኤሌክትሪክ ተሽከርካሪዎች ቀዳሚው 
ተመራጭነታቸው  ለአካባቢ ተስማሚ መሆናቸው 
ነው ያሉት ሚኒስትሩ፤ በወጪያቸው በነዳጅ 
ከሚሠሩ ተሽከርካሪዎች ጋር ሲነፃፀሩም አዋጭ 
በመሆናቸው በኢትዮጵያም በስፋት ጥቅም ላይ 
እንዲውሉ የሚረዱ ሥራዎች ከግሉ ዘርፍ ጋር 
በትብብር  እየተከናወነ መሆኑን ገልጸዋል። 

የኤሌክትሪክ ተሽከርካሪዎች ለማብዛት የሚደረገው 
ጥረትም ከአስተማማኝ የመለዋወጫና የኃይል አቅርቦት 
ጋር አብሮ መጓዝ እንዳለበት አቅጣጫ ተይዟል ያሉት 
ሚኒስትሩ፤ ለዚህም የመንግሥትና የግሉ ዘርፍ ተቋማት 
ቅንጅታቸውን ይበልጥ ማጠናከር እንዳለባቸው መልዕክት 
አስተላልፈዋል። 

የውሃና ኢነርጂ ሚኒስቴር የሀገሪቱ የኤሌክትሪክ 
አቅርቦት እንዲያሳድግና ሥርጭቱንም እንዲያስፋፋ 
ኃላፊነት የተሰጠው ሚኒስቴር ተቋም መሆኑን 
አስታውሰው፤ ለኤሌክትሪክ ተሽከርካሪዎችም የኃይል 
ምንጭ የሆነውን የኤሌክትሪክ አቅርቦት ለማሳደግ 
መንግሥት ትኩረት ማድረጉን ተናግረዋል። 

- ዶክተር ሐብታሙ ኢተፋ
የውኃና ኢነርጂ ሚኒስቴር

የግሉ ዘርፍም በኃይል አቅርቦት ላይ ያለው ተሳትፎ 
እንዲያድግና የኤሌክትሪክ ተሽከርካሪዎች ግብዓት በስፋት 
እንዲያቀርብ የሚደረገው ድጋፍ ተጠናክሮ እንደሚቀጥል 
ገልጸዋል። 

የኤሌክትሪክ ተሽከርካሪዎች ጥቅም ላይ የማዋል ጉዳይ 
ኢኮኖሚያዊም ሆነ ማህበራዊ ጥቅም እንዳለው መንግሥት 
ይገነዘባል ያሉት ዶክተር ሐብታሙ፤ የኤሌክትሪክ ባቡርን 
እንደ አብነት ጥቅም ላይ በማዋል ውጤቱ ታይቷል። 
በቀጣይም በስፋት የኤሌክትሪክ ተሽከርካሪዎች አገልግሎት 
ላይ እንዲውሉ ይደረጋል ብለዋል። 

በሀገራችን ከአንድ ምዕተ ዓመት በላይ ነዳጅን 
በዋናነት የሚጠቀም የትራንስፖርት አገልግሎት ሥራ ላይ 
እየዋለ ይገኛል ያሉት ሚኒስትሩ፤ የነዳጅ ፍጆታው ማደግ 
ከኢኮኖሚያዊ ተጽዕኖ ባለፈ በአካባቢ ላይ በሚያሳድረው 
አደጋ ተመራጭ እንዳይሆን እንዳደረገው ተናግረዋል። 

የነዳጅ ዋጋ በየጊዜው እየናረ መምጣቱ እንዲሁም 
በአንዳንድ አካባቢዎች እንደልብ አለመገኘቱና በጉዞ ወቅት 
በውቅያኖሶችና በሌሎች ውሃማ አካላት ላይ በሚፈስበት 
ወቅት በሚያስከትለው ሥነ ሕይወታዊ ጉዳት የተነሳ 
ተመራጭነቱ በከፍተኛ ሁኔታ መቀነሱን አስረድተዋል። 

ዶክተር ሐብታሙ እንዳስታወቁት፤ እንደኢትዮጵያም 
ዋጋው እየጨመረ የመጣውን ነዳጅ በውጭ ምንዛሪ እየገዙ 
መጠቀም ለኢኮኖሚውም ሆነ ለአካባቢ ጥበቃ ስለማይበጅ 
ከወዲሁ አማራጮችን በታዳሽ ኃይል ላይ በማድረግ 
እራስንና አገርን ከተጨማሪ ወጪ መጠበቅ ይገባል። 

 
 

ዘላለም  ግዛው  
 

አዲስ አበባ:- ኢትዮጵያውያን በአገራቸው ጉዳይ የጎን 
ተመልካች ከመሆን ወጥተው ለአገራቸውና ለቀጠናው ሰላም 
መስፈን የሚጠበቅባቸውን ሚና ሊወጡ እንደሚገባ የአፍሪካዊ 
ሙከራ ለዲሞክራሲያዊ የዓለም ስርዓት (አሙዲአስ) የሲቪክ 
ማህበር ሥራ አስፈፃሚ አቶ ከበደ   ቀጀላ ገለጹ። 

አቶ ከበደ ለኢትዮጵያ ፕሬስ ድርጅት እንደገለጹት፤ 
የሃይማኖት ተቋማት፣ ወጣቶች፣ የትግራይ እናቶች፣ የሲቪል 
ማሕበረሰቡ፣ አባገዳዎች፣ የአገር ሽማግሌዎች ችግሮች ሲፈጠሩ 
የጎን ተመልካች ከመሆን ወጥተው ለኢትዮጵያ ሰላም መስፈን 
የሚጠበቅባቸውን ሚና ሊወጡ ይገባል። 

በአገር ጉዳይ የጎን ተመልካች መሆን ተገቢ አይደለም፤ 
ለኢትዮጵያና ለቀጠናው ሰላም መስፈን የሚጠበቀውን ኃላፊነት 
ለመወጣት ሁሉም ጥረት ማድረግ አለበት ሲሉ መልዕክት 
አስተላልፈዋል።  

የሰላም ማስፈን ሥራ ለጸጥታ ሃይሎች ብቻ ሊተው የሚገባ 
ጉዳይ መሆን የለበትም። ዜጎች ችግርን በውይይት የመፍታት 
ልምዳቸውን በማዳበር ለሰላም መስፈን የበኩላቸውን አስተዋጽኦ 
ማበርከት ይኖርባቸዋል ብለዋል።  

እንደአቶ ከበደ ከሆነ፤ ሰላም በሁሉም ዜጋ ልብ ውስጥ መኖር 
ያለበት መልካም ጉዳይ ነው። የሰላም እንቅልፍ ለመተኛት፣ አርሶ 
ምርት ለመሰብሰብ ፣ ነግዶ ለማትረፍ ሰላም ማስፈን ቀዳሚ አጀንዳ 
አድርጎ መንቀሳቀስ ይገባል። በዚህ አግባብ ለራሱ ሰላም የሚመኝ 
ሁሉ ለሌላው ጎረቤቱ ሁሉ ሰላም እንደሚያስፈልግ አምኖ ጥረት 
ማድረግ አለበት። 

በዚህ ረገድ በተለያዩ ክልሎች የሚገኙ ወጣቶች የእራሳቸውን 
ሚና በመወጣት ለሰላምና ጸጥታ መጠናከር የሚረዱ የእርስ 
በእርስ  እንቅስቃሴ መጀመር ይኖርባቸዋል ያሉት አቶ ከበደ፤  
የአገር ሽማግሌዎችም ችግሮች እንዳይባባሱ የሚረዱ ሥርዓቶችን 
በየአካባቢው ተግባራዊ ማድረግ፣ ከዚህ ባለፈ የትግራይ እናቶች 
ባካተተ መንገድ እናቶች የሚሳተፉበት የሰላም እንቅስቃሴ መጀመር 
እንደሚገባ ጠቁመዋል።  

ሁሉንም ያካተተ ምክክር ማድረግ ለቀጣዩ ትውልድ የሚረዳ 
መሰረት እንደሚጥል የተናገሩት አቶ ከበደ ፤ በዚህ ረገድ አገራዊ 
ምክክር ኮሚሽኑ የጀመራቸውን ሥራዎች እንዲሳኩ ሁሉም 
የህብረተሰብ ክፍል ጥረት ማድረግ እንዳለበት ገልጸዋል።   

መንግሥት ለሰላም ግንባታና ጥበቃ አስፈላጊ የሆኑ አዳዲስ 
ተቋማትን ይበልጥ መገንባት ይኖርበታል ያሉት አቶ ከበደ፤ ከዚህ 

ኢትዮጵያውያን የጎን ተመልካች ከመሆን 
ወጥተው ለሰላም የሚጠበቅባቸውን ሚና 

ሊወጡ እንደሚገባ ተገለጸ

ባለፈ የግጭት ተከላካይ፣ የስነ ዜጋ ትምህርት አስፋፊ ኮሚቴ፣ 
በሴቶች፣ በሕጻናትና በአረጋውያን  ላይ የሚፈጸሙ ወንጀሎችን 
እንዲሁም  የሙስና ተከላካይ ኮሚቴ በማቋቋም ለሰላም መጠናከር 
ያለውን ሚና ማጎልበት ይኖርበታል ሲሉ ተናግረዋል። ፡

በተለይ ቅድመ ግጭት ሁኔታዎችን የሚያጠና ኮሚቴ 
በማቋቋም ዘላቂ ሰላም ማስፈን ላይ ማተኮር ያስፈልጋል። ግጭት 
አባባሽ ንግግሮችን፣ ጽሁፎችን፣ ሕትመቶችን፣ ማሕበራዊ ሚዲያ 
ላይ የሚለቀቁ መረጃዎች በተመለከተ የቁጥጥርና የክትትል 
ስርዓቱን ማጠናከር እንደሚገባም አሳስበዋል። 

በሰሜኑ ጦርነት ጉዳይ የፌዴራል መንግሥት ለሰላም የሄደበት 
ርቀት የሚደነቅ ነው ያሉት አቶ ከበደ፤ በምላሹ ግን ጦርነት 
የሚጎስሙ አካላትም ለሰላም ረጅም ርቀት መሄድ እንዳለባቸው 
ተናግረዋል።

ማሕበረሰቡም በበኩሉ ሰላም ትርፋማ እንደሚያደርግ 
በመገንዘብ ጦር ጎሳሚዎች ላይ ጫና ማድረግ እንዳለበት ገልጸዋል።

የትግራይ ሕዝብ በባህልና አስተሳሰቡ የጠነከረና የዛሬዋን 
ኢትዮጵያ በመፍጠር ሂደት ትልቅ ሚና የነበረው ነው ያሉት አቶ 
ከበደ፤ ጦርነትን በማውገዝ የልጆቹ ሰላም እንዲረጋገጥ ጥረት 
ማድረግ እንደሚኖርበት ጠቁመዋል። 

በተመሳሳይ በተለያዩ ክልሎች የሚገኙና የሽብር ተግባር 
የሚፈጽሙትን አካላት ሁሉ በማውገዝ ንጹሃንን መጠበቅና 
ለሰላም መስፈን የሚበጀውን ሁሉ ሚና መወጣት ይገባል ብለዋል። 

ከህዝብ ባለፈ የምስራቅ አፍሪካ በይነ መንግሥታት (ኢጋድ)፣ 
የአፍሪካ ሕብረት፣ የአውሮፓ ሕብረት፣ የተባበሩት መንግሥታት 
የጸጥታው ምክር ቤትም የመሳሰሉ ዓለም አቀፍ ተቋማት ችግሮች 
ሲፈጠሩ ተመልካቾች ከመሆን ወጥተው ለምስራቅ አፍሪካ ቀጣና 
ሰላምና ፀጥታ  መረጋገጥ ኃላፊነታቸውን ሊወጡ እንደሚገባ 
ጠቁመዋል።     

ሞገስ ጸጋዬ 

አዲስ አበባ፡- አገር በቀል የግጭት አፈታት 
ሥርዓቶችን በማጠናከር የሚፈጠሩ ግጭቶችን 
በዘላቂነት ለመፍታት መንግሥትና በሰላም ዙሪያ የሚሰሩ 
አካላት አስፈላጊውን እገዛ፣ድጋፍና ክትትል ማድረግ 
እንዳለባቸው በደብረብርሃን ዩኒቨርሲቲ የፌዴራሊዝምና 
አስተዳደር መምህር ዶክተር ታምራት ቸሩ አስታወቁ።

በደብረብርሃን ዩኒቨርሲቲ የፌዴራሊዝምና 
አስተዳደር መምህር ዶክተር ታምራት ቸሩ በተለይ 
ለኢትዮጵያ ፕሬስ ድርጅት እንደገለጹት፤ አገር በቀል 
የግጭት አፈታት ሥርዓቶች በኢትዮጵያ ብሔር 
ብሔረሰቦች አሉ። 

አልፎ አልፎ ግጭት የሚፈጠርባቸው በሰሜን ሸዋ ዞን 
በአማራና በኦሮሞ ብሔረሰብ አስተዳደር ዞን  ለዘመናት 
ሲሰሩባቸው ውጤት ሲያመጡ የቆዩ እንደ ሽምግልና፣ 
የአባገዳ ስርዓት፣በሼኮች የሚደረግ የግልግልና የሽምግልና 
ስርዓት በአካባቢ ማሕበረሰብ ተቀባይነት ያላቸው 
መሆናቸውን ገልጸዋል። ሁለቱ ማሕበረሰቦች ጠንካራ 
የሆነ ግንኙነት እንዲኖራቸውና ችግሮቻቸውን በመፍታት 
ረገድ ሲጠቀሙበት መቆየታቸውን ጠቅሰዋል።

እንደ ዶክተሩ ገለጻ፤ እንዲህ አይነት ስርዓቶች 
ከመደበኛው የፍትህ ስርዓት በላይ በማሕበረሰቡ ዘላቂ 
መፍትሄ የሚያመጡና በሕብረተሰቡ ተቀባይነት ያላቸው 
ናቸው። ነገር ግን ሥራቸውን በትክክል እንዳይሰሩ በርካታ 
ፈተናዎች ይገጥሟቸዋል። መንግሥት ያሉባቸውን 
ችግሮች በመቀነስ በዘላቂነት ተጠናክረው በሕብረተሰቡ 
ተገቢውን ሥራ እንዲሰሩ መንግሥትና በሰላም ዙሪያ 
የሚሰሩ አካላት አስፈላጊውን እገዛ፣ ድጋፍና ክትትል 
ማድረግ አለባቸው።

በሕብረተሰቡ ተቀባይነት ያላቸው አገር በቀል 
የእርቅ ሥነ ስርዓት የሚጠበቅባቸውን የማስታረቅ ሚና 
እንዳይወጡ በርካታ ፈተና  በውስጣቸው አለ ያሉት 
ዶክተሩ፤ መንግሥትና በሰላም ዙሪያ የሚሰሩ አካላት  
ተገቢውን እገዛ አለማድረጋቸው አንዱ ነው። 

ችግር ሲፈጠር ብቻ ፈልጎ ለጊዜው የተፈጠረውን 
ችግር እንዲፈቱ ከማድረግ በዘለለ  ዞር ብሎ የሚያያቸው 
አካል የለም። ይህ ደግሞ በየጊዜው ግጭቶች እንዲከሰቱ 
እያደረገ ነው። እንዲሁም ለሥራቸው አመቺ ሁኔታ 
አለመኖሩን መንግሥት ተረድቶ ትኩረት በመስጠት 

አገር በቀል የግጭት አፈታት ሥርዓቶችን በማጠናከር 
ግጭቶችን በዘላቂነት ለመፍታት መስራት ይገባል

ማጠናከርና ግጭቶች በዘላቂነት እንዲፈቱ ማድረግ 
ይጠበቅበታል ብለዋል።

እንደ ዶክተር ታምራት ገለጻ፤ ወደፊት በሚካሄደው 
አገራዊ ምክክር መድረክ ላይ ሕገ መንግሥታዊ 
ማሻሻያዎችን ጭምር የሚፈልጉ ጉዳዮች ሊኖሩ 
ስለሚችሉ ፈትሾ በመፍታት አካባቢውን ዘላቂ መፍትሔ 
እንዲኖረው ማድረግ ያስፈልጋል። ለሕዝብ ግንኙነት 
መሻከር መንስኤ የሆኑ ፖለቲካዊ፣ መዋቅራዊና  
አስተዳደራ ስሪቶችን በሙሉ  በአገራዊ ምክክር መድረኩ 
በጥናትና ሕዝቡን ባማከለ ሁኔታ  መፍትሔ ሊሰጣቸው 
ይገባል። 

ግጭቶችን ለመቅረፍ መንግሥት የሕግ የበላይነትን 
ማስከበር፤ የዜጎችን ሰላምና ደህንነት ማስጠበቅ ተቀዳሚ 
ተግባሩ መሆን አለበት። የሁለቱን ማሕበረሰብ የጋራ 
ተጠቃሚነትን  እንዲጎለብት በማድረግ በየጊዜው የሚነሱ 
ችግሮችን መፍታት እንደሚገባም አስገንዝበዋል። 

ችግር ፈጣሪ ኃይሎችን አቅፎ ይዞ  የሕዝብን ሰላም 
አረጋግጣለሁ ማለት አይቻልም። በመንግሥት መዋቅር 
ስር እየሰሩ በሁለቱ ማሕበረሰብ መካከል ግጭት 
አንዲቀሰቀስ የሚያደርጉ አካላትን መንግሥት ለይቶ 
እርምጃ መውሰድ አለበት። ከሁለቱም ማሕበረሰብ 
በኩል  በእኩይ ተግባር የተሰማሩ  አካላትን ማስተካከል 
ተገቢ መሆኑንም ገልጸዋል።

ዶክተር ታምራት ቸሩ

አቶ ከበደ   ቀጀላ

         አዲስ ዘመን    ሰኞ ሐምሌ 11 ቀን 2014 ዓ.ም

የሚችልን ማንኛውም ትንኮሳና ጥቃት በብቃት 
መመከት በሚያስችል ደረጃ ላይ ይገኛል ብለዋል።

ሁሌም የአገርን ዳር ድንበር ለመጠበቅና  ኢትዮጵያ 
ላይ የሚቃጣ ሽብርም ሆነ ወረራ ለመመከት ዝግጁ የሆነው 
ሠራዊት ቀን ከሌት ዝግጅት ማድረጉን እንደማያቋርጥም 
ጀነራል ጌታቸው አስታውቀዋል።   

ተልዕኳችን ቀጣይ ነው ተግባራችንም ተጠናክሮ 
የሚቀጥል ነው ሲሉም ሰራዊቱ ቀጣይም አኩሪ 
ጀብዱ መፈፀሙን አጠናክሮ እንዲቀጥል መልዕክት 
አስተላልፈዋል።

አሸባሪዎች በጋራ በመሆን የኢትዮጵያ ኅልውና አደጋ 
ላይ እንዲወድቅ ከፍተኛ ጥረት ማድረጋቸውን የገለጹት 
የሰሜን ምዕራብ ዕዝ ዋና አዛዥ፤  ይህ የአሸባሪዎች ህልም 
ከንቱ እንዲቀር ያደረጉ አካላት ክብር ይገባቸዋል ብለዋል።

በጉና፣ ጋሳይ፣ ደብረ ዘቢጥ እና በሌሎችም ግንባሮች 
በመፋለም የጠላትን ጎንደር እና ባሕር ዳር የመግባት 
ህልም ቀርቶ በቅርቡ ያለችው ጨጨሆ እንድትናፍቀው 
አድርጋችኋልና ክብር ይገባችኋል ነው ያሉት።

ጀብዱ የፈጸሙ ጀግኖችም በከፍተኛ የሠራዊቱ 
መሪዎች እውቅና አግኝተዋል።

የ34ኛ ክፍለ ጦር ዋና አዛዥ ኮሎኔል ያለው አድማሱ፤ 
501ኛ ኮር አዛዥ ሜጀር ጀነራል ብርሃኑ ጥላሁን በክፍለ 
ጦሩ ከፍተኛ ጀብዱ ለፈፀሙ አባላት እና መሪዎቻቸው 
ሽልማት ሰጥተዋል። 

ክፍለ ጦሩ በወራሪዎች ላይ በወሰደው ዕርምጃና 
አገርን ለመጠበቅ  ለፈጸመው ከፍተኛ ተጋድሎ የደብረ 
ታቦርና አካባቢው ሕዝብ በተወካዮቹ አማካኝነት የአፄ 
ቴዎድሮስን ስዕል በሽልማትነት አበርክቷል። 

ማንኛውንም...

እንዲያልቅ አድርጓል፤ ይህ ቡድን ስልጣኑ እስካልተነካ 
ድረስ የትግራይ ህዝብ በጦርነት ይለቅ አይለቅ የሚያስጨንቀው 
አይደለም፤ ስለሆነም ሕዝቡ ይህንን በትክክል ሊያውቅና ሊረዳው 
ይገባል ሲሉ ተናግረዋል። 

አሸባሪው ሕወሓት የትግራይን ህዝብ እንደ ዜጋ እንዳይታይ 
አድርጎታል፤ በተለይም ሌሎች የፖለቲካ ድርጅቶችን እንደ 
አማራጭ እንዳያገኝ ሲያደርገው ቆይቷል፤ በዚህም የተነሳ 
የትግራይ ሕዝብ በከፋ ፖለቲካዊ፣ ማህበራዊና ኢኮኖሚያዊ 
ቀውስ ውስጥ እንዲወድቅ ተገድዷል። 

ሕዝቡ ጠላቱ የአሸባሪው ሕወሓት ቡድን መሆኑን ማወቅ 
አለበት ያሉት አቶ ኃይለማርያም፣ የሽብር ቡድኑ ለስልጣኑ ሲል 
የትግራይ ሕዝብ ከኤርትራ፣ ከአማራ፣ ከአፋርና ከሌሎች ህዝቦች 
ጋር በጠላትነት እንዲተያይ አድርጓል። 

የትግራይ ሕዝብ ላይ የደረሰው ጉዳት ሁሉ በአሸባሪው 
ሕወሓት ምክንያት የመጣ ነው። የትግራይ ሕዝብ ጠላቱ ማን 
እንደሆነ ማወቅ አለበት፤ ወደዚህ ሁሉ ችግር ውስጥ የከተተኝ 

ማነው? ብሎ ሊያስብ ይገባል፤ "እንደ ትዴፓ ፓርቲ አሸባሪው 
ሕወሓት የትግራይ ህዝብ ጠላት መሆኑን ስንናገር ቆይተናል" ሲሉ 
ገልጸዋል።

ቡድኑ ለስልጣኑ ብቻ አስቦ እየታገለ ያለ በተለይም የአንድ 
አካባቢ ስርወ መንግሥትነት የሚከተል ሥርዓትና ኃይል 
ነው ያሉት አቶ ኃይለማርያም፤ ለትግራይ ህዝብ የሚጠቅም 
አይደለም፤ ህዝቡ ይህንን አውቆ ከሌሎች ኃይሎች ጋር ሆኖ 
በመታገል  ከስልጣኑ ሊያወርደው ይገባል ብለዋል።  

   የትግራይ ሕዝብ ከዚህ ጨቋኝ ኃይል እንዲላቀቅ 
በተለይም እዚያ ያለው የታጠቀ ኃይል ከትግራይ ህዝብ ጎን 
በመቆም በሕወሓት ላይ መነሳት አለበት፤ የትግራይ ህዝብ አካል 
መሆኑን አውቆም ከህዝቡ ጎን ሊቆም ይገባል ብለዋል።

    የትግራይ ሕዝብ ይህ ቡድን እንደማይጠቅመው 
ተገንዝቦ ከመንግሥትና ሌሎች እንደ ትዴፓ የመሳሰሉ ፖለቲካዊ 
ድርጅቶች ጎን በመቆም ቡድኑን ታግሎ በመጣል መብቱን 
እንዲያስከብር ጠይቀዋል።

#የትግራይ ሕዝብ የአሸባሪው...

አጋማሽ አካሂዷል።
በጉባዔው የተለያዩ አጀንዳዎችን አንስቶ 

የመከረ ሲሆን ከአጀንዳዎቹ አንዱ የማንነት፣ 
የአስተዳደር ወሰን እና የሰላም ግንባታ ቋሚ 
ኮሚቴን የ2014 በጀት ዓመት የዕቅድ አፈፃፀም 
ሪፖርት ማዳመጥና ምርምሮ ማፅደቅ ነበር።

የቋሚ ኮሚቴው ሰብሳቢ አቶ ጥላሁን ከበደ፤ 
ዋና ዋና የሚባሉ ግቦችን አስቀምጠው ሲሠሩ 
ከነበሩባቸው ጉዳዮች አንዱ እና ዋነኛው የማንነት፣ 
የአስተዳደር ወሰን እና ራስን በራስ ለማስተዳደር 
የሚቀርቡ አቤቱታዎችን አጣርቶ በመመርመር 
ለምክር ቤቱ ሃሳቦችን ማቅረብ እንደሆነ ገልፀዋል።

የማንነት፣ መካለልና ራስን በራስ ለማስተዳደር 
የቀረቡ አቤቱታዎች ላይ አስፈላጊውን የማጣራት 
ሥራ በመሥራት ለምክር ቤቱ ምክረ ሃሳቦችን 
ለማቅረብ አቅደን ስንሠራ ነበር ያሉት ሰብሳቢው፤ 
በዕቅዱ መሰረት ኮሚቴው ከተለያዩ የማኅበረሰብ 
ክፍሎች ለምክር ቤቱ ቀርበው ሲጠየቁ የነበሩ 
የማንነት ይታወቅኝ እና ማንነታችን ይከበርልን 
ጥያቄዎች ቀርበዋል። 

በተጨማሪም ከአንድ ክልል ወደ ሌላ ክልል እና 
በአንድ ክልል ውስጥ ሆኖ ከዞን ወደ ዞንና ከወረዳ 
ወደ ወረዳ የመካለል ጥያቄዎች መቅረባቸውን 
አስታውቀዋል።

በክልል፣ በዞንና በልዩ ወረዳዎች የመደራጀት 
ጥያቄዎች ላይ ራስን በራስ የማስተዳደር እና 
የመዋቅር ጥያቄዎች መረጃን የማጥራት ሥራዎች 

በመሥራት የቀረቡ አቤቱታዎችን በየፈርጁና 
በየመጡበት ክልል መለየታቸውንና አቤቱታዎቹ 
ከዘጠኝ ክልሎች እና በአጠቃላይ 30 አቤቱታዎች 
መመዝገባቸውን ጠቅሰዋል።

አቤቱታዎች በዓይነት ሲዘረዘሩ ስድስት 
የማንነት ይታወቅልኝ እና 24 ጥያቄዎች የመካለል 
እና የመዋቅር እንደሆኑ መለየታቸውን ተናግረዋል።

ቋሚ ኮሚቴውም በጥያቄዎቹ ላይ ተወያይቶ 
የሚፈቱበት አግባብ ላይ አቅጣጫ ማስቀመጡን 
ጠቁመዋል።

በሌላ በኩል ለረጅም ጊዜ ሲጓተት የቆየውን 
የወልቃይት ጠገዴ ጉዳይን መፍታት በሚቻልበት 
ሁኔታ ላይ ቋሚ ኮሚቴው አጀንዳ አድርጎ 
በመወያየት አቅጣጫዎችን የማመላከት ሥራዎችን 
መሥራቱን ተናግረዋል። ችግሩን በዘላቂነት ሊፈታ 
የሚችልበት አግባብ ላይ ትኩረት በማድረግ እና ቀሪ 
ሥራዎችን በማጠናቀቅ ለምክር ቤቱ የውሳኔ ሃሳብ 
የሚቀርብ ይሆናል ተብሏል። 

በተጨማሪም በተለያዩ ጊዜያት ከተለያዩ 
ክልሎች ለፌዴሬሽን ምክር ቤት በቀረቡ የማንነት፣ 
የመካለል እና ራስን በራስ የማስተዳደር ጥያቄዎችን 
በተመለከተ ከ30 አቤቱታዎች የተጠናቀረ የመረጃ 
ሰነድ የተዘጋጀ መሆኑንና አቤቱታዎቹን እንደ 
ባሕሪያቸው ምላሽ እንዲያገኙ ታሳቢ ባደረገ መልኩ 
በቋሚ ኮሚቴው የተጠናቀረውን ሰነድ መነሻ 
በማድረግ የምክክር መድረክ መካሄዱን ሪፖርቱ 
አመላክቷል።

30 የሚሆኑ የማንነት... 

በጋዜጣው ሪፖርተር 

 
አዲስ አበባ፡- የኤሌክትሪክ ኃይል አቅርቦትና 

ስርጭት ለማሳደግ የሚረዳ የትራንስፎርመር ማምረቻና 
ማደሻ ፋብሪካ ወደሥራ መግባቱን ኢንዱስትሪ ሚኒስቴር 
አስታወቀ።

ዳግም ኬነዲ ጠቅላላ ንግድ ኃላፊነቱ የተወሰነ የግል 
ማኅበር በአማራ ክልል ሰሜን ሸዋ ዞን ጫጫ ከተማ 
አቅራቢያ የትራንስፎርመር ማምረቻና ማደሻ ፋብሪካ 
ትናንትና አስመርቋል። 

ፋብሪካውን መርቀው በይፋ ሥራ ያስጀመሩት 
የኢንዱስትሪ ሚኒስትሩ አቶ መላኩ አለበል፤ ፋብሪካው 
በኢትዮጵያ እየተከናወነ ላለው የኃይል አቅርቦት ሥራ 
ለማሳደግ ሚናው የጎላ መሆኑን ገልጸዋል።

የኃይል አቅርቦት ለማሳደግ የሚረዳ የትራንስፎርመር 
ማምረቻና ማደሻ ፋብሪካ ወደሥራ ገባ

የትራንስፎርመር ማምረቻ እና ማደሻ ፋብሪካው 65 
በመቶውን ምርት በእራሱ የሚያመርት መሆኑ ለዘርፉ 
ትልቅ ጠቀሜታን የሚያመጣ ነው ብለዋል ሚኒስትሩ። 

 በውጭ ምንዛሪ ተገዝቶ የሚገባውን የትራንስፎርመር 
ወጪ ለመቀነስና የተበላሹትን ለማደስ የፋብሪካው ሥራ 
መጀመር አይነተኛ አማራጭ ነው ያሉት ሚኒስትሩ፤ 
ከዚህ ባለፈ በዘርፉ ያለውን የሰራተኞች ክህሎት 
ለማሳደግም እንደሚረዳ ተናግረዋል። 

የፋብሪካው ፕሮዳክሽን ማናጀር ታረቀኝ ይልማ 
በበኩላቸው፤ የትራንስፎርመር ፋብሪካው 400 
ሚሊዮን ብር ወጪ መገንባቱንና ወደምርት መግባቱን 
አስታውቀዋል። 

ከአዳዲስ የትራንስፎርመር ምርት ባለፈ በቀን 
ስድስት የተበላሹ ትራንስፎርመሮችን ፋብሪካው 

የመጠገን አቅም እንዳለው ገልጸዋል።   
ፋብሪካው በቀን ስምንት ትራንስፎርመር 

የሚያመርት ሲሆን ለ200 ሰዎች የሥራ ዕድል 
እንደሚፈጥር ጠቁመው፤ ፋብሪካው በሙሉ 
አቅሙ ማምረት ሲጀምር ለ300 ሰዎች የሥራ ዕድል 
እንደሚፈጥር  የሚጠበቅ መሆኑን ተናግረዋል።

ፋብሪካውን የገነባው ዳግም ኬነዲ ጠቅላላ ንግድ 
ኃላፊነቱ የተወሰነ የግል ማኅበር  በቀጣይ የትራክተር 
እና አሳንሰር መገጣጠሚያ ፋብሪካ ለመክፈት እየሠራ 
መሆኑንም አስታውቀዋል።

የአማራ ክልል በምክትል ርዕሰ መስተዳድር ማዕረግ 
የኢኮኖሚ ዘርፍ አስተባባሪ ዓይናለም ንጉሴ ፋብሪካው 
ከውጭ የምናስገባውን ትራንስፎርመር በሀገር ውስጥ 

ለመተካት የሚያግዘውን ፋብሪካ ይበልጥ ለማጠናከር 
ድጋፍ ይደረጋል ብለዋል። 

በሌላ በኩል የአማራ ክልል ማዕድን ሃብት ልማት 
ቢሮ እና በረንታ ሲሚንቶ ፋብሪካ ከፍተኛ ደረጃ 
የማዕድን ምርት ሥራ ፈቃድ ስምምነት አድርገዋል። 
የበረንታ ሲሚንቶ ፋብሪካ በሚገኝበት የሥራ አካባቢ 
የሚገኙ ለግብዓት የሚሆኑ ማዕድናትን ለመጠቀም 
የፈቃድ ስምምነት ከክልሉ የማዕድን ሃብት ቢሮ ጋር 
ተፈራርሟል። 

በረንታ ሲሚንቶ ፕሮጀክት የሚገኘው በአማራ 
ክልል ምሥራቅ ጎጃም ዞን ሸበል በረንታ ወረዳ ልዩ ስሙ 
አባሰላማ ቦታ ሲሆን፤ በዚህ አካባቢ ሲሚንቶ ለማምረት 
የሚያስፈልጉት ማዕድናት በቅርብ ርቀት ይገኛሉ። 

ርዕሰ አንቀፅ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።   በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።           

ነፃ
 

ሃሳ
ብ

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ

ለሰላም የተዘረጋው የመንግሥት እጅ ስኬታማ እንዲሆን 
የትግራይ ሕዝብ፣ ሚናውን ሊወጣ ይገባል

አገር በሕዝብ፣ ሕዝብም በአገር ይወከላሉ፤ ይጠበቃሉ፤ ይገለጻሉ።  አገር በልጆቿ ወይም በዜጎቿ በሚደረግላት ጥበቃ 
ታፍራና ተከብራ ትቀጥላለች።  አገር ደግሞ ለዜጎቿ ክብርም፣ መገለጫም ሆና ታስከብራለች።  ይህ መልካም የአገርና ዜጎች 
ገጽ በየዘመኑ በሚወከሉ ትውልዶች መልካም ምግባር ላይ ይመሰረታል።  የተባረከ ትውልድ አገሩን አክብሮ ሲያስከብር፤ 
የሕዝቡን ሁለንተናዊ ልዕልና ሲያስቀጥል የአገርና ዜጎቿ የትስስር ገመድ ይጠነክራል።  በአንጻሩ ስለ አገር ሳይሆን ስለ ቡድን፤ 
ስለ ሕዝብ ሳይሆን ስለ ግል ጥቅምና ፍላጎት መሳካት የሚሰየም ትውልድ ሲፈጠር፤ አገር ለአደጋ፣ ዜጎቿም ለከፋ ችግር 
መዳረጋቸው አይቀሬ ነው።  ይሄ ሲሆን፣ አገር የትውልድ መካን፤ ሕዝቦችም ተተኪ አልባ ሆነው ይገለጻሉ። 

ኢትዮጵያ እና ኢትዮጵያውያንም በዚህ ረገድ እልፍ ጀግኖች፣ እልፍ አርበኞች፣ እልፍ ስለ አገርና ሕዝባቸው ራሳቸውን 
አሳልፈው የሰጡ እንቁ ልጆች ያሏቸውን ያህል፤ ቁጥራቸው የማይናቅ “የእፉኝት ልጆች” ተብለው የሚገለጹ እንደ ሕወሓትና 
መሰሎቹ አይነት እኩይ ድርጅቶችን የፈጠሩ ትውልዶችን በጉያቸው መያዛቸውም የማይካድ ሃቅ ነው።  እንዴት ቢባል፤ 
የእፉኝት ሕልውና በሌሎች ሞት ላይ የተመሰረተ ነው።  እፉኝት ስትጸነስ አባቷን ትገድላለች፤ ስትወለድ ደግሞ እናቷን።  
እናም ልደትና ኑሮዋ የሚመሰረተው በቤተሰቦቿ ሞት ላይ ነው። 

እንደ አሸባሪው ሕወሓት አይነት ድርጅቶችን የፈጠሩ ትውልዶችም ሲፈጠሩ ቀደምት አባቶቻቸውን ለመስዋዕት 
በማቅረብ ላይ ነበር።  ዛሬም ድረስ ሕልውናቸውን አቆይተው ያሉት ለአንተ ቆመንልሃል የሚሉትን የትግራይ ሕዝብ 
(አባቶች፣ እናቶች፣ ወጣቶች፣ ሕጻናትና አረጋውያንን ሳይቀር) ጭዳ በማድረግ ነው።  በዚህ የሽብር ቡድን የትግራይ እናቶች 
ሶስት ትውልድ ገብረዋል፤ አራተኛውን ትውልድም እየገበሩ ይገኛል።  በዚህ ቡድን እኩይ የአጥፊነት ጉዞ የትግራይ አባቶች 
አርሰው መኖር፣ ወልደው ማሳደግ፣ በወግ በልጅ እጅ ተጡሮ ማለፍ እንደ ሕልም የማይጨበጥ ከንቱ ምኞት ሆኖባቸዋል። 

በዚህ እኩይ ዓላማን አንግቦ በተነሳ ቡድን ምክንያት የትግራይ ወጣቶች እንደ ማንኛውም ኢትዮጵያዊ ወጣት ስለ 

ነገ አልመው የተሻለ ቦታ ላይ መድረስ፤ ሰርቶ መለወጥ፤ ለራስ፣ ለቤተሰብና ለአገር አለኝታ የመሆን ሕልማቸው በአጭር 
እየተቀጨ ዘመናት ተፈራርቀዋል።  በዚህ ቡድን አልጠግብ ባይ ጉዞ ጨቅላ የትግራይ ታዳጊዎች ስክሪፕቶ ጨብጠው 
በትምህርት ገበታ ላይ መዋልን ሳይሆን፤ ባልጠነከረ ክንዳቸው ክላሽ ማንገት፣ ባልጠና ማንነታቸው ጣታቸው ምላጭ ስቦ 
ሰብዓዊ ፍጡርን የማጥፋት ተልዕኮን እንዲወጡ ተፈርዶባቸው ልጅነታቸውን ሳያጣጥሙ በየሸጡ ረግፈው ቀርተዋል። 

የትግራይ ሕዝብ ግማሽ ምዕተ ዓመት ለሚሆን ጊዜ ይሄን መሰል ሰቆቃና ችግር እንዲያሳልፍ የተፈረደበት ሕወሓትን 
መሰል የሽብር ቡድን ፈጥረው በሚያሸብሩ ልጆቹ ምክንያት ነው።  በዚህ ረገድ ምናልባት የትግራይ ሕዝብ “ላም እሳት 
ወለደች፤…” ይሉት ብሂል ደርሶበት ሊሆን ይችላል።  ሆኖም እሳት በጉያው ታቅፎ እየተቃጠለ መኖር ሌላ ተጨማሪ ጥፋት 
ከመጋበዝ የዘለለም ጥቅም የለውም።  ይህ እንዳይሆን ደግሞ ይሄን እሳት ከጉያው ማውጣት፤ እሳትነቱን አምኖ ሌላ ተጨማሪ 
ጥፋት እንዳያስከትል የሚችለውን ማድረግ ይጠበቅበታል። 

የትግራይ ሕዝብ በዚህ ቡድን ምክንያት ለግማሽ ምዕተ ዓመት ልጆቹን ገብሯል፤ የምግብ ዋስትናውን ማረጋገጥ እንኳን 
ተስኖታል፤ ወንድም ከሚላቸው ሕዝቦች ጋር አብሮ እንዳይኖር በተፈጸመበት ሴራ በከፍተኛ ችግር ውስጥ ይገኛል።  በአንጻሩ 
የሕወሓት የሽብር ቡድን ለዓመታት በዘረፈው ሀብት ለልጆቹና በዙሪያው ላሰባሰባቸው ቡድኖች የተደላደለ ኢኮኖሚያዊ 
መሰረት ገንብቷል፤ በድሃው የትግራይ ሕዝብ ልጅ ደም ሕልውናውን አዝልቋል።  ዛሬም በሕዝብ ሞት፣ ረሃብ፣ መፈናቀልና 
ጉስቁልና ውስጥ ተሸሽጎ የመኖር ሕልሙን ለማሳካት ባለው ምኞት፣ ከፌዴራሉ መንግሥት በኩል የሚዘረጉ ተደጋጋሚ 
የሰላም እጆችን እየገፋ ጦር እየሰበቀና የጦርነት ነጋሪት እየጎሰመ ይገኛል።  

በዚህ መልኩ ከዘለቀው የሕወሓት የጥፋት ጉዞ የትግራይ ሕዝብ ብዙ ተጎድቷል፤ አሁንም ድረስ እየተጎዳና ዋጋ እየከፈለ 
ይገኛል።  ሆኖም የትግራይ ሕዝብ ከዚህ ቡድን የጥፋት ጉዞ ራሱን የሚነጥልበት፤ ለሌላ ጥፋት እንዳይጋለጥ እርምጃ 
የሚወስድበት፤ ቡድኑን ነጥሎ ራሱን ነጻ የሚያደርግበት፤ በዚህ ቡድን እየደረሰበት ያለውን ክፉ እጣ ሊቀይር የሚችልበት 
ሌላ ዕድል ዛሬ ላይ በእጁ ይገኛል።  ምክንያቱም ከአንድም ሦስትና አራት ጊዜ በመንግሥት በኩል የቀረቡ የሰላም ጥሪዎችና 
አማራጮች በቡድኑ የጥፋት ፍላጎት ምክንያት ባለመሳካታቸው የትግራይ ሕዝብ ከፍተኛ ዋጋ ከፍሏል።  ዛሬም መንግሥት 
የዘረጋው የሰላም እጅ እንዲታጠፍ እና የትግራይ ሕዝብ ተጨማሪ መከራ እንዲጫነው ማድረግ የቡድኑ ጽኑ ፍላት ነው።  
በመሆኑም የትግራይ ሕዝብ የሕወሓትን የጥፋት ጉዞ በውል ተገንዝቦ ሊያወግዝ፤ ቡድኑንም በቃህ ሊል እና መንግሥት ስለ 
ሕዝቡ ሲል ለሰላም የዘረጋውን እጅ ዳግም በቡድኑ ሴራ እንዳይታጠፍ ማድረግ ይኖርበታል!

ጠመንጃ አምላኪነት ለውድመት ካልሆነ በስተቀር…
ክብረ ነገስት

ኢትዮጵያ በተለያዩ አጋጣሚዎች ያገኘቻቸው 
ዕድሎች የሚያሻግሯት እንጂ ወደ ኋላ የሚጎትቷት 
አልነበሩም።  ነገር ግን ጥቃቅን ልዩነቶችን ከመጠን በላይ 
በመለጠጥ ቅራኔ የመፍጠር ልማድ በመንሰራፋቱ ሲበላሹ 
ኖረዋል፤ አሁንም ያንኑ ይዛ ዘልቃለች።  እንደውም 
ለመመለስ ጭምር አዳጋች እንደሆኑ አንዳንድ የፖለቲካ 
ምሁራን ሲናገሩ እናደምጣለን።  

ባህላችን የሚነግረንና ከውስጥ ማንነት ባልመነጨ 
ስሜት የሚወራልን ኢትዮጵያዊያን አንድ ላይ ለመሥራት 
ጥረት የሚያደርጉ ሕዝቦች ናቸው የሚል ነው።  
ተግባሩ ግን የተለየ መልክ ይዞ እናየዋለን።  የአንድ 
አገር ልጆች በተለያዩ ጉዳዮች መለያየታቸው ተፈጥሯዊ 
ቢሆንም፣ ልዩነቶቻቸው ግን አብረው ከመሥራት 
እንደማያግዷቸውም እሙን ነው።  እዚህ ግን ይህ እየሆነ 
ያለው የተለየ ነው። 

 ለዚህ ደግሞ ዋና ምክንያቱ ያለፈውን አሳዛኝ የታሪክ 
ምዕራፍ መዝጋት አለመቻሉ ነው።  ለሰላማዊ ውይይት 
ራስን ክፍት አለማድረግ፣ ክርክርና ድርድሮች እንዲኖሩ 
አለመፍቀድ፣ መለስተኛ ልዩነቶችን ማግዘፍና አንዳንድ 
የመንግስት አመራር ሰጪነት የሕዝብን ፍላጎት ያማከለ 
አለመሆን እንዲሁም ለአገር አብሮ መሥራት የሚለው 
አስተሳሰብ  ጎልቶ አለመውጣት  ዋና ዋናዎቹ ናቸው።  

የኢትዮጵያ ችግሮች የሚፈቱት ለልዩነቶች ዕውቅና 
ሰጥቶ ተባብሮ በመሥራት እንጂ፣ በጠመንጃ አፈሙዝ 
እንዳልሆነ ለማስተዋል የሚከብድ  አይደለም።  አብሮ 
መሥራት እየተቻለ ፋይዳ በሌላቸው ምክንያቶች መተናነቅ 
የኋላቀርነት እንጂ የሥልጣኔ ማሳያም አይደለም።  
በተለይም በፖለቲከኞች በኩል የሚታየው ይህ እውነታ 
በበቂ ሁኔታ ተመልካችን የሚፈልግ ነው። 

እነዚህ ኃይሎች በቀላሉ መተማመን በሚችሉባቸው 
ጉዳች መተማመን እያቃታቸው  መጥቷል።  በዚህም 
ሕዝባችንን እንደ ሕዝብ ከፍ ያለ ዋጋ እያስከፈሉት 
ይገኛሉ። ሕዝብን በሕዝብ ላይ በማነሳሳት ወደማንወጣው 
ችግር ውስጥ ለመክተት ሌት ተቀን ሲተጉም ይስተዋላል። 
ይህንን ችግር ለመቆጣጠር መንግስት የተለያዩ ጥረቶችን 
እያደረገ ቢሆንም ከችግሩ ግዝፈትና  ውስብስብነት 
አንጻር ግን የቻለው አይመስልም።  ችግሩን ሙሉ በሙሉ 
መቆጣጠር አልተቻለውም። 

ከዚህ የተነሳም አንዳንዶች መንግስት ዋነኛ የሆነውን 
የዜጎችን ሕይወት የመጠበቅ ኃላፊነት እየተወጣ አይደለም 
የሚል ቅሬታ እንዲያቀርቡ አስገድዷቸዋል።  በየስፍራው 
ብሔርን እና ሃይማኖትን መሰረት ያደረጉ አምባጓሮዎችና 

ጭፍጨፋዎች በስፋት ቢታይም እየወሰደ ያለው እርምጃ 
ግን እዚህ ግባ የሚባል አይደለም።  ወሳኝና አጸፋ 
የሚባለውን እርምጃም ሲወስድ አይታይም።  ይህም  
በመሆኑ ልበ ሙሉ የሆነ ሽፍታ በየአካባቢው እንዲፈጠር 
አድርጓል።  በምን አለብኝነት የሚሰራ አመራርም 
እንዲበራከት እድል ፈጥሯል የሚሉም አልጠፉም።   

በሀገሪቱ ያሉ ዘመናት ያስቆጠሩ ችግሮችም ሆኑ 
፤የፖለቲከኞቻችን የመቆመሪያ ካርዶች   በየጊዜው 
መልካቸው ልዩ ልዩ ነው።   ዘላቂ መፍትሄ ለመስጠትም 
ቢሆን መልኩን ቀይሮና እንደመጣበት ሁኔታ አይቶ 
መራመድን ይጠይቃሉ።  ስለዚህም በቂ ጊዜ ከሁሉም 
በላይ ያስፈልጋቸዋል።  በሕዝቡ ዘንድ በቂ ግንዛቤ 
እንዲኖርም መሥራት ያስፈልጋል።  ሕዝቡ በተሻለ ንቃተ 
ህሊና ችግሮቹን በራሱ ሊዋጋ ከቻለ ሥራው ይቀማል፤ 
ችግሮችም መፍትሄ ያገኛሉ።  እናም ሕዝብ ላይ አቅም 
መፍጠር ከምንም በላይ ወሳኝ ነው።

 የኢትዮጵያ ህልውና ከግለሰብም ሆነ ከፓርቲ ፍላጎት 
በላይ ነው።  የኢትዮጵያ ሕዝብ እጅግ አስከፊ ከሆነው 
ድህነት ተገላግሎ በዕድገት ጎዳና ላይ ለመጓዝ ሰላም 
ያስፈልገዋል።  ለዚህ  ደግሞ  ዘመኑን ከማይመጥን ኋላቀር 
አስተሳሰብ  መውጣት ይኖርበታል።  

ዴሞክራሲያዊና ሰብዓዊ መብቶቹ የሚከበሩበት 
የአስተሳሰብ መሰረት ላይ የተዋቀረ ትውልድ መፍጠርም 
ወሳኝ ነው። ይህንን ትውልድ ለመፍጠር ደግሞ 
ፖለቲከኛውን ጨምሮ መላው ሕዝብ  ልቡን ክፍት 
አድርጎ ስለ ተሻሉ ነገዎች ማሰብና በተጨባጭ መስራት 
ይኖርበታል። በሕዝብ ስም እየማሉና እየተገዘቱ ከዕልቂትና 
ከውድመት በስተቀር ምንም ነገር የማይታያቸውም 
ከታሪክ መማር ይጠበቅባቸዋል።  

አገር የምትፈልገው ልጆቿ ተባብረው እንዲያሳድጓት 
እንጂ እንዲያጠፏት እንዳልሆነም ማወቅ ያስፈልጋል።  
ሕዝብ እየፈጁና እያፈናቀሉ ፤የአገር አንጡራ ሀብት 
እያወደሙ በሕዝብ  ስም  መማልና መገዘት በሕዝብ 
ማፌዝ እንደሆነ ሊረዱት ይገባል።  በነፃነት ስም ፍጅትን 
መስበክም ሆነ የአሸባሪዎች ተባባሪ መሆን የአገር ጠላት 
ከመሆን አይተናነስም።  ዳር ሆኖ መተቸትም እንዲሁ።  
ስለሆነም  የችግሩ  አቅም  መሀል ገብቶ ለአገር መሞትን 
የሚጠይቅ ከሆነ  አፍን ይዞ ለመስዋዕት መዘጋጀትን  ግድ 
ይላልና ማድረግ ያስፈልጋል።  

ጥቃቅን ልዩነቶችን በአጉሊ መነጽር እየፈለጉ ሕዝብን 
ወደ ከፋ እልቂት ለመውሰድ  የሚደረግ  የፖለቲካ ቁመራ 
ማንንም ተጠቃሚ አያደርግም።  ሁሉንም አገር የሚያሳጣ 
ነው እንጂ። ይህ ደግሞ  ምን ማለት እንደሆነ  ከሶሪያ 
ከሊቢያና ከየመን ለመማር አልረፈደም። በዚህ መንገድ 

የሚሳካ የፖለቲካ ዓላማም ሆነ ስልጣን የለም።  እናም 
ዛሬ እንደውም አሁን ቆም ብሎ ማሰብ ይገባል።  ጀርባ 
እየተሰጣጡ የመበላላት የታሪክ ምዕራፍ አሁን መዘጋት 
አለበት።   

አገር መውደድ ማለት ለሰው ልጆች ሁሉ ጠበቃ 
በሚያደርጉ እሴቶች ላይ መስማማት ነው።  በማህበረሰብ 
ለታቀፉ ሰዎች ታማኝ ሆኖ ማገልገልም ነው።  የአገር 
መውደድ ስሜት፤ የግድ የሰው ልጆችን ከመውደድ 
መነሳት ይኖርበታል።  በአንተ እንዲሆን የማትፈልገውን 
ነገር በሌሎች እንዲሆን ካለመፈለግ እሴት ጋር 
ይሰናሰላልም።  እሴቶቹ ሁሉንም ሰዎች ወይም ሕዝቦች 
የሚመለከቱ ናቸውም። 

 የአገር ፍቅር በተለያዩ ዘመናት የሚኖሩት ዋነኛ 
ትኩረቶች የሚለያዩ በመሆናቸው፤ የአገር ፍቅር 
መገለጫው እንደ ጊዜው የተለያየ ሊሆን ይችላል።  
ሆኖም ከሕዝብ ጋር መዋቀርንና  ለሕዝብ መቆምን ግን 
መቼም ቢሆን አያግደውም።  ሊለውጠውም አይችልም።  
ስለዚህም ተለዋዋጭነት እንደ ሕዝብ ከታየ ዘላለማዊነት 
ነውና የአገራችንን ስሜት በዚህ ለክተን መንቀሳቀስ 
ይገባናል።  

የአገር መውደድ ጉዳይ ማሰብን እና ማስተዋልን 
ይጠይቃል።  አገርን መውደድ በመሠረታዊነት በእሴቶች 
እና በመርሆዎች ዙሪያ የሚመሰረት አመለካከት ነው።  
የማይለዋወጥ ነውም የሚባለው ከዚህ አኳያ ነው።   
ነገር ግን አመራሩ ዘመኑን የዋጀ መሆን ይኖርበታል።  
መውደድን ለመግለጽ በየዋህነት እና ባለማወቅ ከተመራ 
አደገኛ ውጤት ይኖረዋል።  ለምሣሌ፤ ዴሞክራሲያዊ 
በሆነች አገር ዴሞክራሲያዊ ያልሆነ እሴት ይዞ አገር ወዳድ 
ነኝ ማለት በፍጹም አይቻልም።  

 አገር ወዳድነት ከግለሰብ ቢመነጭም ከግለሰብና 
ወይም ከቡድን ጋር መያያዝ የለበትም።  ይህ የሚከሰትበትን 
አጋጣሚ ማየት ይኖርበታል።  አጋጣሚዎቹን በማስተዋል 
መጓዝም ያስፈልጋል።  አንድ መሪ፣ ግለሰብ ወይም 
ቡድን ዴሞክራሲያዊ እሴቶችን የሚወክል እንዲሁም 
በሰው ልጆች ሁሉ ተቀባይነት ያለውን እሴት ያነገበ መሪ 
ወይም ቡድን ሆኖ ሲገኝም ነው አገር ወዳድ ነው ብለን 
ልንከተለው የምንችለው።  ነገር ግን ያ ግለሰብ ወይም 
ቡድን ከእሴቶቹ ተቃራኒ የሆነ ሥራ ውስጥ ሲገባ መወደዱ 
ይቀራል።  ስለዚህ ለአገር ዘወትር ታማኝ መሆን ይገባል።  

ጎራ ለይተው በጦር መሣሪያ እያስፈራሩ መቀጠል 
እንደማይቻልም መታመን አለበት።  ጠመንጃ አምላኪነት 
ለውድመት ካልሆነ በስተቀር ለልማት አይበጅምና 
መሪውም ተመሪውም ይህንን እያስተዋለ ይጓዝ። ሰላምና 
በረከት ለአገራችን ይሁን !!

ትዝብት

ፋሽን 
ስፖርት እና መዝናኛ

አቤል ገ/ኪዳን

ዋለልኝ አየለ    

ለኢትዮጵያ የባህል አልባሳት መለያ 

የፌስቡክ ዝና

ህንድ ውስጥ የሚገኝ የፋሽን እና ቴክኖሎጂ 
ኢንስቲትዩት እንዲሁም በሌሎች አገራት በፋሽን 
ላይ የተለያዩ ምሁራን ጥናት ሰርተዋል፤ ብያኔዎችንም 
አስቀምጠዋል። እነዚህ ብያኔዎች ጠቅለል ተደርገው 
ሲተረጎሙ፤ ፋሽን ማለት በአጭሩ ራስን መግለጽ ማለት 
ነው። 

ራስን መግለጽ ሲባል በአንድ በተወሰነ ጊዜ፣ ቦታ 
እና ዓውድ ውስጥ እንደሆነ ማብራሪያዎቹ ያሳያሉ። 
በተወሰነ ጊዜ ውስጥ ሲባል እንግዲህ ፋሽን ዘመን አለው 
ማለት ነው። ለዚህም ነው ‹‹ፋሽኑ አልፎበታል›› ሲባል 
የምንሰማው። ‹‹አሁን የመጣ ፋሽን›› ሲባልም እንሰማለን። 
ስለዚህ ፋሽን በጊዜ የተወሰነ ነው ማለት ነው። 

ቦታ ሲባል ደግሞ ከአንድ አገር ሌላ አገር ይለያያል 
ማለት ነው። እንኳን ከአገር አገር ከአንድ አገር ውስጥ 
እንኳን ከአካባቢ አካባቢ ይለያያል ማለት ነው። ለምሳሌ 
ገጠር ውስጥ ወጣት ወንዶችና ሴቶች በተለያየ ጊዜ የተለያየ 
ፋሽን ያመጣሉ። የልብሱ የስፌት አይነት፣ የጌጣጌጥ 
አቀማመጥ (ቁልፍ)፣ ጥልፍ፣ ከቦታ ቦታ ይለያያል። 
የገጠርና የከተማ ይለያያል። ስለዚህ ፋሽን በቦታ የተወሰነ 
ነው ማለት ነው። 

ዓውድ ሲባል ደግሞ አለባበሱ ወይም የፀጉር አሰራሩ 
ወይም ሌላ የፋሽን አይነት የሚገለጽበት ሁኔታ ማለት 
ነው። ለምሳሌ ሰርግ ከሆነ እንደየ አካባቢው ሁኔታ ሰርግን 
የሚገልጽ፣ በከተማ አካባቢ የእራት ግብዣ ወይም ሌላ 
ጉዳይ ከሆነም እንደዚያው። በአጠቃላይ ሰዎች የሄዱበትን 
ጉዳይ ይገልጽልኛል ብለው የሚያስቡትን ማለት ነው። 
ስለዚህ ፋሽን በዓውድ ይወሰናል። 

እነዚህን ብያኔዎች ያነሳናቸው ያለምክንያት 
አይደለም። ኢትዮጵያ የባህል ልብሶቿን ለዓለም 
ለማስተዋወቅ አርማ(ብራንድ) የማድረግ እንቅስቃሴ 
ላይ ስለሆነች ነው። ባለፈው ሳምንት ከባህልና ስፖርት 
ሚኒስቴር በሰማነው ዜና ኢትዮጵያ የባህል ልብሶቿን 
የመለያ አርማ ልታደርግባቸው ነው። 

ባለፈው ሳምንት በኢትዮጵያ የአገር ባህል ልብስ 
ቀን ተከብሯል። በበዓሉ አከባበር ላይ የተገኙት የባህልና 
ስፖርት  ሚኒስቴር የኪነጥበብ የፈጠራ ልማት ሚኒስትር 
ዴኤታ ወይዘሮ ናፊሳ አሊማህዲ እንደገለፁት፤ ሚኒስቴር 
መሥሪያ ቤቱ የአገር ባህል ልብስ በሚገባው ልክ ክብርና 

እውቅና እንዲሰጠው ሥራዎችን በመሥራት ላይ ይገኛል።
የአገር ባህል ልብስ ቀን ሲከበር ለኢትዮጵያ የባህል 

አልባሳት ትኩረት መሰጠት እንዳለባቸው በሰፊው 
ውይይት ተደርጎበታል። ይሄው የባህልና ስፖርት መሥሪያ 
ቤትም ዘርፉ ላይ ለውጥ ለማምጣት ብዙ ተግባራትን 
በማከናወን ላይ እንደሚገኝ በዕለቱ ኃላፊዎቹና 
ተወያዮቹ ተናግረዋል። ኢትዮጵያን በዓለም አደባባይ 
የሚያስጠራ የኢትዮጵያ ባህላዊ አልባሳት መለያ አርማ 
(ሎጎ)  በመዘጋጀት ላይ እንደሆነም ሚኒስትር ዴኤታዋ 
ገልፀዋል።

በዕለቱ እንደተገለጸው፤ የሎጎ ሥራው «የባህል 
ልብሳችን መድመቂያችን» በሚል የኢትዮጵያን ልብስ 
መለያ ለማዘጋጀት ታቅዶ የተከወነ ነው።  የአገር ባህል 
ልብሶች ማህበራዊ፣ ኢኮኖሚያዊና ፖለቲካዊ ፋይዳቸው 
የጎላ ነው ያሉት ሚኒስትር ዴኤታዋ፤ በባህል ልብሶች 
ኢንዱስትሪ ላይ ያለውን አሉታዊና አወንታዊ ጎኖች 
መርምሮ ለዘርፉ የተሻለውን መንገድ በመከተል ላይ 
የተመሠረተ አሠራር መዘርጋቱንም አመላክተዋል። 

ትውልዱ የባህል ልብሶችን ቀን እየመረጠ ሳይሆን 
በአብዛኛው ጊዜ እንዲጠቀም ግንዛቤ በመፍጠር ትውልድ 
መቅረፅ ያስፈልጋልም ተብሏል።  

ባለፈው ሳምንት የተከበረው የአገር ባህል ልብስ ቀን 
«ልብሳችን ለወጣቶቻችን» በሚል መሪ ቃል የተከበረ 
ሲሆን፤ የባህል ልብስ ቀን አከባበር መርሀ ግብሩን የአዲስ 
አበባ ወጣቶች ማህበር ከጥፍጥሬ ሁነት አዘጋጅ (ኢቨንት 
ኦርጋናይዘር) ጋር በትብብር አዘጋጅተውታል። 

በነገራችን ላይ ጥፍጥሬ ማለት የጥጥ ፍሬ ማለት 
ነው። በገጠር ጥፍጥሬ እያሉ ነው የሚጠሩት። ጥጥ ደግሞ 
ሁላችንም እንደምናውቀው ልብስ የሚሰራበት ጥሬ ዕቃ 
ነው። የሁነት አዘጋጁ ይህን ስያሜ በአገርኛ (ለዚያውም 
በገጠሩ አጠራር) ማድረጉ ለባህል ያለውን ክብር ያሳያል። 

አሁን ወደ ፋሽን ብያኔዎች እንመለስ። ፋሽን ማለት 
ራስን መግለጽ ነው ብለናል። ስለዚህ ልክ እንደ ባህል ነው 
ማለት ነው። ለዚህ ጥሩ ምሳሌ የሚሆነን ደግሞ የፈረንጅ 
ተፅዕኖ የሌለባቸው የገጠሩ አገራችን ክፍል ማህበረሰቦች 
ናቸው። በተለይም ወጣቶች በተለያየ ጊዜ የተለያየ 
አይነት አለባበስ ይከተላሉ። ወንዶች ቁምጣ ሱሪያቸውን 
ጉራማይሌ ጌጣጌጥ ያደርጉበታል፣ ቁልፍ ያደርጉበታል። 

ሴቶችም ቀሚሳቸውን በጥልፍ እና በቁልፍ ያሸበርቁታል።
በሁሉም የኢትዮጵያ አካባቢዎች የተለያዩ የባህል 

መገለጫዎች አሉ። ምንም እንኳን ፋሽን ሲባል በልብስ 
ላይ ብቻ ባይወሰንም በአብዛኛው ግን የሚገለጸው በልብስ 
ነውና የኢትዮጵያ የባህል ልብሶች የራሳቸው መለያ አርማ 
እንዲኖራቸው መደረጉ ጥሩ ጅማሮ ነው።

መለያ አርማው ምን አይነት እንደሆነ፣ የት ላይ 
እንደሚደረግ ለጊዜው ገና አልተወሰነም። በውይይት ላይ 
ነው። ሲያልቅ የምናውቀው ይሆናል።

የተለያዩ አገራት በልብሶች ላይ ምልክቶችን 
ያደርጋሉ። ብዙ ልብሶቻችን ፈረንጅ ሰራሽ ናቸው። 
የራሳችንን ልብስ እንኳን ብንፈትሽ የእንግሊዘኛ ጽሑፍ 
ያላቸው ብዙ ልብሶች (በተለይ ቲሸርቶች) ይኖሩናል። 
የተለያየ መለያ ምልክት ያላቸውም አሉ። ምንም እንኳን 
አብዛኞቹ ብራንድን የሚያስተዋውቁ ቢሆንም አገራትን 
የሚያስተዋውቁም አሉ። በየዕቃዎቻቸው ላይ Made in… 
(በዚህ አገር የተሰራ) የሚል ማንበብ የተለመደ ነው። 

ወደ ኢትዮጵያ ስንመጣ ግን ነገሩ ለየት ይላል። 
ኢትዮጵያ የብዝሃ ብሔር አገር መሆኗ ብቻ ሳይሆን የዕደ 
ጥበብ አገር መሆኗ ለየት ያደርጋታል። እነዚህ የዕደ ጥበብ 
ሥራዎች በመላው ዓለም መታወቅ አለባቸው። ለዚህ 
ደግሞ መለያ አርማ መኖሩ የበለጠ ያስተዋውቀዋል ማለት 
ነው። የውጭ አገራት ዜጎች የሚያውቁት ጥቂቱን ሊሆን 
ይችላል። መለያ አርማ ተደረገበት ማለት ግን የየትኛውም 
የኢትዮጵያ አካባቢ የባህል ልብስ ኢትዮጵያን ይገልጻል 
ማለት ነው። 

 ከሰሜን እስከ ደቡብ፣ ከምሥራቅ እስከ ምዕራብ 
ያለው የኢትዮጵያ ክፍል ‹‹ኢትዮጵያ›› በሚል መለያ 
በየሄደበት ይታወቃል ማለት ነው። ኢትዮጵያ የምትባል 
አገር ምን ያህል ብዝሃ ብሔርና ብዝሃ ጥበብ እንዳለት 
ለዓለም ይመሰክራል ማለት ነው። 

በሌላ በኩል የኢትዮጵያን አልባሳት መለያ አርማ 
የማድረጉ ጥቅም ደግሞ በሌላ አገራት ተመሳስለው 
የሚሰሩና በኢትዮጵያ ስም የሚነገድባቸውን የባህል 
ልብሶች ያስቀራል ማለት ነው። እንደሚታወቀው አሁን 
አሁን የኢትዮጵያ የጥጥ የባህል አልባሳት እየተፈለጉ ነው። 
ይህን ተከትሎም በአንዳንድ አገራት አመሳስሎ በመሥራት 
ሲሸጥ ታይቷል ተብሏል። ስለዚህ የባህል ልብሶቻችን 
መለያ አርማ ሲኖራቸው በየሄዱበት የኢትዮጵያ 
መሆናቸውን ይመሰክራሉ ማለት ነው። 

ፈረንጆቹ ለአጭር ጊዜ የሚቆይ ዝናን ለመግለጽ‹‹15 
minutes of fame›› የሚል ብሂል አላቸው። ፌስቡክ 
ለዚህ የሚሆን አደባባይ ነው። ማንም ሰው ከመሬት 
ተነስቶ ለጥቂት ሰዓታት፤ ቀናት ፤ ሳምንታት ፤ ወራት 
የሚቆይ ዝናን ሊያተርፍ ይችላል።አብዛኛው ዝና 
በአጋጣሚ የሚመጣ ነው።አንዳንዱ ደግሞ ታስቦበት 
የሚገኝ ነው።ለምሳሌ ያህል ስለ አንድ ሰው ድብቅ መረጃ 
በማውጣት ለጥቂት ሰዓታት መረጃ አውጪውም መረጃ 
የወጣበትም ሰው ዝነኛ ሆነዋል።በሌላ መልኩ ስራዬ 
ብለው አቅደው ፎቶ ቤት ሄደው አወዛጋቢ ፎቶ ተነስተው 
ዝነኛ የሆኑም አሉ። ሁሉም የየራሱ ምክንያት አለው። 
የሆነ ሆኖ በዚህ መልኩ ብዙ ሰው ለ15 ደቂቃ የሚቆይ 
ዝናን በማህበራዊ ሚዲያ አግኝቷል። ሌሎች ብዙዎች 
ደግሞ ያቺን የ15 ደቂቃ ዝና ለማግኘት የአቅማቸውን 
ጥረት እያደረጉ ነው።

ዝናን ማግኘት መፈለግ የሰው ልጅ ባህሪ ነው። 
ሁሉም ሰው መወደድን ይፈልጋል፤ መከበርን ይፈልጋል፤ 
መታወቅን ይፈልጋል። ብቸኛው ልዩነት እነዚህ ፍላጎቶች 
እንዴት ነው የሚሳኩት የሚለው ነው። ደራሲው 
በእውቀቱ ስዩም “የትህትናም ሆነ የጉራ አላማ አንድ 
እንደሆነ ነገርኳት ። የሁለቱም አላማ የበላይነትን 
ማግኘት ነው ። ልዩነቱ ጉረኛው የበላይነትን ተንጠራርቶ 
ይሸመጥጣል ። ትሁቱ አጎንብሶ ይለቅማል” በማለት 
የበላይ መሆን እና መታወቅ የሁሉም ሰው የጋራ ፍላጎት 

እንደሆነ እና ልዩነቱ የአካሄድ እንደሆነ ይገልጻል።
ታዲያ ይቺ ዝና እና የበላይነትን የመፈለግ ጉዞ 

ብዙዎችን ወደ ማህበራዊ ሚዲያ በተለይም ወደ ፌስቡክ 
እንዲጎርፉ እና የማይጠቅም ነገር እንዲያደርጉ እያረጋቸው 
ነው። እውነት ይሁን ውሸትነቱን ባለቤቶቹ እና ፈጣሪ 
የሚያውቁት ቢሆንም አንዳንዶች ይቺን ዝና ለማግኘት 
ራሳቸውን በመንግስት ለመታሰር እስከመጣር የደረሱ 
አሉ ይባላል። ሌሎች በበኩላቸው ወጣ ያለ አጀንዳ መዝዞ 
በመነታረክ እና በማነታረክ ትኩረት ለማግኘት ሲጥሩ 
ወጣ ያለ ፎቶ አነሳስ በመነሳትም እንዲሁ የ15 ደቂቃ 
ዝናን ለማግኘት የሚሞክሩ አሉ። የፌስቡኩን የሚያስንቅ 
የፎቶ ትርኢት በኢንስታግራም የሚካሄድ ሲሆን በዩቲዩብ 
ደግሞ ይቺኑ እንደ ጤዛ የምትበን ዝና ለማግኘት ከፎቶ 
እና ቪዲዮ ትርኢት ያለፈ ብዙ አስቀያሚ ታሪክ ሲነገር እና 
ተግባር እናያለን።

ይህ የ15 ደቂቃ ዝና ግን ብዙ ጊዜ እንደታየው የሚያጠፋ 
ነው። ብዙዎች ዝና ለማግኘት ብለው የሚያደርጉት 
ተግባር በኋላ ህይወታቸው ላይ የሚጸጸቱበት እንደሆነ 
የሚታይ ነው። ለምሳሌ ያህል በቅርቡ አንድ ታዳጊ 
የፍቅር ጓደኛዬ ናት ከሚላት ከሱ በእድሜ የምታንስ ልጅ 
ጋር በዩቲዩብ የገዛ እናቱን እያንጓጠጠ የተቀረጸው ቪዲዮ 
ተለቆ ብዙ እይታ አግኝቶ ነበር። ለጊዜው ልጁ ለጥቂት 
ሳምንታት እየተደነቀም እየተተቸም ዝናን ቢያገኝም በኋላ 
ላይ ወደ ቀልቡ ሲመለስ ግን ነገሩ ጥፋት መሆኑን አውቆ 
ይቅርታ ጠይቋል። ሁለት ወጣት ሴቶች እና አንድ ወንድ 
ልጅም እንዲሁ በተመሳሳይ ከባህል ያፈነገጠ ነገር (አንድን 

ወንድ ለሁለት ማግባት) በዩቲዩብ ቃለመጠይቅ ሰርተው 
በኋላ ላይ በቴሌቪዥን ሁሉ ቀርበው ይቅርታ ጠይቀዋል።

ልቾቹ ይህን ያደረጉት አንድም ካለመብሰል አንድም 
እንደ ብዙው ሰው ዝናን ከመፈለግ ነው። ነገር ግን ብዙ 
ትልልቅ እና ነፍስ ያወቁ ናቸው የምንላቸው ሰዎች በዚሁ 
የ15 ደቂቃ ዝና ወጥመድ ተጠልፈው ሲስቱም እናያለን። 
ይቺኑ ዝና ፈልገው ቀኑን ሙሉ መንግስትን ሲተቹ 
የሚውሉ፤ በማህረበሰቡ ዘንድ እንደ ነውር የሚቆጠሩ 
ጉዳዮችን አደባባይ ላይ ካላቀረብን የሚሉ ፤ የሀይማኖት 
አባቶችን የሚያንቋሽሹ ፤ ሀሰተኛ ወሬ የሚፈበርኩ ፤ 
ብሄርን ከብሄር ሀይማኖትን ከሀይማኖት የሚጋጩ ወዘተ 
ብዙዎች ናቸው። አንዳንዶቹ በለስ ቀንቷቸው በዚሁ ዝናን 
የሚያተተርፉ ሲሆን ከዚህች የዝና መድረክ ላለመውረድ 
የሚያደርጉት ጥረት ደግሞ የበለጠ አደገኛ እንዲሆኑ 
ያደርጋቸዋል።

ይቺ ርካሽ ዝና (cheap popularity) ግን ብዙም 
አትሰነብትም። ልክ እንደ ንጉስ አይዞር የስልጣን ዘመን 
ስልብ የምትል ናት። በኢትዮጵያ ታሪክ በጣም አጭር 
የንግሥና ታሪክ ያለው ንጉሥ አይዞር በመባል ይታወቃል። 
ይህ ንጉሥ በ772ዓ.ም ተቀብተው የነገሱ ቢሆንም 
በህይወት መቆየት የቻሉት እስከቀትር 6 ሰዓት ብቻ 
ነው። የንግሥናቸው ማጠር ዋነኛ ምክንያት ከንግሥና 
ሥነ ሥርዓት በኋላ እየዞሩ የተሰበሰበውን ህዝብ ሰላም 
ሲሉ በነበረው ግፊያ ተረጋግጠው ህይወታቸው በማለፉ 
በታሪክ አጭሩ የንግሥና ጊዜ ተብሎ ተመዝግቧል።

የብዙዎች የፌስቡክ ዝናም እንዲሁ ናት። ለአመታት 

እንደተከበሩ እና እንደታመኑ የሰነበቱ ሰዎች እና ሀሳቦች 
ጥቂት ናቸው። ብዙዎቹ የፌስቡክ ዝነኞች በሆነ ጊዜ 
ብቅ ይላሉ። እንደ ንጉስ አይዞርም ሰላም የሚላቸው 
የሚያደንቃቸው ሰው ይበዛል። ከዚያ በኋላ ግን ያለ 
አቅማቸው የመጣው ዝና ጨፍልቋቸው ሀሳባቸው ሲሞት 
ይታያል።

ስለዚህም ሰዎች ለቅጽበት በሚቆየው የፌስቡክ 
ዝና እንዳይጠለፉ ለማድረግ ማስተማር ያስፈልጋል። 
የዩቲዩብ ገንዘብ እንዳያሰክራቸው መምከር ያስፈልጋል። 
የቲክቶክ ተከታይ ብዛት ማስተዋላቸውን እንዳይጋርደው 
መጠንቀቅ ያስፈልጋል። ደህና የምንላቸው ሰዎች ሁሉ የ15 
ደቂቃ ዝናን ለማግኘት ሲሉ በገቡበት አላስፈላጊ መስመር 
በዚያው ቀልጠው ሲቀሩ ተመልክተናል። በጠራ የፖለቲካ 
አመለካከታቸው የምናውቃቸው ሰዎች ዛሬ አንድ ብሄር 
ወይም አንድ ሀይማኖት ጉያ ውስጥ ተደብቀው ሲሸቅጡ 
የምናገኛቸው እንደ አጋጣሚ በቀመሷት ዝና ተታለው 
ነው። ሚዛናዊ በሆነ እይታቸው የምናከብራቸው ሰዎች 
ጽንፈኛ የሆኑት በ15 ደቂቃ የዝና ጊዜያቸው ባገኙት ብዙ 
ላይክ እና ኮመንት ተሳስተው ነው። ሰዎች የራሳቸውን 
ቀለም አጥተው ሌላ ሰው የሆኑት በአንድ ወቅት ያገኙት 
ዝና ሁሌ የሚዘልቅ መስሏቸው ቦታቸውን ለቅቀው ነው። 
ይቺ በአንድ ወቅት በማህበራዊ ሚዲያ ላይ የምትገኝ 
ሞቅታ ብዙዎችን አስታለች። የሁሉም መጨረሻ እንደ 
ንጉስ አይዞር እንዳይሆን ከጭብጨባው በላይ ራሳቸውን 
እንዲሰሙ ማድረግ ያስፈልጋል።

በሁሉም የኢትዮጵያ 
አካባቢዎች የተለያዩ የባህል 
መገለጫዎች አሉ። ምንም 
እንኳን ፋሽን ሲባል በልብስ 
ላይ ብቻ ባይወሰንም 
በአብዛኛው ግን የሚገለጸው 
በልብስ ነውና የኢትዮጵያ 
የባህል ልብሶች የራሳቸው 
መለያ አርማ እንዲኖራቸው 
መደረጉ ጥሩ ጅማሮ ነው

ነፃ ሃሳብ 
ፖለቲካ እና ወቅታዊ 

በትረ ሙሴ (መልከ ኢትዮጵ)

ለበሽታዎቻችን መድኃኒት እንፈልግ

አለም ብዙ በሽታዎች አሏት። በጉያዋ ውስጥ 
በርካታ ሰውኛ ጉድፎችን ታቅፋ የምትኖር ናት። በጣም 
የሚገርመው ደግሞ እኚህ ሁሉ በሽታዎች በሰዎች 
መፈጠራቸው ነው። ባለፉት በርካታ አመታት ውስጥ 
አለምን እንደ ሰው ልጅ ያስጨነቃት የለም። ከትናንት 
እስከዛሬ የአለም መከራ የሰው ልጅ ሆኖ ዘልቋል..አሁንም 
የራሳችን ጠላቶች ራሳችን ሆነን እየኖርን ነው። ዘረኝነት፣ 
ወገኝተኝነት፣ አክራሪነት፣ እኔነት፣ ሃይማኖተኝነት፣ 
ብሄርተኝነት አለምን እያስለቀሱ ያሉ ሰው ሰራሽ በሽታዎች 
ናቸው። 

አሁናዊውን የሀገራችንን ገጽታ ዞር ብለን ብናየው 
በዚህ ደዌ የተጠቃች ሆና እናገኛታለን። የእኚህ ሁሉ 
ደዌዎች ጠንሳሾች ደግሞ እኛ ነን። በራሳችን ላይ ሞትና 
ጉስቁልናን እያወጅን ያለነው እኛ ነን። ይሄ የዘረኝነት 
አስተሳሰብ ከውስጣችን እስካልወጣ ድረስ ሁሌም 
ታማሚ፣ ሁሌም እዬዬ ባዮች ነው የምንሆነው። 

ባለፉት የአሸባራ  ሕወሓት የስልጣን ዘመን የተዘሩ 
የዘረኝነት ዘሮች ዛሬ ላይ አብበውና አፍርተው እኩይ 
ፍሬአቸውን እየሰጡን ነው። እኚህ የዘረኝነት ፍሬዎች 
እስካልደረቁና እስካልጠወለጉ ድረስ ትውልዱ ሁሌም 
ታማሚ ነው፣ ሀገራችን ሁሌም ስቃይ ውስጥ ነች  ። 
የምንፈልገው የእድገትም ሆነ የከፍታ ጥግ ለመድረስ 
በዘሩ ሳይሆን በኢትዮጵያዊነቱ የሚያስብ ትውልድ 
ያስፈልገናል።

አለም እንደ ዘረኝነት በሽታ የላትም። ዛሬ ላይ 
እየገደለንና እያጎደለን ያለው ይሄ አስተሳሰብ ነው። 
ኢትዮጵያዊነት መልክና ወዙን አጥቶ በብሄር የምንባላው 
ከሰውነት በገዘፈ ምናምንቴ እውቀት ነው። ድሀ ሀገር 
ይዘን፣ ድሃ ማህበረሰብ ታቅፈን ምንም በማይጠቅመን ነገር 
ላይ ጊዜአችንን ማባከናችን እንደ አንድ ዜጋ ያስቆጫል። 
ከፊትለፊታችን ካሉ ልንደርስባቸው ከምንታትራቸው 
የስኬትና የለውጥ ጫፍ ለመድረስ ዘረኝነትን ገለን 
ኢትዮጵያዊነትን ማሳደግ አለብን። 

ብሄርተኝነትን ቀብረን እኛነትን ማበልጸግ አለብን። 
የሰው ልጅ እንደ ጥላቻ ህመም የለውም። የሞታችን ሁሉ 
መንስኤ የራሳችንን የሆነን ብሄርና ሃይማኖት፣ ቋንቋና 
ቀለም ሌላም ሌላም ነገር ከሌሎች አስበልጠን ማየታችን 
ነው። ለጉስቁልናችን ሁሉ ምክንያት በአንድ ያሰባሰበንን 
ኢትዮጵያዊነት ሽረን ሀገር ለሚያጠፋና ትውልድ 
ለሚመርዝ የእኔነት አስተሳሰብ እጅ መስጠታችን ነው። 

ቀና ማለት አለብን..ከኖርነውና እየኖርነው ካለው 
ነውረኛ የህይወት ልምድ ወጥተን ወዳላየነው ሌላ 
አቅጣጫ መመልከት መቻል አለብን። ለሀያ ሰባት 
አመታት አንድ ቦታ እያየን፣ አንድ ቦታ እየረገጥን፣ ስለ 
አንድ ነገር እያሰብን ከክብራችን ጎድለን ከርመናል። 

ያቆሸስና  ኢትዮጵያዊነት የሚያስቆጨን መቼ ይሆን? 
ድህነትና ኋላቀርነታችን የሚሰማን መቼ ይሆን? ሰው 
ከምንም ነገር በላይ ሀገሩን ሲያስበልጥ ሀገሩን በሚጎዳ ነገር 
ላይ ጊዜውን አያባክንም። ሰው ከምንም ነገር በላይ ወገኑን 
ሲያስቀድም ወገኑን በሚጎዳ ሀሳብ ላይ አይጠመድም። 
ችግሩ ከጉዳያችን የምትበልጥ ሀገር አለመኖሯ ነው..ችግሩ 
ከጉዳያችን የቀደመ ህዝብ ማጣታችን ነው።

 በብሄርና በዘረኝነት ስም ይሄ ሁሉ ነውረኛ ድርጊት 
ሀገራችንና ህዝባችን ላይ ሲካሄድ ከሀሳባችን የምትበልጥ 
ኢትዮጵያና ከሀሳባችን የሚልቅ ኢትዮጵያዊነት 
አልነበረንም ማለት ነው። አሁን ላይ ያን ማንነት 
ነው መገንባት ያለብን..የቱን ካላችሁኝ ከጉዳያችን 
የምትበልጠውን ኢትዮጵያ፣ ከሀሳባችን የሚልቀውን 
ኢትዮጵያዊነት መፈለግ ይኖርብናል። ዛሬ ላይ አለምን 
እያስለቀሳት ያለው ይሄ የዘረኝነት በሽታ ነውና።

ስንገድል ኢትዮጵያን እየገደልን እንደሆነ ልናስብ 
ይገባል። ስንገድል ከባህልና ከእሴታቸው ገምሰው 
ማንነትን የሰጡንን ወገኖቻችንን እየገደልን እንደሆነ 
እናስብ። ስንገድል ብዙሀነት ያቆማትን ብዙዋን ኢትዮጵያ 
እያሳነስናት እንደሆነ ሊገባን ይገባል። ሰንገድል ታሪካችንን፣ 
ማንነታችንን፣ ባህል ወጋችንን እያጣን እንደሆነ እንዲገባን 
ያስፈልጋል። ስንገድል፣ በብሄር ስም ስንጠላላ፣ በማንነት 
ስንገፋፋ ያደመቀንን የኢትዮጵያዊነት ካባ ከላያችን 
ላይ እያወለቅንና ርቃናችንን እየሆንን እንደሆነ ማመን 
መጀመር አለብን። 

በአለም ታሪክ ዳግም እንዳይመለሱ የሚፈለጉ 
በርካታ ብሄር ወለድ መከራዎች አሉ። በሰው ልጅ 

ታሪክ በታወሱ ቁጥር የሚያሙ የዘረኝነት እዳዎች አሉ። 
ዛሬ ላይ እነዛን አለም የተጸየፋቸውን የመከራ ዘመናት 
ለመውለድ እያማጥን ነው። ከሌላው መማር አቅቶን 
በእኛ ላይ ሲሆን ለማየት ያልበላንን እያከክን ነው። እንዲህ 
አይነት ድርጊቶች ታሪክ ከማበላሸትና በወንድማማቾች 
መካከል አሳዳጅና ተሳዳጅነትን ከመፍጠር ባለፈ ትርጉም 
የላቸውም። ለድሀ ነፍሳችን፣ ምን ለሌላት ለድሀ ሀገራችን 
የሚበጃትን የፍቅርና የአብሮነት ከተማ መፍጠር ነው። 

የኢትዮጵያ መሰረት የአንድነት መሰረት ነው። 
ታሪክ ቢገለጥ ፣ ገድል ቢጠና ኢትዮጵያዊነት ከፍቅርና 
ከአብሮነት ውጪ ምንም እንዳይደለ ትደርሱበታላችሁ። 
ይሄን ሁሉ የሶስት ሺ ዘመን በአብሮነት የተራመድነው 
በኢትዮጵያዊነት ስም እንጂ በብሄር ስም አይደለም፣ 
በአንድነት እንጂ በመለያየት አይደለም። ታዲያ ከየት 
ተምረን፣ ከየት አውቀን፣ ከየት ዘምነን  ነው በጋራ 
ያቆመንን የጋራ መሰረታችንን ለመናድ የምንለፋው?። 

ዘመን ሲዘምን አብሮ የሰው ልጅም መዘመን አለበት 
እንጂ ወደ ኋላ ማሰብ የለበትም። ጊዜው ኢትዮጵያንና 
ኢትዮጵያዊነትን ከመቼውም ጊዜ በበለጠ የምንገነባበት 
እንጂ የተገነባ ስርዐትና ወግን፣ አንድነትና አብሮነትን 
የምናፈርስበት አይደለም። አለም ዘረኝነትን ጥሎ 
እውቀትና ስልጣኔን የሙጥኝ ባለበት ጊዜ ላይ እኛ 
ያውም ሀገራችንን፣ ያውም ወንድሞቻችንን በብሄር ሰበብ 
መግቢያ ማሳጣታችን እውነት ለሰሚው ግራ ነው። 

ማንም ገሎን እኮ አያውቅም። ማንም አጥቅቶን፣ 
ማንም አፈናቅሎን አያውቅም። ማንም አጎሳቁሎን፣ 
ማንም አሰቃይቶን አያውቅም። የራሳችን ጠላቶች 
ራሳችን ነን። ከትናንት እስከዛሬ የምንባላው እርስ 
በርስ ነው። ጠላቶቻችን ውጪ ቆመው በሚሰፍሩልን 
ቀለብና፣ በሚሰጡን ዶላር እዚህ ሀገራችንንና ህዝባችንን 
እናሰቃያለን። ይሄ ለማናችንም የማይጠቅም ሴይጣናዊ 
ስራ ነው። 

በዚህም በዛም በብሄር ስም የሞቱ ወገኖቻችን ደም 
ይፋረደናል። ምንም የማያውቁ፣ ፖለቲካ ምን እንደሆነ 
ቢጠየቁ መልስ የሌላቸው፣ ከመውደድና ከማፍቀር 
ሌላ እውቀት የሌላቸው በርካታ ንጹሀን በብሄር ስም 
ተገድለዋል። ኢትዮጵያዊነትን ከማቀንቀን ውጪ ሌላ 
ነገር የማያውቁ፣ ማናችሁ ላላቸው እኛ ኢትዮጵያዊ ነን 
ከማለት ሌላ መልስ የሌላቸው ወገኖቻችን በአሰቃቂ 
ሁኔታ ሞተዋል። የእነኚህ ንጹሀን ነፍስ ደም በእኛ ላይ 
መከራ ከማውረድ ሌላ ትርጉም የለውም። የአቤል 
ደም ለቃየል ስቃይ ነበር። ዛሬ ላይ የምንገድላቸው፣ 
የምናሰቃያቸው ወገኖቻችን ነገ ላይ የማንመልሰው 
ጥያቄዎቻችን ናቸው።  ነገን እንዳናይ ምክንያት ከመሆን 
ውጪ ምንም አይሆኑም። ገዳዮቻችን ለምን እንደሚገሉ 
ቢጠየቁ መልስ የላቸውም፣ ሟቾችም ለምን እንደሚሞቱ 
ቢጠየቁ አያውቁም። በዚህ ውጥንቅጡ በወጣ ፖለቲካና 
ብሄርተኝነት ውስጥ ነን። ምክንያት የሌለው ሞት 
ለገዳይም ሆነ ለሟች ትርፍ የለውም። ሲጀመር ማንም 
እንዲገድልና እንዲሞት አልተፈጠረም። የተፈጠርነው 
ለመሞት ሳይሆን ለመኖር ነው።

የገዛ ራሳችንን እንገድላለን፣ የገዛ ወንድማችንን 
እናሰቃያለን..ከዚህ እውነት ጀርባ ያልተጠየቁ፣ 
ተጠይቀውም ያልተመለሱ በርካታ ጥያቄና መልሶች 
አሉ። መልስ የሚፈልጉ በርካታ ለምኖች አሉ። አሁን 
እነዛን ለመሞታችንና ለመግደላችን ምክንያት የሆኑንን 
ያልተጠየቁ ጥያቄዎቻችንን መመለስ ነው ያለብን። 
ከሞታችን ጀርባ፣ ከመከራዎቻችን ኋላ ያሉትን የለምን 
ጥያቄዎች መልስ መስጠት አለብን።

በኢትዮጵያ ምድር ሞት የሚያበቃበት ፖለቲካም 
ሆነ አስተሳሰብ እንዲፈጠር በጋራ መምከር አለብን። 
ለችግሮቻችን መፍትሄ የምናመጣበት የምክክር መድረክ 
ግድ ይለናል። የሟችና የገዳይ ታሪኮች እንዲያበቁ 
በብሄራዊ ምክክር ሂደት ላይ ሀሳብ በማዋጣት 
አሸናፊነታችንን ማወጅ አለብን። ያለምክንያት መሞት 
ምን ያክል እንደሚያም ሊሰማን ይገባል። ሰው ሲሞት 
ሀገር ነው የሚሞተው..እስካሁንም በእያንዳንዱ ሞታችን 
ጀርባ ያላየነው የሀገር ሞት አለ። ሰው ሲሞት ታሪክ ነው 
የሚሞተው፣ ስርዐት ነው የሚበላሸው። 

አማራ ሲሞት ኦሮሞ እየሞተ ነው፣ ኦሮሞ ሲሞት 
አማራና ሌላው ብሄር እየሞተ እንደሆነ ልናስብ ይገባል። 
ህይወታችን ብቻ አይደለም ሞታችንም የተቆራኘ ነው። 
የአንድነታችን ሚስጢር የአንዱ ሞት የሌላው ሞት፣ 
የአንዱ ደስታ የሌላው ደስታ እንደሆነ ነው የሚነገረን። 

በኢትዮጵያ ምድር የብቻ ሞት የለም..ገዳዮች እዚህ ሲገሉ 
እዛ እየሞቱ እንደሆነ ቢረዱ እንዴት መልካም ነው። 

መሞት እንዲበቃን፣ መገፋፋት እንዲርቀን፣ 
ፖለቲካዊም ሆኑ ማህበራዊ ችግሮቻችን እልባት 
እንዲያገኙ የተግባቦት ሀሳቦች፣ የምክክር መድረኮች 
ያስፈልጉናል፡ ሰው እንደተፈጥሮ ቢኖር ሞትና ህመም 
አይኖርበትም ነበር። ተፈጥሮ የሰጠችንን መልካም ሰውነት 
በእኔነትና በራስ ወዳድነት ቀየረን እየተሰቃየን እንገኛለን። 
የበሽታዎቻችን ሁሉ መንስኤ እኛ ራሳችን ነን። የራሳችን 
ጠላት ራሳችን ነን ። 

ከፊታችን በጎ ውጤት እንደሚያመጣ እምነት 
የተጣለበት ብሄራዊ የእርቅና የምክክር ሂደቶች እንዳሉ 
የሚታወቅ ነው። በዚህ የጋራ ምክክር ላይ ችግሮቻችንን 
ለአንዴና ለመጨረሻ ጊዜ ጥለን ውጤት የምናመጣበት 
እንዲሆን የሁላችንም የጋራ ጥረት ይጠበቃል። የሚበጀን 
መግደል ሳይሆን መነጋገር ነው። ለጥያቄዎቻችን መልስ 
እስካላገኘን ድረስ ሁሌም ሟች ሁሌም ገዳዮች ከመሆን 
አናመልጥም። 

ለበሽታዎቻችን መድሀኒት እስካላገኘን ድረስ ሁሌም 
ስቃይ ውስጥ ነን። ሀገራችን እንደሀገር እንድትቀጥል 
የወንድማማችነት ሀሳቦች ያስፈልጉናል። ህልሞቻችን 
በመገዳደል ውስጥ አይሰምሩም። የወንድማማችነት 
ሀሳቦች በመግደል ሳይሆን  በመመካከር ውስጥ የሚፈጠሩ 
ናቸው። በመጠላላት ውስጥ ሳይሆን በመከባበር 
ውስጥ የሚሰምሩ ናቸው። ህልሞቻችንን በጋራ 
ለማስመር የአንድነት መንፈስ፣ የወንድማማችነት ራዕይ 
ያስፈልጉናል። ለብቻ ተራምደን፣ ለብቻ የምንደርስበት 
የስኬት ጎዳና የለም። 

ኢትዮጵያ ተብለን በአንድ ስም እስከተጠራን ድረስ 
መንገዶቻችን ሁሉ፣ ስኬቶቻችን ሁሉ፣ ችግሮቻችን ሁሉ 
የጋራ ናቸው። በጋራ ሀገር ላይ የጋራ ታሪክ፣ የጋራ እሴት፣ 
የጋራ ስርዐት መገንባት ነው ዘመናዊነት። የጋራ ባህል፣ 
የአብሮነት ወግ ልማድ መገንባት ነው ስልጣኔ።

ለበሽታዎቻችን መድሀኒት እንፈልግ። ለበሽታዎቻችን 
መድሀኒት ሳንፈልግ የምናሽረው ማህበራዊም ሆነ 
ፖለቲካዊ ደዌ አይኖርም። ለበሽታዎቻችን መፍትሄ 
ሳንፈልግ የምናድነው የብሄር ሞት አይኖርም። 
ለበሽታዎቻችን መድሀኒት የምንፈልገው በመግደል 
አይደለም፣ በማፈናቀል አይደለም። ጦርና ጎራዴ 
በመታጠቅ አይደለም። ንጹሀንን በማሰቃየት፣ የብሄር ጸብ 
በማስነሳት አይደለም። በመነጋገር ነው፣ በመወያየት ነው። 

ለበሽታዎቻችን መድሀኒት የምናገኘው 
በሽታዎቻችንን ለይተን በማወቅ፣ ምንጩን በመረዳትና 
ለዛ በሽታ መፍትሄ በመፈለግ ነው። በሽታዎቻችን 
የታወቁ ናቸው እነሱም የዘረኝነት በሽታ፣ የኔነት ስሜት፣ 
የራስ ወዳድነት ልክፍት፣   የብሄር ዛር፣ የስልጣን ጥም 
ናቸው። በሽታዎቻችን የፖለቲካ ሽኩቻ፣ የሀሰት ትርክቶች 
ናቸው። እነዚህን የዘመናት በሽታዎቻችንን ምንጭና 
መነሻ በመረዳት የሚደርቁበትን መፍትሄ መፈለግ ነው 
የሚያዋጣው። በሞተ እያዘንን መኖር ሳይሆን፣ ስንት ሰው 
ሞተ፣ ምን ያክል ሰው ተገደለ እያልን መቁጠር ሳይሆን 
ዳግመኛ ሰዎች የማይሞቱባትን ኢትዮጵያ መፍጠር ነው 
ያለብን።

ይሄ እንዲሆን ብሄራዊ መግባባት፣ ብሄራዊ 
እርቅ ያስፈልጉናል። ይሄ እንዲሆን ዋጋ ያላቸውን፣ 
ሊያቀራርቡን የሚችሉ የጋራ ኢትዮጵያዊ እሴቶቻችን 
ማጎልበት አለብን። ይሄ እንዲሆን ወጣቱ በስርዐትና 
በግብረገብነት እንዲያድግ ኃላፊነት መውሰድ አለብን። 
ስለ ኢትዮጵያዊነት ሁላችንም ያገባናልና መሳሪያችንን 
ጥለን፣ ገዳይነታችንን ትተን ፍቅርን እጅ መንሳት አለብን። 

በገደልን ቁጥር እየሞትን ነው። በየትኛውም 
መስፈርት ቢታይ መግደል መፍትሄ አይሆንም። 
መግደል ሌሎችን ለጸብና ላልተፈለገ እንቅስቃሴ 
ከመዳረግ ባለፈ ለገዳዩም ሆነ ለሟች የሚሰጠው አንዳች 
ጥቅም የለም። የቆምነው ተደጋግፈንና ተያይዘን ነው። 
የቆምነው አንዳችን ለአንዳችን አስፈላጊዎች ሆነን ነው። 
የቆምነው ኢትዮጵያዊነት በኳለው፣ ሀበሻነት ባጸናው 
በጋራ እውነታችን ላይ ነው። በዚህ መስተጋብር ውስጥ 
የሚፈጠር ማንኛውም አላስፈላጊ ነገር ይዞን ነው 
የሚጠፋው።  

ግብርና 
የመኸር  የግብርና ሥራ ክትትልና ድጋፍ-በአማራና ቤንሻንጉል ጉሙዝ ክልሎች 

ለምለም መንግሥቱ

ወቅቱ የ2014/ 2015 የምርት ዘመን የመኸር ግብርና 
ስራ ርብርብ የሚደርግበት ነው፤ የዘር ወቅት፡፡ በእዚህ 
ወቅት እንደ ሀገርም አንደ ክልሎችም አብዛኛው ትኩረት 
ለመኸር እርሻ ስራ ይሰጣል፡፡  በሀገሪቱ በምርት ዘመኑ 
ከመኸር ወቅት እርሻ 390 ሚሊዮን ኩንታል ለማምረት 
ታቅዷል፡፡ ክልሎችም የየራሳቸውን እቅድ ይዘው እየሰሩ 
ናቸው፡፡

በግብርና ስራ ዙሪያ መረጃ ለማግኘት ለአማራ ክልል 
ግብርና ቢሮ ምክትል ኃላፊ ዶክተር አልማዝ ጊዜው ስልክ 
ደወልን፡፡ ስልኩን በደወልንበት ወቅት የቢሮ ኃላፊዋ 
የአርሶ አደሩን የግብርና እንቅስቃሴ ጉብኝተው እየተመለሱ 
ነበር፡፡ ጥሩ ግጥምጥሞ ሆነ፤ ስለጉብኙቱም ስለአጠቃላይ 
የክልሉ የምርት ዘመኑ እንቅስቃሴ  ገለጹልን፡፡

ዶክተር አልማዝ እንዳሉት፤ የመኸር የግብርና ሥራ 
የመስክ ቅኝቱ ሐምሌ አንድ የጀመረ ሲሆን፣በዳይሬክተር 
ደረጃ በሚገኙ የሥራ ኃላፊዎች የሚመራና ስድስት 
ቀጣናዎችን የሚሸፍን ቅኝት ወይንም ጉብኝት ነው 
የተካሄደው፡፡ 

የመስክ ቅኝቱ በሰብል ልማት፣በግብአት 
ስርጭት፣በአረንጓዴ አሻራ መርሃ ግብር አፈጻጸም ላይ 
ያተኮረ ነው፤ ዓላማውም በእነዚህ ሶስት ዋና ዋና ተግባራት 
ላይ ድጋፍና ክትትሉን በማጠናከር የላቀ አፈጻጸም 
ለማስመዝገብ መሆኑን ነገሩን፡፡ 

በቅኝቱ ከተለዩት ክፍተቶች አንዱ በክላስተር ማረስ 
ላይ የታየው ነው፤ ክፍተቱንም እዚያው ለመፍታት ጥረት 
ተደርጓል፡፡ በወቅቱ ግብአት ያልደረሳቸው አርሶ አደሮችም 
ምክንያቱን በመለየት እንዲደርሳቸው ተደርጓል፡፡ የመስክ 
ቅኝቱ ክፍተቶችን መለየት ብቻ ሳይሆን በቦታው ላይ 
ፈጣን መፍትሄ በመስጠት ችግሩን መፍታት ነው፡፡ ምርት 
ተሰብስቦ ወደ ጎተራ እስኪ ገባ በዚህ መልኩ የክትትልና 
ድጋፍ ሥራውን በማጠናከር የምርት ዘመኑን ዕቅድ 
ለማሳካት ጥረት እንደሚደረግ የቢሮ ኃላፊዋ ይገልጻሉ፡፡

በአሁኑ ጊዜም የመኸር የግብርና ሥራ ቅድመ 
ዝግጅት ተጠናቅቆ ወደ ዋናው የተግባር ምዕራፍ ሥራ 
ተገብቷል፡፡ በመጀመሪያው ምዕራፍ የመጀመሪያ የእርሻ 
ደረጃ የሚባለው ቀድሞ በተያዘው ዕቅድ ልክ መከናወኑ 
በመስክ ጉብኝቱ ተረጋግጧል፡፡ ወደ ዘር ሥራ ለመሸጋገር 
እንቅስቀሴዎች ቢኖሩም በአንዳንድ የክልሉ አካባቢዎች 
ያጋጠመው የዝናብ መቆራረጥ ዘር መዝራቱን በዕቅዱ 
መሰረት ለማከናወን አላስቻለም፡፡ 

በክልሉ እየተከናወነ ያለው የግብርና ሥራ በ12 ዋና 
ዋና የሰብል አይነቶች ላይ ትኩረት አድርጓል፤ በክልሉ 
ከሚለሙ የሰብል አይነቶች አንዱ በቆሎ ነው፤ በቅድሚያ 
ይዘራ የነበረውም በቆሎ ነው፡፡ ዝናብ በወቅቱ ባለመጣሉ 
ሳቢያ በዕቅዱ መሠረት ዘር መዝራት አልተቻለም ይላሉ፡
፡ በመሆኑም ከእቅዱ ማከናወን የተቻለው 61 በመቶውን 
ብቻ መሆኑን ጠቅሰው፣ በዝናብ መቆራረጥ ምክንያት የዘር 
መዝራት የተስተጓጎለበትን አካባቢ መሬቱ ጾም እንዳያድር 
ለማካካስ በሌሎች የሰብል አይነቶች እንዲሸፈን በድጋፍና 
ክትትል ጥረት እየተደረገ መሆኑን ይገልጻሉ፡፡

እንደ ምክትል ቢሮ ኃላፊዋ ገለጻ፤ ምርትና 
ምርታማነትን በመጨመር የሚታወቀውን  ኩታገጠምና 
በመስማር መዝራት የግብርና ሥራ በመተግበር ረገድም 
የተጠናከረ ተግባር እየተከናወነ ነው፡፡ እስካሁን በመስመር 
መዝራት በተከናወነው ሥራም 50 ከመቶ በላይ አፈጻጸም 
ተመዝግቧል፡፡ ሁለቱንም የግብርና ሥራ ዘዴዎች ጨምሮ 
ማዳበሪያና የሚያስፈልጉ የግብርና ግብአቶች በወቅቱ 
ለአርሶአደሩ እንዲደርሱ በዘርፉ በከፍተኛ አመራሮች 
የሚመራ የአሰራር ሥርአት ተዘርግቶ ስምሪት ተሰጥቶ 
እየተሰራ ነው፡፡ 

ግብአት የማዳረስ ሥራ እንደቀጠለ ነው፡፡ 
በተለይ በዋጋ መወደድና በተለያየ ምክንያት እንደሀገር 
ያጋጠመውን የማዳበሪያ አቀርቦት እጥረት ክፍተት 
ለመሸፈን ግብአቱ በብዛት ካለበት ወደሌለበት በማዳረስ፣ 
ህብረት ሥራ ማህበራት(ዩኒየኖች)ያላቸውን ግብአት 
ለአርሶ አደሩ እንዲያዳርሱ፣ በተጨማሪም አርሶአደሩ 
የተፈጥሮ ማዳበሪያ እንዲጠቀም ምክረሀሳብ በመስጠትና 
፣ድጋፍና ክትትል በማድረግ ክፍተቱን ለመሙላት 
እየተሰራ ይገኛል፡፡ 

ቨርን ኮምፖስትና ኮምፖስት የተበላውን የተፈጥሮ 
ማዳበሪያ በክልሉ ቀድሞም የመጠቀም ልምዱ ቢኖርም 
በስፋት እንዲከናወን ግንዛቤ የመፍጠሩ ሥራ ከመቼውም 
ጊዜ በበለጠ በዚህ አመት እየተሰራ ነው፡፡ በአርሶ አደሩ 
በኩልም መልካም የሚባል እንቅስቃሴ እየታየ ነው ይላሉ 

ምክትል የቢሮ ኃላፊው ፡፡ 
እንደ ዶክተር አልማዝ ማብራሪያ፤ ሌላው በግብርና 

ሥራው ትኩረት ተሰጥቶ እየተተገበረ ያለው አርሶ አደሩ 
ሙሉ የግብርና ፓኬጅ የሚባለውን አሰራር እንዲከተል 
የማድረጉ ስራ ሲሆን፣ ከፓኬጆቹ አንዱ የግብርና 
ሜካናይዜሽን (የእርሻ መሳሪያዎች) መጠቀም ነው፡፡ 
በእንስሳት ጉልበት በስፋት የሚከናወነውን የግብርና ሥራ 
ለማዘመን፣ምርትና ምርታማነትን ለመጨመር፣ የምርት 
ብክነትን ለመቀነስ፣የአርሶ አደሩን ጊዜ ለመቆጠብና 
ድካሙን ለመቀነስ በትራክተር ማረስ ተመራጭ እንደሆነ 
ግንዘቤ በመፍጠርና አቅርቦትን ምቹ ለማድረግ እየተሰራ 
ይገኛል፡፡

በዚህ ረገድም በመኸር እርሻ የቅድመ ዝግጅት 
ሥራ ከባለድርሻ አካላት ጋር ውይይትና ስምምነቶች 
ተደርገዋል፡፡ የክልሉ መንግሥትም በልዩ ትኩረት 
የሚችለውን ድጋፍ አድርጓል፡፡ በመንግሥት ደረጃ እስከ 
30 ሚሊየን ዶላር ተፈቅዶ አራት አቅራቢ ድርጅቶች 
የአርሻ ትራክተር እንዲያቀርቡ ከባንኮች ጋር በማስተሳሰር 
አርሶአደሩ ትራክተር ብድር በብድር እንዲያገኝ ሁኔታዎች 
ተመቻችተዋል፡፡ 

አሰራሩም አነስተኛ አቅም ያላቸውንም እርሶአደሮች 
ተጠቃሚ እንደሚያደርግ ነው የተናገሩት፡፡ በዚሁ 
መሠረትም 136 ትራክተሮች በብደር በማቅረብ አርሶአደሩ 
በአስር አመት ጊዜ ውስጥ ብድሩን እንዲያጠናቅቅ 
ከባንክ ጋር የማስተሳሰር ሥራ ተሰርቷል ይላሉ፡፡ ክልሉ 
እስከ አንድ ሺ  ትራክተሮችን ለማቅረብ በእቅድ የያዘ 
ሲሆን፣አቅርቦቱ በኪራይም እንዲኖር ለማድረግ ጥረት 
እየተደረገ መሆኑን አስታውቀዋል፡፡ 

የኩታ ገጠም የግብርና ሥራም የሚበረታታው 
በትራክተር ሲታረስ መሆኑን ጠቅሰው፣ ይህ ስራ 
ተጠናክሮ ይቀጥላል ነው ያሉት፡፡ የክልሉ መሬት 40 
በመቶ የሚሆነው በትራክተር ለማረስ ምቹ ነው፡፡ በዚህ 
ረገድ የክልሉ መንግሥት ከሚያደርገው ድጋፍ በተጨማሪ 
አቅሙ ያላቸው በትራክተር እንዲያርሱ ይበረታታሉ፡፡ 
ክልሉ ቢያንስ 15 ነጥብ ሰባት በመቶ የሚሆነው መሬት 
በትራክተር እንዲታረስ የማድረግ ዕቅድ ተይዞ እየተሰራ  
ነው ሲሉ ያብራራሉ፡፡

እንደ ምክትል ቢሮ ኃላፊዋ ገለጻ፤ ከመኸር ግብርና 
ሥራው ጎን ለጎን የአረንጓዴ አሻራ መርሃ ግብርን 
በማጠናከር እየተሰራ ነው፡፡ መርሃ ግብሩ የአትክልትና 
ፍራፍሬ ልማትን የሚያካትት በመሆኑ በኩታገጠም 
የልማት ሥራ እንዲከናወንም ልዩ ትኩረት ተሰጥቶታል፡፡ 
በክልሉ የአቮካዶና የቡና ልማት ውጤቶችን ለውጭ ገበያ 
የማቅረብ ጅማሮ በመኖሩ በ2014_2015 የምርት ዘመን 
አጠናክሮ ለመቀጠል ልማቱን በክላስተር ለማከናወን ነው 
በትኩረት እየተሰራ ያለው፡፡ 

ክልሉ በምርት ዘመኑ አራት ነጥብ ስምንት ሚሊየን 
ሄክታር መሬት በማረስ በተለያየ ሰብል በመሸፈን ምርትና 
ምርታማነትን ለማሳደግ አቅዶ በመስራት ላይ ይገኛል፡
፡ እቅዱን ለማስፈጸምም ከቅድመ ዝግጅት ጀምሮ 
በክትትልና ቁጥጥር እየተሰራ ነው፡፡ የሚታረሰው የእርሻ 
መሬት ከ2013_2014ዓም የምርት ዘመን በ20 በመቶ 

ጭማሪ አለው፡፡ ክልሉ በምርት ዘመኑ ከ143ሚሊየን 
ኩንታል በላይ ሰብል ለመሰብሰብ ታቅዷል፡፡

የቤንሻንጉል ጉሙዝ ክልልን የመኸር የግብርና ሥራ 
በተመለከተ የክልሉን ግብርናና የተፈጥሮ ሀብት ቢሮ 
ኃላፊ አቶ ባብከር ከሊፋን አነጋግረናቸዋል፡፡ የክልሉ 
የተወሰኑ አካባቢዎች ከፀጥታ ስጋት ነፃ ባለመሆናቸው 
በእርሻ ሥራ እንቅስቃሴው ላይ ያለውን ስጋታችንንም 
አንስተንላቸዋል፡፡ 

ኃላፊው አቶ ባብከር እንዳስረዱት፤ በምርት ዘመኑ 
34 ሚሊየን ኩንታል ሰብል ለመሰብሰብ እቅድ በመያዝ 
ነው ወደ ሥራ የተገባው፡፡ በዚህ ወቅትም በተለይ 
በአሶሳና በመተከል ዞኖች የግብርና ሥራው በስፋት 
በመከናወን ላይ ይገኛል፡፡ በዞኖቹ አንጻራዊ የሆነ ሰላም 
በመኖሩ ህብረተሰቡ በእርሻ ሥራው ላይ ትኩረት አድርጎ 
እያከናወነ ይገኛል፡፡ ቢሮው የክትትልና ድጋፍ ሥራውን 
ቀድሞ በመጀመሩ እያያዙ ጥሩ ሆኖ ይታያል፡፡ 

እስካሁን በተሰራው የግብርና ሥራም 50 በመቶ 
ያህል ማከናወን ተችሏል ይላሉ የቢሮ ኃላፊው፡፡ በክልሉ 
የፀጥታ ስጋት  የፀጥታ ስጋት ካለባቸው አካባቢዎች 
መካከል የካማሺ ዞን አምስት ወረዳዎች እንዲሁም 
ማኦኮሞ ልዩ ወረዳ መሆናቸውን ይገልጻሉ፡፡አካባቢዎቹ 
ከፀጥታ ስጋት ነጻ ሆነው የግብርና ሥራው እንዲከናወን 
በመንግሥት ጥረት እየተደረገ መሆኑን ጠቁመዋል፡፡ 
ችግሩ ተቀርፎ ህብረተሰቡ ወደ ግብርና ሥራው ይገባል 
የሚል ተስፋ እንዳለና በቢሮው በኩል አስፈላጊው 
ዝግጅት ተደርጓል ይላሉ፡፡ 

በእነዚህ የፀጥታ ችግር ያለባቸው አካባቢዎች በፀጥታ 
መደፍረስ ባለፈውም የምርት ዘመን የግብርና ሥራ 
ባለመከናወኑ የአካባቢው ማህበረሰብ ተረጂ መሆኑን 
ጠቅሰው፣አሁንም ይህ እንዳይደገም የመንግሥት አካል 
ፀጥታ በማስፈን ላይ ከፍተኛ ሥራ እንደሚሰራ ይጠበቃል 
ብለዋል፡፡

ለምርት ዘመኑ የሚያስፈልገው የግብአት አቅርቦት 
የግብርና ሥራው በሚከናወንባቸው የክልሉ አካባቢዎች 
እንዲደርስ በመደረግ ላይ መሆኑን ጠቅሰው፣ ዩሪያም 
ማዳበሪያም 75 በመቶ ያህል ተደራሽ ሆኗል ይላሉ፡፡ 
ቀሪው የማዳረስ ሥራ እየተከናወነ ጎን ለጎንም አርሶ አደሩ 
የተፈጥሮ ማዳበሪያ በማዘጋጀት እንዲጠቀም በድጋፍና 
ክትትል ይጠናከራል ሲሉ ነው የገለጹት፡፡ 

እንደ ቢሮ ኃላፊው ማብራሪያ፤ አርሶ አደሩ 
የኩታገጠም የግብርና ዘዴ በመጠቀም አበረታች 
እንቅስቃሴ በማድረግ ላይ በመሆኑ ቢሮው ከመኸር 
እርሻው የተሻለ አፈጻጸም ይጠብቃል፡፡ የግብርና 
ሥራውን ለማዘመንም በተለይም በትራክተር የእርሻ ሥራ 
እንዲከናወን ጥረት እየተደረገ ሲሆን፣ የክልሉ መንግሥት 
34 ትራክተሮችን ገዝቶ በማቅረብ ድጋፍ አድርጓል፡፡ 

በተለይ በአሶሳና መተከል ዞኖች ላይ  ወደ ተግባራዊ 
ሥራ ተገብቷል ያሉት ኃላፊው፣ በዞኖቹ በእርሻ ሥራ 
የሚንቀሳቀሱ ባለሀብቶች በመኖራቸው የሚያግዙበት 
ሁኔታ ስለሚኖር በትራክተር የመጠቀሙ ሁኔታ በተሻለ 
ይጠበቃል ብለዋል፡፡ እስካሁን ወደ 200 ሺ ሄክታር 
የሚሆነው መሬት በትራክተር ታርሶ ለሰብል ልማቱ ዝግጁ 

መደረጉንም አብራርተዋል፡፡
በአሁኑ ጊዜ በክልሉ በስፋት የግብርና ሥራ 

በሚከናወንባቸው በአሶሳና በመተከል ዞኖች ሥራው 
የሚገኝበትን ደረጃ በተመለከተም አቶ ባብከር 
እንዳስረዱት፤ ወደ 547ሺ ሄክታር መሬት ታርሶ ለሰብል 
ዘር ዝግጁ ተደርጓል ሲሉ ገልጸው፣ ከዚህ ውስጥም እስከ 
ባለፈው ሳምንት ድረስ ወደ 400 ሺ ሄክታር የሚሆነው 
በተለያየ የሰብል ዘር ተሸፍኗል፡፡ 

ክልሉ የተለያዩ የሰብል አይነቶችን የሚያመርት 
ቢሆንም በአንደኛ ደረጃ በስፋት የሚለማው በቆሎ 
ነው ያሉት ኃላፊው፣ በሁለተኛ ደረጃ ደግሞ ማሽላ 
እንደሚለማ ይጠቁማሉ፡፡ ልማቱም እንደ ስነምህዳሩ 
ውጤታማ የሚሆንባቸው ከአካባቢ አካባቢ ይለያያል፡፡ 
በተለይም መተከል ወንበራ ተብሎ የሚጠራው አካባቢ 
ስንዴ፣ዳጉሳ፣ጤፍ ይመረታል፡፡አሶሳ ዞን ላይ ደግሞ አኩሪ 
አተር በስፋት ይመረታል ሲሉ ያብራራሉ፡፡

እንደ አቶ ባብከር ማብራራያ፤ እስካሁን በዝናብ 
ስርጭት በኩል አስቸጋሪ ሁኔታ አልገጠመም፡፡ እንደውም 
አንድ ሁለት ቀን ፋታ በመስጠትና በተከታታይ በመዝነብ 
ለእርሻ ሥራው ተስማሚ የሆነ የዝናብ መጠን ማግኘት 
ተችሏል፡፡ 

 እንደ ክፍተት የሚጠቀሰው አካባቢው ላይ 
ያጋጠመው የፀጥታ ስጋት በተለይ የግብርና ባለሙያው 
ተረጋግቶ እንዲሰራ እያደረገው አለመሆኑ መሆኑን 
ይጠቁማሉ፡፡ በዚህ የተነሳም አርሶ አደሩን በተለያየ 
የግብርና ሥራ ሙያ የሚያግዝ ባለሙያ ማግኘት አስቸጋሪ 
ሆኗል ነው የሚሉት፡፡ 

የግብርና ቴክኖሎጂን ለአርሶአደሩ ተደራሽ 
ለማድረግ የባለሙያ መኖርና እገዛ ከፍተኛ ነው ያሉት 
ኃላፊው፣ ከፍተኛ የፀጥታ ስጋት ባለባቸው አካባቢዎች 
የግብርና ባለሙያዎች አሉ ለማለት እንደማያስደፍር ነው 
የተናገሩት፡፡ 

በጥንካሬ የወሰዱት ደግሞ መተከል ዞን ውስጥ 
የሚገኙ ሁለት ወረዳዎች ነው፡፡ ወረዳዎቹ ለሁለት የምርት 
ዘመን በማምረት ሂደት ውስጥ እንዳልነበሩ በዚህም 
በጣም ተጎጂ እንደነበሩ አስታውሰው፣ የአካበቢው 
የፀጥታ ሁኔታ ተሻሽሎ ነዋሪው የግብርና ሥራውን 
በእንስሳት ጉልበትና በትራክተር ታግዞ ወደ ማልማት 
ፊቱን ማዞሩን ተናግረዋል፡፡ ይህም  ተስፋ ሰጭ መሆኑን 
ጠቅሰው፣ ነዋሪው ወደ ምርት ሥራ መግባቱ ከተረጂነት 
እንዲላቀቅ ያስችለዋል ይላሉ፡፡ 

እንደ እሳቸው ገለጻ በቤኒሻንገጉል ጉሙዝ ክልል 
አምና መተከል ውስጥ የግብርና ሥራው የተከናወነው 
በከፊል ነበር፡፡ በክልሉ በ2014_2015 የምርት ዘመን 
በነበረው ፀጥታ ችግር የምርት መቃጠልም አጋጥሞ 
ስለነበር ችግሩ ውስብስብ ነበር፡፡  ዘንድሮ ግን መተከልና 
አሶሳ ዞኖች ላይ ሙሉ ለሙሉ በሚባል ደረጃ እየተሰራ 
በመሆኑ የተሻለ ውጤት ይጠበቃል፡፡ 

ከሁለቱ የሥራ ኃላፊዎች መገንዘብ እንደቻልነው 
የግብርና ሥራው በክትትልና ድጋፍ ተጠናክሯል፡፡ የተለየ 
ነገር ካላጋጠመ እነርሱ እንዳሉት በምርት ዘመኑ ከክልሎቹ 
ጥሩ ውጤት ይጠበቃል፡፡

ወቅቱ አርሶ አደሩ ማሳውን በዘር ለመሸፈን ርብርብ የሚያደርግበት ነው

አስኳላ 
ጽጌረዳ ጫንያለው 

ባለተሰጦኦችን ከመበታተን የሚታደገው ኢንስቲትዩት 

የዓለም ስልጣኔን በእጅጉ ካፈጠኑና ካረቀቁ ክስተቶች 
መካከል የሳይንስና ቴክኖሎጂ ግኝቶች ቀዳሚውን ስፍራ 
ይይዛሉ። በተለይም በባለተሰጥኦ ወጣቶች ሲደገፍ 
የማይተካ ሚናን ሲጫወትም ይታያል። እንደውም አሁን 
አሁን ዓለም እየተዋበች የመጣችውም በዚህ ክስተታዊ 
ድርጊት እንደሆነም ይታወሳል። ከግብርናውም ሆነ 
ከሌሎች መሰል ዘርፎች በተለየ ሁኔታ ሳይንስ አገራትን 
እየቀየራቸውም ነው። ሚናውን አጉልቶ ለሰዎች 
ተጠቃሚነት የማይተካውን ድርሻ እየተወጣ ነው።

የኢንፎርሜሽን ቴክኖሎጂና መሰል የሳይንስና 
ቴክኖሎጂ ፈጠራ ሥራዎች የሰው ልጆችን የእለት ከእለት 
እንቅስቃሴ በሙሉ መምራት ችለዋልም። ኢትዮጵያም 
ዓለም ከደረሰበት የእድገት ማማ ላይ ለመድረስ ዘመኑን 
የዋጀ ተግባር እየከወነች ትገኛለች። አንዱ ደግሞ ይህ 
ዓለምን ኃያል ያደረጋት ተግባር ሲሆን፤ የሰው ኃይል 
በአግባቡ መጠቀም ያስቻላትም ነው። በተለይም ልዩ 
ተሰጥኦ ያላቸው ወጣቶችን ከአንድ ጎራ አሰልፋ እንዲሰሩ 
ለማስቻል የያዘችው እቅድና ተግባር ደግሞ የፈለገችው 
ደረጃ ላይ ለማድረስ ምንም የሚያግደው ነገር እንደሌለው 
ብዙዎች ይስማማሉ። 

እራሷን ለማዘመን በዚህ ፈጣን የባቡር ሃዲድ ውስጥ 
ለማስገባትም ዳዴ የምትልበትን የተስጦኦና ተውህቦ 
ልማት ኢንስቲትዩትን በቅርቡ ገንብታ አጠናቃለች። በ20 
15 ደግሞ ወደ ሥራ የምታስገባው እንደሆነም ተሰምቷል። 
እያንዳንዱን ዘርፍ በዘመናዊው የሳይንስና ቴክኖሎጂ 
ውጤቶች ለመምራትም ይህ ኢንስቲትዩት የጎላ ሚና 
እንደሚኖረውም ተነግሮለታል። 

የኢኖቬሽንና ቴክኖሎጂ ሚኒስቴር በዋናነት 
ሁኔታውን የሚከታተለው ሲሆን፤ ያለበትን ሁኔታና 
የቀጣይ ሥራውን በተመለከተ ጉብኝት በተደረገበት 
ወቅት ሚኒስትሩ ዶክተር በለጠ ሞላ ለተሳታፊዎቹ 
የተለያዩ መልዕክቶችን አስተላልፈዋል። እርሳቸው 
እንዳሉትም፤ ኢትዮጵያ አቅም ያላቸው፣ ሀሳብ ያላቸው፣ 
ተስፋ ያላቸው ብዙ ወጣቶች ያላት አገር ነች። ይሁንና 
ምርጦቿን የሚመጥን ተቋምና አሰራር ባለመኖሩ ወጣቶች 
መስራት ያለባቸውን ሳይከውኑ መክነዋል፣ ደክመዋል፤ 
ባክነዋልም። አሁንም እየወደቁ እየተነሱና እየጀመሩ 
ሳይጨርሱ የሚቀሩ  ጥቂቶች አይደሉም። ስለሆነም 
ተፈልገው ሊታገዙ ይገባቸዋል።

ልዩ ተሰጥኦና ተውህቦዎች ስንል እንደከበረ ማዕድን 
ፈልገን አውጥተንና አበልጽገን ልንጠቀምበት የሚገባ 
የሰው ልጅ እምቅ አቅም ማለታችን ነው ያሉት ሚኒስትሩ፤ 
ባለ ልዩ ተሰጥኦዎችና ባለተውህብዎች ደግሞ ካልወጡ 
ልንጠቀምባቸው አንችልም። እናም እነርሱን ለመጥቀምም 
ሆነ ለመጠቀም በተቻለ መጠን አቅም ፈጠራና ችሎታ 
የሚገለጥበትን፤ ምናባቸው የማይገደብበትን ምቹ ሁኔታ 
ሲፈጠር ነው። ለዚህ ደግሞ ምርጦችን ወደ አንድ ማዕከል 
ማሰባሰብ የውዴታ ግዴታ እንደሚሆንም አንስተዋል። 

በሳይንስና ቴክኖሎጂ እንዲሁም ኢኖቬዥን የላቀ 
ደረጃ የደረሱ አገራት ስኬት ምስጢር የላቀ ሀሳብና 
ዝንባሌ ያላቸውን ዜጎች ማስተናገድ በሚቻልበት ሁኔታ 
ላይ አስቀምጠው መጠቀም መቻላቸው ነው። እናም 
ኢትዮጵያም ከሁሉም ክልሎች የተውጣጡ ባለ ተሰጥኦ 
ወጣቶችን በአንድ ኢንስቲትዩት ውስጥ የመሰብሰቧ 
ሥራ ይህንን እውን ለማድረግ ነው። ምክንያቱም ይህ 
ኢንስቲትዩት ወጣቶቹ ተሰጥኦዋቸውን እንዲገልጡ 
የሚያደርግ ማጎንቆያና ማሳደጊያ ነው ይላሉ። 

ይህ ተቋም  ለኢትዮጵያ የመጪው ዘመን ባለምናቦች፣ 
ባለ ራዕዮችና የፈጠራ አቅሞች በቂ ባይሆንም እንደመነሻ 
ሆኖ ግን ያገለግላል። ለክልሎችም ባላቸው አቅምና ሀሳብ 
እንዲሰሩ ማስተማሪያ ነው። በተጨማሪም ሀሳብ ይዘው 
፣ የሚገለጥ ህልም ኖሯቸው፣ የፈጠራና ዝንባሌ ባለቤት 
ሆነው በአካባቢ ሁኔታ፤ በማህበረሰብ እይታና በኢኮኖሚ 
ገደብ እየተሰናከሉ ያሉትንም የሚያወጣና ኢትዮጵያ 
እንድታሳድጋቸው የሚያደርግ እንዲሁም ህልማቸው ላይ 
የሚያደርሳቸው እንደሆነም ያስረዳሉ። 

 ባለ ልዩ ተሰጥኦና ተውህብኦ ኢንስቲትዩትም 
የሚል ስያሜ የተሰጠው ይህ ማዕከል  ኢትዮጵያ የባለ 
ተሰጥኦ ልጆች አገር እንደሆነች ለአለም የምንገልጥበትም 
ነው። የቅንጦት ሳይሆን የውዴታ ግዴታ ጉዳይ ተደርጎ 
የተወሰደውም ለዚህ እንደሆነ የሚያነሱት ሚኒስትሩ፤  
አገርን ወደፊት ለማሻገር ዓለምን የሚቀይሩ ግለሰቦችን 
ማሳደግ ያስፈልጋል። ለዚህ ደግሞ እንደ አገር አንድ 

እርምጃ መጓዛችንንም ያብራራሉ። 
ይህ ግንባታ የተሻለች ኢትዮጵያን ለመገንባት 

ቀድሞ ሊታሰብ የሚገባው ድርጊት ነበር።  ሆኖም 
እስካሁን አልሆነም። አሁንም አረፈደምና በ2015 ዓ.ም 
ባለተሰጥኦዎችን የማሳደግ፣ የማስተማርና የመደገፍ 
ኃላፊነት የተሰጠው ባለ ልዩ ተሰጥኦና ተውህብኦ 
ኢንስቲትዩት  ሥራ ይጀምራል። ይህ ሆነ ማለት ደግሞ 
ትምህርታችውን በአግባቡ የሚከታተሉና ለፍላጎታቸው 
መሳካት የሚጣጣሩ በርካታ ዜጎች ይፈጠራሉ። አገራዊ 
እድገትን በዘመኑ ልክ እያራመዱ የሚሄዱ ትውልዶችም 
ይበራከታሉ። በዚህ ውስጥ ደግሞ ባለተሰጥኦዎች የፈጠራ 
ሥራዎቻቸው እንዳይባክኑም ያስችላቸዋል። በዚያ ሆነው 
እንዲመራመሩም እድል ይሰጣቸዋል። በተጨማሪም 
ሥራቸው መሬት እንዲወርድና ለአገር ጥቅም እንዲውልም 
ያደርገዋል ይላሉም።  

እንደ ዶክተር በለጠ ገለጻ፤ያለፈው ትውልድ ረብ 
በሌለው የፖለቲካ ትርክት በርካታ ጊዜያትን አባክኗል። 
ይህ ትውልድ ግን ከዚያ የተለየ መሆን ያስፈልገዋል። 
ኢትዮጵያ የምትለወጠው በፖለቲካ ሳይሆን በሳይንስና 
ቴክኖሎጂ ሥራ መሆኑን መረዳት አለበት። ለዚህ 
ደግሞ የዘርፉ ተዋንያን ብዙ መሥራት ይጠበቅባቸዋል።  
የጉብኝቱም ዓላማ ይህንን አጽኖት ለመስጠትና መሰል 
ተቋማት በየክልሎች እንዲገነቡ፣ የፈጠራ ሀሳብ 
ያላቸውን ተለይተው እንዲያቀርቡ ለማድረግ የተዘጋጀ 
ነው። በተመሳሳይ አመራሮች ዝግጁነቱን አይተው 
እንደየክልላቸው ባህሪ ሀሳቡን በመውሰድ ትውልዱን 
ለዚህ ዓላማ የማነሳሳት ሥራ እንዲሰሩ ለማስቻል ነው።

ኢትዮጵያ ትልቅ ሀገር ናት ያሉት ዶክተር በለጠ፤ 
ሁሉንም ባለተሰጥኦ በዚህ ብቸኛ ተቋም ማስተናገድ 
አይቻልም። ስለዚህም በቀጣይ ተመሳሳይ 30 ወይም 40 
ተቋማትን በመላ ኢትዮጵያ ማቋቋም ያስፈልጋል። ለዚህ 
ደግሞ ቁርጠኛ መሆን ተገቢ ነው። እስከዚያው ግን ይህ 
ልዩና ፈር ቀዳጅ ሆኖ ያገለግላል ማለታቸውንም የተቋሙ 
ድረገጽ አመላክቷል። 

ኢንስቲትዩቱን መጠናቀቁና ያለበትን ሁኔታ 
እንዲሁም የተማሪዎቹ ማረፊያ ምን እንደሚመስል 
የየክልል ቢሮ ኃላፊዎች  መጥተው መጎብኘታቸውን 
ያነሱት ሚኒስትሩ፤ የኢኖቬሽንና ቴክኖሎጂ ሚኒስቴርና 
የክልል የሳይንስና ቴክኖሎጂ ዘርፍ ቢሮ ኃላፊዎች 
ትልቁን ኃላፊነት የሚወስዱ ቢሆንም የትምህርት ዘርፉ 
ላይ የሚሰሩ አካላትም ትልቅ ድርሻ አላቸው። ስለሆነም 
ሁሉም ተረባርበው የተያዘውን እቅድ ከግብ ማድረስ 
እንደሚያስፈልግ አስረድተዋል። የፈጠራ ሀሳብና ሥራ 
ኖሯቸው ወዴት መሄድና ማንን ማገኘት እንዳለባቸው 
የማያውቁትን የመለየት የማሳወቅ እንዲሁም 
የማበረታታት ሥራም የዘርፉ አመራር ተቀዳሚ ተግባር 
መሆኑን አስገንዝበዋል።

ማዕከሉን በቦታው ተገኝተው እንዳዩትና ፋይዳው 

ቀላል እንደማይሆን የጠቆሙት ደግሞ የኦሮሚያ ክልል 
ትምህርት ቢሮ ምክትል ኃላፊ ወይዘሮ መገርቱ መሀመድ 
ናቸው። እርሳቸው እንዳሉት፤ ይህ ኢንስቲትዩት የመማር 
ማስተማሩን ሥራ በእጅጉ የሚያሳልጥ ከመሆኑም 
ባሻገር ተማሪዎች ፍላጎታቸውን አውቀው የተሻለውን 
እንዲያዩ ያስችላቸዋል። ለአገራቸው የሚያበረክቱትን 
ነገር እንዲያውቁም እድል ይሰጣቸዋል።  በተጨማሪም 
የማያውቁትን ግን የሚፈልጉትን ልምድ ከሌሎች 
ተማሪዎች እንዲቀስሙም ያደርጋቸዋል።

አሁን ያለውን ዓለም ለመወዳደርና የተሻለች 
ኢትዮጵያን ለመፍጠር ልዩ ተሰጦ ያላቸው ወጣቶች 
ከምንም በላይ አስፈላጊ ናቸው። ይሁንና እነርሱን 
ለይቶ የማብቃት ተግባራዊ እንቅስቃሴ ግን እዚህ ግባ 
የሚባል አይደለም። በመሆኑም የዚህ ኢኒስቲትዩት ሥራ 
መጀመር ይህንን ችግር በብዙ መልኩ ይፈታል የሚል 
ግምት እንዳላቸው የሚያስረዱት ምክትል ቢሮ ኃላፊዋ፤ 
ተበታትነው ከሚሰሩት ሥራ በህብረት የሚከውኑት 
ተግባር በብዙ መልኩ የተሻሉ ያደርጋቸዋልና ይህ እድል 
መምጣቱ ይበል ያስብላልም ብለዋል። 

ሥራውን ወደማህበረሰቡ ለማውረድና ወደተግባር 
ለመቀየር በአንድ መሰባሰቡ እንደሚበጅ የሚያነሱት 
ወይዘሩ መገርቱ፤ ተግባሩ ከወጪም ጭምር የሚታደግ 
ነው። በተጨማሪም የክልል ትምህርት ቤቶች በእስከዛሬ 
ጉዞዋቸው ያደረጓቸውን ልዩ እገዛም የሚያጎላ ነው። 
ምክንያም ልዩ ተሰጥኦ ያላቸውን ተማሪዎች በመለየት 
የተለያየ ማበረታቻ አድርጓል፤ ልዩ ተሰጥኦዋቸውን 
እንዲያወጡም በክበባት አደራጅቶ እንዲሳተፉና ከሌሎች 
ክልሎች ጋር እንዲወዳደሩ እድል ሰጥቷቸዋል። ይህ 
ደግሞ የራሳቸውን የገቢ ምንጭ ጭምር እንዲፈጥሩ 
አስችሏቸዋል።

በየትምህር ቤቱ እስከዛሬ ሲደረግላቸው የቆየው 
ተግባር  ከሽልማት ያለፈ አይደለም የሚሉት ቢሮ 
ኃላፊዋ፤ የፈጠራ ሥራቸው  ለራሳቸው እንዲሁም 
ለአገራቸው ጥቅም እንዲውል ከተፈለገ እንዲህ አይነት 
እድሎች መስፋት ይኖርባቸዋል።  ይህ ማዕከል ብቻም 
ችግሩን ሙሉ ለሙሉ የሚፈታ ነው ሊባል ኤችልምም። 
ሆኖም አንድ እርምጃ ያስኬዳልና ተግባሩን ማድነቅ 
ከሁሉም ይጠበቃል። በተለይም በትምህርቱ ዘርፍ ላይ 
ካሉ ሰራተኞች አንጻር ድጋፍ ጭምር ሊታከልበት የሚገባ 
እንደሆነ ያብራራሉ። 

እንደነዚህ አይነት ተግባራትና ኢንስቲትዩቶች በአገር 
ላይ መስፋታቸው አገርን ከማስጠራትም በላይ ናቸው። 
ምክንያቱም የፈጠራ ባለሙያዎቹ የተማሩትን ትምህርት 
ተመርኩዘው አዳዲስ አገር በቀል ውጤቶችን በሁሉም 
መስክ እንዲያቀርቡ ያደርጋቸዋል። በራስ አቅም ምርቶች 
ተመረቱ ማለት ደግሞ ከእስቲኪኒ ጀምሮ ከውጪ አገር 
የምታስገባው አገራችን  የራሷን ምርት በራሷ መጠቀም 
እንድትችል ያደርጋታል።  በራስ አቅም መሥራትን 

ያስተምራል፤ ያስጀምራልም፤ ሰርቶም በአገር ውስጥ 
ምርት መጠቀምን ያለማምዳል ብለዋልም። 

በዶላር እጥረት የምትሰቃየውን ኢትዮጵያን 
እፎይታን በሁለት መልኩ ያቀዳጃታል። የመጀመሪያው 
ወጪን መቀነሷ ሲሆን፤ ሁለተኛው ደግሞ ገባያውን 
በማስፋት ለውጪ ጭምር የመላክ አጋጣሚን 
ያመቻቻልና በአቅራቢነቷ ዶላርን መሰብሰቧ ነው። 
ይህ ከሆነ ደግሞ የአገር ምርት በቀላሉ ስለሚገኝ ድሃው 
ማህበረሰብ በተመጣኝ ዋጋ እንዲስተናገድ እድል 
ይሰጠዋልም። በተመሳሳይ የተማረው ኃይል በራሱ የሥራ 
እድል እንዲፈጥርና ሥራ አጣሁ ብሎ እንዳይቀመጥ 
ያደርገዋልም ይላሉ። 

ይህ እድል ለተማሪው ብቻ ሳይሆን ለመምህሩና 
ለማህበረሰቡ ታላቅ አበርክቶ ያለው እንደሆነ የሚያነሱት 
ወይዘሮ መገርቱ፤ ለዚህም ማሳያው በየትምህርት ቤቱ 
በሚደረግላቸው እገዛ ብቻ ሻማን የመሳሰሉ የፈጠራ 
ሥራዎችን እየከወኑ ገቢ የሚያገኙ ፤ የራሳቸውን ደብተር 
በራሳቸው የሚገዙ ተማሪዎች መኖራቸው ነው።  ይህ 
ልምድ እያደገና ተሰጥኦዋቸው ተደግፎ በአንድ ማዕከል 
ተሰብስቦ ሲሰራበት ደግሞ አገር ለያዘችው የእድገት ጉዞ 
ሁነኛ መፍትሄ እንደሚሰጥ እሙን ነውም ብለዋል።  

የወይዘሮ መገርቱን ሀሳብ የሚደግፉት የአዲስ አበባ 
ከተማ አስተዳደር ትምህርት ቢሮ የትምህርት ጉዳዮች 
ዳይሬክተር አቶ አበበ ቸርነት በበኩላቸው እንደገለጹት፤ 
የኢንስቲትዩቱ መገንባት ለትምህርት ዘርፉ እድገት ብቻ 
ሳይሆን ለተማሪዎችም ጭምር መልካም እድሎችን ይዞ 
የመጣ ነው። ተማሪዎች በብቃትና በጥራት እንዲማሩ 
የሚያግዛቸውን አማራጭ የሚያገኙበት ነው። በተለይ 
ፍላጎታቸውን ለይተው እንዲሰሩ በብዙ መንገድ 
ያግዛቸዋል። በትምህርት ቤት ውስጥ አልሟላ ያሏቸውን 
ነገሮች በቀላሉ አግኝተው ውጤታማ እንዲሆኑም 
ይረዳቸዋል።  ልዩ ተሰጥኦ ያላቸው ተማሪዎች የተሻለ 
ማንነት እንዲኖራቸው የሚገነባም ነው። ተሰጦአቸውንም 
ለተሻለ ሥራ ለማዋል ትልቅ አስተዋጽኦም ያበረክታል። 

ዘመናዊ ቴክኖሎጂ እየተደራጀ ያለውና በከፍተኛ 
ጥንቃቄ የተገነባው ይህ ተቋም እስከ 1000 ባለተሰጥኦዎችን 
ተቀብሎ የማስተናገድ አቅም እንዳለው የጠቆመው 
የተቋሙ መረጃ፤ ተቋሙ 60 በመቶውን የተግባር ተኮር 
ትምህርትና ልምምድ 40 በመቶውን ደግሞ በጽንሰ 
ሐሳብ ትምህርት የሚሰጥበት ነውም ተብሏል። በ31 
የመማሪያ ክፍሎች ሁለት ባለ ከፍተኛ ደረጃ መማሪያ 
አዳራሾች፤ የሴቶችና የወንዶች መኖሪያ ክፍሎች፤ 
ዘመናዊ ቤተ-መጻህፍት፣ የሮቦቲክስ እና ኤሌክትሮኒክስ 
ቤተሙከራዎች፣ የእንጨትና የብረታብረት ወርክሾፖች 
እና ሌሎች አስፈላጊ አስተዳደራዊ ክፍሎች የተሟሉለት 
መሆኑም ተነግሯል። 



    አዲስ ዘመን   ሰኞ ሐምሌ 11 ቀን 2014 ዓ.ም

ወቅታዊ
ገጽ 10

ወቅታዊና ልዩ ልዩ

‹‹ እኛ ወደ ተለያዩ አገራት እንደምናየው ሁሉ ሌሎቹ 
አገሮች እኛን እንዴት ያዩናል ብሎ መጠየቅ ተገቢ ነው ››

አስቴር ኤልያስ 

- ዶክተር ደሳለኝ አምባው የውጭ ጉዳዮች 

ኢንስቲትዩት ዋና ዳይሬክተር

 ፎ
ቶ

 - 
ገባ

ቦ 
ገብ

ሬ

በአማራ ብሔራዊ ክልላዊ መንግስት በተለያዩ 
የኃላፊነት ቦታ አገልግለዋል። በፌደራል ደረጃም 
በሚኒስትር ዴኤታነት ከአንድም ሁለት መስሪያ 
ቤቶችን መርተዋል። በቅርቡ ደግሞ የውጭ ጉዳዮች 
ኢንስቲትዩትን የመምራት ኃላፊነት ተረክበዋል - የዛሬው 
የአዲስ ዘመን የ‹‹ወቅታዊ ›› እንግዳ ያደረግናቸው ዶክተር 
ደሳለኝ አምባው። ሦስተኛ ዲግሪያቸውን ከአዲስ አበባ 
ዩኒቨርሲቲ በፌደራሊዝም እና አስተዳደር ጥናት  ካገኙትና 
የውጭ ጉዳዮች ኢንስቲትዩት ዋና ዳይሬክተር  ከሆኑት  
ዶክተር ደሳለኝ   ጋር ቆይታ አድርገናል። መልካም ንባብ። 

አዲስ ዘመን፡- የተቋሙ ዋና ዓላማ ነው 
የሚባለው ምንድን ነው ከሚለው ነጥብ ቃለ 
ምልልሳችንን እንጀምር? 

ዶክተር ደሳለኝ፡- ኢንስቲትዩቱ ከዚህ ቀደም 
የውጭ ግንኙነት ኢንስቲትዩት በመባል ይታወቅ የነበረ 
ቢሆንም፤ በአዋጅ የጸደቀ ስሙ ግን የውጭ ጉዳይ በሚል 
ነው። ይሁንና ወደእዛ ከመሄዳችን በፊት ይህ የውጭ 
ጉዳይ ኢንስቲትዩት የተባለው ተቋም ቀደም ሲል የተለያየ 
ስያሜዎችን ይዞ እዚህ የደረሰ ነው። በአሁኑ ሰዓት ተቋሙ 
የውጭ ግንኙነት አገልግሎት ማሰልጠኛ ኢንስቲትዩት እና 
የስትራቴጂክ ጉዳዮች ኢንስቲትዩት በመባል የሚታወቁ 
የሁለት ተቋማት ውህድ ሆኖ እየሰራ ያለ ነው። አንደኛው 
የስትራቴጂያዊ ጉዳዮች ኢንስቲትዩት በመባል ይጠራ 
የነበረው ተቋም ምርምርና ጥናት ላይ ትኩረት ሲያደርግ 
የነበረ ነው። ሁለተኛው ደግሞ የውጭ ግንኙነት 
አገልግሎት ማሰልጠኛ ኢንስቲትዩት ደግሞ ስልጠና ላይ 
ያተኮረ ነበር። የሁለቱ ውህድ የሆነው የውጭ ጉዳዮች 
ኢንስቲትዩት የምርምርና የስልጠና ስራውን በጥምር 
የሚሰራ ተቋም ነው። ተጠሪነቱም ለውጭ ጉዳዮች 
ሚኒስቴር ነው። 

ቀደም ሲል የስትራቴጂክ ጉዳዮች ኢንስቲትዩት 
ጥናትና ምርምሩንም ይጨምር ነበር። አሁን ግን የውስጥ 
ጉዳዮች ፖሊሲ ጥናት የሚባለው የውስጥ ጉዳዮችን 
ደግሞ እሱ ይሰራል። ይህ የውጭ ጉዳይ ኢንስቲትዩት 
የውጭ ጉዳይ ላይ ብቻ አተኩሮ ምርምር የሚሰራ ተቋም 
ነው። ኢትዮጵያ ከውጭ አገር ጋር ያላት ግንኙነት ላይ 
ጥናትና ምርምር ማካሄድ ነው። 

ለምሳሌ ጥናትና ምርምሩን የምንሰራው በመጀመሪያ 
ከቅርብ  እንደመሆኑ የአፍሪካ ቀንድ ከሚባሉት በጎረቤት 
አገሮች ላይ ነው። ከአባይ ተፋሰስ ጉዳይ ጋር በተያያዘ 
እንዲሁም ከታላቁ የኢትዮጵያ ህዳሴ ግድብ ጋር ብሎም 
ኢጋድንም ጨምሮ የኢትዮጵያ መንግስት ከጎረቤት 
አገሮች ጋርም ሆነ ከተለያዩ አካላት ጋር ያለው ግንኙነት 
ምን ይመስላል በሚል እናጠናል። እኛ ትኩረታችን 
የጎረቤት አገር ይሁን እንጂ በሌሎችም አገሮች ላይ 
ጥናትና ምርምሩን እናካሂዳለን ማለት ይቻላል። ይሁንና 
ዋና ትኩረት የምንሰጠው በመጀመሪያ ከጉረቤት አገሮች 
ጋር ባለን ግንኙነት ላይ  ነው። ከዚያም ወደአፍሪካ፣ ወደ 
መካከለኛው ምስራቅና ወደ ሌሎች የዓለም አገራት ላይ 
ጥናቱን እንሰራለን። 

በእርግጥ እንዳልኩሽ የትኩረት አቅጣጫችን በሆኑት 
በጎረቤት አገራት ላይ የእርስ በእርስ ግንኙነታችንን 
የሚያጠናክር ሁኔታ ላይ በምናካሂዳቸው ምርምሮችና 
ጥናቶች ላይ በመመስረት የምክክር መድረኮች፣ 
ሲሚናሮችና አውደ ጥናቶችን እናካሂዳለን። 

ይህ ተቋም ከዓለም አቀፍ፣ ከአህጉራዊና ከጎረቤት 
አገራት ጋር ያለንን ግንኙነት ሊያሻሽል የሚችል ሰፊ 
ምርምርና ጥናት እየሰራ እና የፖሊሲ ምርምር ላይ ጥናት 
እያደረገ የፖሊሲ አማራጭ ሐሳቦችን የሚያቀርብ ነው፤ 
ምክርም ይለግሳል። ይህን ሲያደርግ የተለያዩ መድረኮችን 
እያዘጋጀ ባለድርሻ አካላትን በአግባቡ እያሳተፈ እና ወሳኝ 
የሆኑ ግብዓቶችን እያካተተ ነው። 

ከጥናትና ምርምሩ ባሻገር ደግሞ ሁለተኛው  
የስልጠና ዘርፍ ነው። የስልጠና ዘርፍ ሲባል ሙያተኞችን 
ማለትም አታሼዎችን ወይም ዲፕሎማቶችን ማሰልጠን 
ነው። ሌላኛው የስልጠና ዘርፉ ደግሞ የውስጥ አቅምን 

የሚገነባ ነው። በዋነኛነት ግን የውጭ ጉዳይ ሚኒስቴር 
ፍላጎትን መሰረት አድርጎ በውጭ ግንኙነት ዙሪያ 
አገልግሎት ሊሰጡ የሚችሉ ብቁ ዲፕሎማቶችን ብሎም 
ባለሙያዎችን ማፍራት ነው። በጥቅሉ ሁለቱ ተቋማት 
ተነጣጥለው ይሰሩ የነበረውን ስራ አንድ ላይ በማድረግ 
የውጭ ጉዳዮች ኢንስቲትዩት እንዲሰራው የተደረገ ስራ 
ሆኗል ማለት ይቻላል። ይህ ሲሆን ግን ኢንስቲትዩቱ 
የአገር ውስጥ ስራውን ሌሎች ስላሉ የማይመለከተው 
ነው። ይህንንም የሰላም ሚኒስቴርና የፖሊሲ ጥናት 
ኢንስቲትዩት የሚሰሩት ስራ ነው። 

አዲስ ዘመን፡- ተቋሙ ሁለቱን ተቋማት አዋህዶ 
ወደ አንድ ተቋም የማምጣቱ ዋና ዓላማ ምንድን 
ነው?

ዶክተር ደሳለኝ፡- በእርግጥ ተቋሙ የሁለት የተለያዩ 
ተቋማት ውህድ ሆኖ በአዲስ መልክ ዓለም ያለችበትን 
ነባራዊ ሁኔታ ግምት አስገብቶ ስራውን እንዲሰራ ታስቦ 
የተቋቋመ ቢሆንም፤ በአዋጅ ደረጃ ጸደቀ እንጂ ደንቡ ገና 
አልጸደቀም። ይሁንና ስራውን ጀምሯል፤ ዋና ዓላማውም 
የውጭ ጉዳይ ስትራቴጂውንና ፖሊሲውን መሰረት 
አድርጎ ምርምርና ጥናትን ማካሄድ ነው። አገራዊ፣ 
ቀጣናዊና ዓለምአቀፋዊ ስትራቴጂክ ክፍተቶች፣ ስጋቶችና 
አዝማሚያዎች ላይ የምርምርና የጥናት ተግባራትን 
ያከናውናል።

ለምሳሌ በቅርቡ የተከሰተውን የዩክሬንና የራሽያን 
ጦርነት መጥቀስ ይቻላል። እነዚህ አገራት ምንም እንኳ 
በአህጉራችን የሚገኙ እና ጎረቤታችንም ባይሆኑ የሁለቱ 
አገራት ወደጦርነት መግባት ለአገራችን ያለው ስጋት 
ምንድን ነው? የሚያሳድርብንስ ተጽዕኖ ምን ሊሆን 
ይችላል? የሚለውን ጉዳይ የማጥናት ሙከራ እያደረገ 
ነው። እንዲህ ሲባል ግን ጥናቱ ይፋ የሚደረገው 
ለሚመለከተው አካል መሆኑ እሙን ነው። ምክንያቱም 
የጥናቱን ግኝት ዝም ብሎ ይፋ ማድረግ አይቻልም። 
አንዱን ደግፎ ሌላውን ማኮሰስም ስለማይቻል ግልጽ 
ማድረጉ ከጥቅሙ ይልቅ ጉዳት የሚያመዝን ይሆናል። 
ከዚሁ ጎን ለጎን በጎረቤት አገር ሶማሊያ የተካሄደውን 
ምርጫ በተመለከተም እንዲሁ ስራ ተሰርቷል። ይህም 
የጥናት ግኝት ይፋ የሚሆነው ለሚመለከተው አካል ነው። 

አዲስ ዘመን፡- የተቋሙ አንድ ተልዕኮ 
ምርምርና ጥናት በማካሄድ ለሚመለከተው አካል 
ግብዓት ማቅረብ እንደመሆኑ በዚህ ግብዓት አገሪቱ 
እየገጠማት ካለው ፈተና ምን ያህል ይታደጋታል 
ማለት ይቻላል?

ዶክተር ደሳለኝ፡- በእርግጥ በአሁኑ ወቅት እኔም 
ወደቦታው ከመጣሁ ገና ጥቂት ጊዜ  በመሆኑ እንዲህና 
እንዲያ ነው ብዬ ላልናገር እችል ይሆናል። ተቋሙ የብዙ 
ባለሙያዎች ስብስብን የያዘ ነው። ይህ ቡድን ደግሞ 
እንዳልኩሽ ጥናቶችን አጥንቶ ለመንግስት ምክረ ሐሳብ 
ማቅረብ ጀምሯል። ቡድኑም እንደመንግስት አማካሪ 
(think tank) ሆኖ እየሰራ ያለ ነው። በተለይ ለመንግስት 
የፖሊሲ አማራጭ  የሚያቀርብ ነው። 

እንደሚታወቀው ኢትዮጵያ በቅኝ ገዢዎች ዘመን 
ያበረከተችው ትልቅ አስተዋጽኦ አለ፤ በተለይ ደግሞ 
ከአድዋ ጋር ተያይዞ የነበራት ተቀባይነት እና በአህጉራችን 
ደረጃ የነበራት ሚና ብሎም ለጎረቤት አገሮች የነበራት 
አስተዋጽኦ ከፍ ያለ ነበር። ዛሬም ደግሞ ቀደም ሲል 
በሰላምና ደህንነትም ሆነ በማህበራዊ እና በዲፕሎማሲያ 
ግንኙነት ላይ የነበራትን ተቀባይነት ማጎልበት ነው። 

አዲስ ዘመን፡- ምን ያህል የማማከር አቅም 
አላችሁ? መንግስትንስ ምን ያህል ትደግፉታላችሁ? 

ዶክተር ደሳለኝ፡- በጸጥታ፣ በሰላምና 
ዲፕሎማሲያዊ ግንኙነት ላይ በጎረቤት አገሮች ላይ ብቻ 
ብንሰራ ለምሳሌ በደቡብ ሱዳንና በኢትዮጵያ፤ በሱዳንና 
በኢትዮጵያ፤ በሱማሊያና በኢትዮጵያ እንዲሁም 
ኢትዮጵያ ከጅቢቲ፣ ከኬንያ እና ከሌሎችም አገሮች ጋር 
ሊኖራት የሚገባት ግንኙነት ላይ ብዙ ማትረፍ ይቻላል። 
የሚሰሩና እየተሰሩ ያሉ ስራዎችም አሉ። ተቋሙ ያለውን 
አቅም ተጠቅሞ አጥንቶ ያቀረበውን የጥናት ግኝት 

መንግስት እንዳስፈላጊነቱ ይጠቀምበታል፤ በመጠቀም 
ላይም ይገኛል። ብቁ የሆኑ ተመራማሪዎች በመኖራቸውም 
ጥናቶችን ማካሄድ ጀምረናል። ጅማሬውም ትክክለኛውን 
መንገድ ይዞ እየተካሄደ ነው። በእርግጥ አንዳንድ ጥናት 
ስድስት ወራትን ፤ አንዳንዱ ደግሞ  ከዚያም በላይ 
ሊጠይቅ ይችላል። 

የሚሰራ ብዙ ስራ አለ፤ በአፍሪካ ቀንድ ብቻ 
ቢታይ ለምሳሌ ሁለቱ ሱዳኖችን መጥቀስ ቢቻል 
ለዘመናት ከኢትዮጵያውያኑ ጋር የወንድማማችነትን 
ያህል የሚታይ ህዝብ ድንበር አካባቢ አለ። በደቡብ 
ሱዳን በኩል ብትወስጂ እኛና ደቡብ ሱዳን በጋምቤላ 
በኩል ወንድማማች ህዝቦች ነን። በቤኒሻንጉል በኩልም 
በተመሳሳይ ከሱዳን ጋር ወንድማማቾች ነን። እንዲሁ 
ደግሞ በኢትዮጵያ ሱማሌና እና በሱማሊያ መካከል 
ያለው ትስስር የሚታወቅ ነው። ይህ አይነቱ መልካም 
የሆነ ወንድማማችነት እንዲፈጠር የሚደረገው በዚሁ 
ጥናትና ምርምርም ጭምር ነው።  ይህም ኢትዮጵያን 
ወደ አንድነት ሊያመጣ የሚችልና ሉዓላዊነቷን ጠብቃ 
እንድትጓዝ የሚያደርግም ነው። ስለዚህ የጎረቤት አገሮች 
ላይ ብቻ እንኳን ስራዎች ተጠናክረው የሚቀጥሉ ቢሆን 
መንግስትን በከፍተኛ ደረጃ ልንደግፈው እንችላለን 
ማለት ነው። በተለይ አሁን ካለው ነባራዊ ሁኔታ ጋር 
አገናዝበን የምንሰራው ስራ አገራችንን ይበልጥ ተጠቃሚ 
የሚያደርጋት ነው። እንደአቅማችን ደግሞ በቀጣይ 
እንዲሁ በዚህ በአፍሪካ በአንዱ አገር ላይ የሚሰራ ጥናት 
አለ፤ በተጨማሪም መካከለኛው ምስራቅ፣ ሩቅ ምስራቅና 
ምዕራብ አገሮች ላይ የሚሰራ ይኖራል። የእኛ ስራ ድጋፍ 
የሚሆን ጥናት በየጊዜው እንደየአስፈላነቱ እያየን ማቅረብ 
ነው። 

አዲስ ዘመን፡- ኢትዮጵያ ከሱዳን ጋር 
ያላት የድንበር ውዝግብ በየጊዜው የሚያገረሽ 

እንደመሆኑ ቀደም ሲል በተጠናው ጥናት መፍትሄ 
ያገኘ ነገር ይኖር ይሆን?

ዶክተር ደሳለኝ፡- ያነሳሽው ጥያቄ እንደተጠበቀ 
ሆኖ፤ አስቀድሜ እንደጠቀስኩት ይፋ ለሚደረገው አካል 
ነው ይፋ የሚሆነው፤ ለምሳሌ ያለፈው የጎረቤት አገር 
የሱማሊያ ምርጫ ለኢትዮጵያ ምን ማለት ነው የሚለው 
የተጀመረ ጉዳይ አለ፤ ቀጥሎ ደግሞ ኬንያ በቅርብ ምርጫ 
ታካሂዳለችና ስለምርጫውና የሚካሄደው ምርጫ ደግሞ 
ለኢትዮጵያ ምን ማለት ነው የሚለው በቀጣይ የሚታይ 
ጉዳይ ነው። ለእኛ በሚጠቅመን አቅጣጫ ጥናትና 
ምርምሩን ጀምረነዋል። በተለይ በዚህ በጎረቤታችን 
ምርጫ ላይ ተመራጩ አካል ኢትዮጵያን እንደምን 
ያያታል፤ የትኛው ቢመረጥ ነው ለኢትዮጵያ የተሻለ ነገር 
ያለው የሚለውን ግብዓትና ምክረ ሐሳብ ለመንግስት 
እናደርሳለን። 

ይህን የጥናት ግኝትን ግን ለሚመለከተው አካል 
እንጂ ቀደም ሲል እንደጠቀስኩት ዝም ብሎ ይፋ ማድረጉ  
እኛ አገር ትንሽ ከበድ ሊል ይችላል። አንድ ምሳሌ 
ልጠቅስልሽ እችላለሁ፤ የቀድሞው ጠቅላይ ሚኒስትር 
አቶ ኃይለማርያም ደሳለኝ የስራ መልቀቂያ ባስገቡበት 
ወቅት እንዳጋጣሚ ኬንያ በሆነ አጋጣሚ ነበርኩና 
የጠቅላይ ሚኒስትሩን መልቀቅ ተከትሎ በኬንያ ያለው 
የመንግስት አማካሪ (think tank) የጠቅላይ ሚኒስትሩ 
መልቀቅ የሚያመጣው ቀውስ እንዲህና እንዲህ ነው፤ 
በተለይ ለኬንያ ደግሞ የእርሳቸው መልቀቅ ችግር ነው። 
እርሳቸው ከደቡብ ክልል የወጡ በመሆናቸው ለኬንያ 
የራሱ የሆነ ጥቅም ነበረው እያሉ በአደባባይ ይተነትኑ 
ነበር። የእርሳቸው ስልጣን መልቀቅ በደቡብ ክልል 
ቅሬታን ስለሚፈጥር ችግርና መፈናቀል ሊኖር ይችላልና 
ለእኛም ጦሱ ይተርፈናል፤ ተፈናቃዮች ወደአገራችን 
ኬንያ ሊገቡ ይችላሉ ሲሉም ይተነትኑ ነበር። ስለቀጣዩ 

ወቅታዊና ልዩ ልዩ

ተመራጭም የነበራቸውን ስጋት በይፋ ይናገሩ ነበር። 
እንደተሰናባቹ ጠቅላይ ሚኒስትር ቀጣዩም ከደቡብ ክልል 
ቢሆን ለእነርሱ ተመራጭ እንደነበር በስፋት ሲገልጹ 
ነበር። በተለያዩ ማህበራዊም ሆነ ኢኮኖሚያዊ ትስስርን 
በአግባቡ ለማሳለጥ የደቡብ ክልል ከኬንያ ጋር ተመራጭ 
በመሆኑ ለኬንያ የተሻለ እንደሆነ በስፋት ይገለጹ ነበር። 

እንዲህ አይነቱ አካሄድ ደግሞ በእኛ አገር የተለመደ 
አይደለም። ይህን ያለጥንቃቄ በይፋ የምንተነትን ከሆነ 
የሚያስከትለብን ጉዳት ይኖራል። በኬንያውያኑ ዘንድ 
የብሔር ብሔረሰቡ ግጭትና የዴሞክራሲው ችግር 
እንዳለ ሆኖ ያለው ልምድና ነጻነት ግን የምዕራቡ አይነት 
ሆኗል። ስለዚህም የመንግስት አማካሪ (think tank) 
የተባለው አካል በይፋ ወጥቶ ይተነትናል። በእኛ ዘንድ 
በይፋ ወጥተን ብንተነትንና የሆነ ስህተት ቢፈጠር አገር 
ከአገር ሊያጋጭ ይችላል። ጥንቃቄው ከዚህም የተነሳ 
ነው። በጥናትና በምርምር የተገኙ የጥናት ግኝቶችን 
ለመንግስት በማቅረቡ ረገድ ነው ስራ እየተሰራ ያለው። 

አዲስ ዘመን፡- የተቋሙ አንዱ ዓላማ ከሆነው 
መካከል አማራጭ የፖሊሲ አቅጣጫዎችና ምክረ 
ሐሳቦች ማቅረብ ነውና በዚህ ላይ በተለይ የአገሪቱን 
ነባራዊ ሁኔታ ከግምት ውስጥ ያስገባ ምን አይነት 
ስራ እየተሰራ ነው?

ዶክተር ደሳለኝ፡- የተለያዩ ስራዎችን በመስራት ላይ 
ነው፤ ለምሳሌ  አንደኛው ‹‹የብሄራዊ ደህንነት ስትራቴጂ 
ምንነት አቀራረጽና አስፈላጊነት›› ላይ ያከናወናቸው 
ተግባራት አሉ። ቀደም ሲል ‹‹የኢትዮጵያ የውጭ ጉዳይና 
የደህንነት ስትራቴጂ›› የነበረ ሲሆን፣ ይህ የውጭ ጉዳዩንም 
የአገር ደህንነቱን አጣምሮ የያዘ ነበር። ምንም እንኳ ጥሩ 
የሚባል ፖሊሲ ቢሆንም የራሱ የሆነ ጉድለት ያለበት 
ነበር። ይኸውም ኢትዮጵያ ሌሎቹን አገሮች እያየች 
የነበረው ከውስጥ ወደውጭ ነው። እኛ ወደተለያዩ አገራት 
እንደምናየው ሁሉ ሌሎቹ አገሮች እኛን እንዴት ያዩናል 
ብሎ መጠየቅ ተገቢ ነው። እኛ እየተነተንን የምንሄደው 
እነርሱ እንዲህ ናቸው እያልን ነው፤ እነርሱስ እኛን እንዴት 
እያዩን ነው በሚል መገምገም ይጠበቅብናል። ከውስጥ 
ወደውጭ እንደሚያይ ሁሉ ከውጪም ወደውስጥ 
ማየት ይጠበቅበታል። ከዚህም የተነሳ ‹‹የኢትዮጵያ 
ብሔራዊ ደህንት ስትራቴጂ››ን ስናይ ነበር። ይህን 
ስንሰራ የነበረውም ከሚመለከታቸው ዋና ዋና አካላት 
ጋር በመሆን ነው። ይህ ስትራቴጂ ባለድርሻዎቹ በርካታ 
ናቸው። የኛ ተቋም የስትራቴጂውን አስፈላጊነት ያቀረበው 
በፖሊሲ የምክክር መድረክ ላይ ነው። ይህም ስትራቴጂ 
በመንግስትም ታምኖበት ተቀባይነት አግኝቷል። 
የስትራቴጂው መቀረጽ አስፈላጊነት ላይ አመኔታ የተገኘ 
ሲሆን፣ ይዘጋጅ የሚለውን አቅጣጫ ግን በመጠበቅ ላይ 
እንገኛለን። ስትራቴጂው አንድ አቅጣጫ ላይ የሚያይ 
መሆን የለበትም። ለምሳሌ በአጼ ኃይለስላሴ ዘመነ 
መንግስት ወደምዕራቡ እንዲሁም በደርግ ዘመነ መንግስት 
ደግሞ ወደሶሻሊስቱ አገራት ላይ ብቻ ማተኮር የለበትም። 
ዋናው የትኛው ኢትዮጵያን ይጠቅማል ብሎ የሚሄድ 
መሆን አለበትና ማየት ያለበት ከውስጥም ከውጪም 
ነው። አሁን መንግስት የውጭ ጉዳይ ፖሊሲን ለብቻው 
አውጥቷል። ይኸኛው ደግሞ ስላልወጣ ነው ይውጣ 
እያልን ያለነው። በእርግጥ የመወሰን ስልጣን የመንግስት 
ነው። 

ከዚህ ቀጥሎ የተካሄደው ሁለተኛው ‹‹የድንበር 
(ጠረፍ፣ ወሰን) ደህንነት፣ ቁጥጥርና አስተዳደር አገራዊ 
ስትራቴጂ›› አስፈላጊነት ነው። ዎርክሾፕ አካሂደናል። 
በዚህ ዙሪያ ኢትዮጵያ ብዙ ያልተካለሉ የድንበር ችግሮች 
አሉባት። በሱዳን በኩልም ያሉባት ችግሮች የሚታወቅ 
ነው። በዚህ ስትራቴጂ ላይ ከግለሰቦች ጀምሮ የተለያዩ 
ባለድርሻዎች ተሳትፈውበታል። 

ለምሳሌ በኢትዮጵያ በጎንደር እና በሱዳን በኩል 
የተፈጠረው የድንበር ውዝግብ ጉዳዩ የሚመለከታቸው 
በተለይ ከጎንደር አካባቢ የመጡ አንድ ተወካይ ለመድረኩ 
በአግባቡ በግልጽ አብራርተዋል፤ ይህ ማለት ስትራቴጂው 
ያስፈልገናል  ስንል መፍትሄውም እዛው ጉዳዩ ባለበት 
አካባቢ ከሚኖርም ነዋሪ መገኘት እንደሚችል የጠቆመ 
ነበር። በተመሳሳይ ከቤኒሻንጉል ጉምዝ የመጡ አንድ 
አባትም እንዲሁ በተመሳሳይ በአካባቢው በኢትዮጵያና 
በሱዳን መካከል ስላለው የድንበር ችግር አንስተው 
በውይይት መፈታት እንዳለበት አመላካች የሆነ መፍትሄ 
ማስቀመጥ ችለዋል። ከሌላ አካባቢ የመጡ አካላትም 
በአካባቢያቸው ስላለው የድንበር ውዝግብ በማንሳት 
በየጊዜው የግጭት መፍትሄ እንዳይሆን አማራጭ 
መፍትሄ ያሉትን ማንሳት ችለዋል። በዎርክሾፑ ላይ የተገኙ 
ባድርሻዎች ስለስትራቴጂው አስፈላጊነት የቀረበላቸው 
ሐሳብ ላይ ከተወያዩ በኋላ የድንበር ችግሩ መፈታት 

እንዳበት ስለሚያምኑ የስትራቴጂውን አስፈላጊነት 
በአጽንዖት ሲገለጹ ነበር። በየውይይቱ የተደረሰበትን 
ግኝት በየሁለት ሳምንቱ ለውጭ ጉዳይ ሚኒስቴር ሪፖርት 
እናቀርባለን። በእርግጠኝነት መናገር የምንችለው ነገር 
በቀጣይም የጊዜ ጉዳይ ነው እንጂ መንግስት የስትራቴጂ 
አስፈላጊነትን ስለማመኑ ጥርጥር ይኖራል ብዬ አላስብም። 

በጣም የሚገርመው ደግሞ በተለይ በዚህ ከድንበር 
ጋር ተያይዞ ከቀረበው ዎርክሾፕ በኋላ ስትራቴጂውን 
በራሳቸው ፍላጎትና ተነሳሽነት እንስራው ብለው 
ቢሯችን ድረስ የመጡ ምሁራን መኖራቸው ነው። 
እንዲያውም አንድ ፕሮፌሰር የተወሰኑ የቡድን አባላት 
ብቻ ስጡኝና ምንም አይነት ክፍያ ሳትከፍሉኝ ልስራው 
ሲሉም ጠይቀውናል። በተመሳሳይ ‹‹የብሄራዊ ደህንነት 
ስትራቴጂ››ን በተመለከተም እንዲሁ ለመስራት ፍላጎት 
ያሳዩን ምሁራን አሉ። ወደተግባራዊነቱም ሲመጣ በዚህ 
ጉዳይ መንግስት ስትራቴጂው መሰራት አለበት ብሎ 
ከወሰነና የእኛን ተቋም ይስራው አሊያም ቀጥሮ ያሰራ 
የሚል ከሆነ እሱን የምንጠብቅ ይሆናል።  

ሌላው ሶስተኛ ደግሞ  ቱሪዝም ላይ ከተቋሙ 
ውጪም ሌላ አካል በመጋበዝ አንድ ጥናት አጥንቶ 
በጉዳዩ ዙሪያ ዎርክሾፕ አካሂደናል። ይህም ጠንካራ 
የኢኮኖሚ ዲፕሎማሲ ፖሊሲና ስትራቴጂ መንደፍን 
የተመለከተ ነው። እንደሚታወቀው ቱሪዝም ለኢኮኖሚና 
ለዲፕሎማሲ ተገቢውን አስተዋጽኦ የሚያበረክት ነው። 
እንዲሁም አገራችንን በየጊዜው የሚፈታተናትን የውጭ 
ምንዛሬ እጥረት ለመቅረፍም ድርሻው ከፍ ያለ ነው። 
ጭስ አልባው ኢንዱስትሪ እየተባለ የሚጠራው ይህ ዘርፍ 
አገራችን በርካታ ሰው ሰራሽም ሆነ ተፈጥሯዊ ቅርስና 
ሀብት ያላት እንደመሆኑ ሀብታችንን በአግባቡ ለመጠቀም 
የሚያስችል ስትራቴጂ ማስፈለጉ የሚሰመርበት ጉዳይ 
ነውና የራሱ የሆነ አካሄድ ሊኖረው ይገባል በሚል 
በጉዳዩ ላይ ውይይት ተካሂዷል። ሌላውና አራተኛ 
ደግሞ ከስደተኞችና ከመፈናቀል ጋር ተያይዞ ያዘጋጀነው 
ወርክሾፕም ተጠቃሽ ነው። 

ሁለተኛው የተቋሙ ዋና ዓላማ የሆነው ደግሞ 
እንደጠቀስኩት ስልጠና ነው፤ ስልጠናውን የምናሰለጥነው 
የውጭ ጉዳይ ሚኒስቴር መልምሎ የሚሰጠንን 
ለዲፕሎማትነት የሚፈለጉትን ጎበዝ የሆኑ ወጣቶችን 
ነው። ሚኒስቴር መስሪያ ቤቱ እነዚህን ወጣቶች 
የሚሰጠን ከራሱ ሰራተኞች መልምሎ ሊሆን ይችላል። 
ስልጠናው የሚመለከተው አዳዲስ ተመልምለው 
የመጡትንም ሆነ በስራ ያሉትን የሚያካትት ነው። አዳዲስ 
ምልምል ዲፕሎማቶች ከሰለጠኑ በኋላ በስራ ገበታ ላይ 
እንደሚሰማሩ ይታወቃል፤ ይሁንና በስራ ላይ እያሉም 
እንደየአስፈላጊነቱ ስልጠና የሚውስዱ ይሆናል። 

ስልጠናው በእኛ ዜጎች ብቻ የተወሰነ አይደለም፤ 

በቀጣይ አሰልጥኑልን ብሎ ደቡብ ሱዳን ጠይቆናል። የኛን 
ተቋም ምርጫቸው ያደረጉት ዲፕሎማቶችን በማሰልጠኑ 
ረገድ በአንጻራዊነት ከደቡብ ሱዳን ተቋም ይልቅ ልምድ 
ያለው በመሆኑ ነው። በዚህ ጉዳይ በቀጣይ ስልጠናውን 
በተመለከተ ልንፈራረም ነው። ይህ ደግሞ ከደቡብ ሱዳን 
ጋር ያለን ግንኙነት የሚያጠናክር ነው። ምክንያቱም 
ተቋሙ አሁን በምርምር ዙሪያ የራሱንም አቅም በስልጠና 
በመገንባት ላይም ይገኛል። 

አዲስ ዘመን፡- ብዙዎች አንዳንድ አምባሳደሮች 
ወደሚሄዱበት አገር ሲላኩ ከአካባቢው ገለል 
እንዲሉ ስለሚፈልግ ወይም ደግሞ ያኮረፉ ሲሆኑ 
ነው ይላሉ፤ ከዚህ የተነሳ ስለአምባሳደርነት በቂ 
ግንዛቤ የሌላቸው በመሆኑ እዛ ሄደው ውጤታማ 
አይሆኑምና ተቋሙ አዳዲስ ዲፕሎማቶችን 
ማሰልጠኑ ይህን ችግር ለመቀረፍ ምን ያህል ሚና 
ይኖረዋል?

ዶክተር ደሳለኝ፡- በእርግጥ እዚህ ላይ ብዙ  ለማለት 
ቢያስቸግርም ወደፊት ግን የሚታየውን ክፍተት የሚሞላ 
ስራ እየተሰራ እንደሚሄድ ጥርጥር አይኖረውም። በአሁኑ 
ሰዓት ኢትዮጵያ ላይ ብዙዎቹ ማለት በሚያስደፍር መልኩ 
ጣታቸውን ቀስረውባት ያለች አገር ናት። ከዚህም የተነሳ 
ሚኒስቴር መስሪያ ቤቱ እቅድ ይዞ በጥልቀት እየሰራበት 
ይገኛል። ከዚህም የተነሳ በአሁኑ ሰዓት ለውጥ እየታየ 
ይገኛል። ኢትዮጵያ በቀጣይም አርዓያ ሆና መቀጠል 
የሚያስችላትን ስራ መስራት ነው የምትፈልገው። ለዚህ 
ደግሞ ይህን ስራ የሚመጥን ሰው እየሰለጠነ ነው፤ 
በእርግጥ ይህን ለማለት ጥናት ማካሄድን የሚጠይቅ ነው።   

አዲስ ዘመን፡- አሁን ያለው የኢትዮጵያን 
ዲፕሎማሲያዊ ግንኙነት እንዴት ይገልጹታል?

ዶክተር ደሳለኝ፡- ወደተቋሙ ከመጣሁ ገና ጥቂት 
ጊዜ ብቻ ያስቆጠርኩ በመሆኑ እንዲህ ነው ብዬ ፈጥኜ 
ለመናገር እቸገራለሁ። ነገር ግን ጠንካራ ዲፕሎማሲያ 
ግንኙነት እንዲኖረን ብዙ መስራት ይጠበቅብናል። 
አንዳንዱ በትጋት ለመስራት እየፈለገ በቂ መረጃ 
ስለማይኖረው ስልክ ደውሎ መረጃ ስጡን እያለ 
ይጠይቃል። ምክንያቱም የመስራት ፍላጎት ቢኖረውም 
መረጃ የሚጠይቀው በጥናት ላይ የተመሰረተ ነገር እያጣ 
ነው። 

አንዳንዱም የበኩሉን ጥረት ያደርጋል፤ ለምሳሌ ቀደም 
ሲል እንደጠቀስኩት በደቡብ ሱዳን ያሉት የኢትዮጵያ 
አምባሳደር የደቡብ ሱዳን ዲፕሎማቶችን ኢትዮጵያ 
እንድታሰለጥን በሁለቱ አገራት መካከል የስምምነት 
ፊርማ እንዲፈረም የበኩላቸውን ሚና ተውጥዋል። ደቡብ 
ሱዳን ላይ ምንም እንኳ ማሰልጠኛ ማዕከሉ ቢኖርም 
የእኛ የተደራጀ በመሆኑ በእኛ እንዲሰለጥኑ ስምምነት ላይ 
ማድረስ ችለዋል። 

አዲስ ዘመን፡- ኢትዮጵያስ ዲፕሎማቶቿ 
የተሻለ ስልጠና እንዲያገኙ በሚል ወደሌላ አገር ልካ 
ታሰለጥናለች?

ዶክተር ደሳለኝ፡- አዎ! አሁን እንዲያውም ወደ 
ኔዘርላድስ ለመላክ እቅድ አለን። እንዴት ማሰልጠን 
እንዳለበቸው ሰልጠነው እንዲመጡ የሚላኩ አሉ። 
እስካሁን ባለው ሂደት አሰልጣኝ የሚሆኑት ልምድ 
ያላቸው  የሚያሰለጥኑት ከዩኒቨርሲቲም ከውጭ ጉዳይም 
እየመጡ ነው፤ በቀጣይ ግን እኛ ራሳችን ብቁ የሆኑ 
አሰልጣኞች እንዲኖሩን ስለምንፈልግ ወደውጭ አገራት 
ሄደው እንዲማሩ እናደርጋለን። ሁሉም ነገር በጥሩ ጅማሮ 
ላይ ይገኛል ማለት ነው።  ይሁንና ተቋሙ ከዚህ የበለጠ 
ስራ በመስራት መንግስትን የበለጠ ማገዝ የሚጠበቅበት 
እንደሆነ አምናለሁ። 

አዲስ ዘመን፡- ‹‹የድንበር (ጠረፍ፣ ወሰን) 
ደህንነት፣ ቁጥጥርና አስተዳደር አገራዊ ስትራቴጂ›› 
አስፈላጊነት ላይ ዎርክሾፕ ማካሂዳችሁን 
ጠቅሰዋል፤ ይህ ስትራቴጂ በኢትዮጵያና በሱዳን 
መካከል ያለውን የድንበር ጭቅጭቅ መፍታት 
የሚያስችል ይሆን?

ዶክተር ደሳለኝ፡- አሁን ገና የስትራቴጂው 
አስፈላጊነት ላይ ነው ውይይት እየተካሄደ ያለው። ቀጥሎ 
የሚመጣው ስትራቴጂ ነው ይፈታዋል አይፈታውም 
ሊባል የሚችለው። በመጀመሪያ ግን ራሱ ስትራቴጂው 
ተሰርቶ መጠናቀቅ ይኖርበታል። 

ከዚህ በተጨማሪ በአሁኑ ወቅት ተቋሙ የአስር 
ዓመት እቅድ ሰርቶ በማጠናቀቅ ላይ ነው። ምክንያቱም 
ተቋሙ የራሱ የሆነ እቅድ ሊኖረው እንደሚገባ 
ታምኖበታል፤ ከዚህ ቀደም በአብዛኛው የውጭ ጉዳይ 
ሚኒስቴር የሚሰጠውን ስራ ነው የሚተገብረው። እሱ 
ደግሞ ደራሽ ስራ ነው። የሚኖረውም አደረጃጀት ከዚሁ 
የአስር ዓመት እቅድ ጋር የተናበበ እንዲሆን እየተሰራ 
ነው። ትልቁ ስራው የፖሊሲ አማራጭን ማቅረብ ነው። 
ዓላማውም በውጭ ጉዳይ ላይ የልህቀት ማዕከል ሆኖ 
ማገልገል ነው።

በስልጠናው በኩል ደግሞ በውጭ ግንኙነት 
አገልግሎት የሙያ ብቃትና ክህሎት ያለው፤ በአህጉራዊና 
በዓለምአቀፍ ደረጃ በላቀ ሁኔታ ተወዳዳሪ የሆነ 
ባለሙያንም ማፍራት ተግባሩ ነው። አገራችን በውጭ 
ግንኙነት ያላትን ተደማጭነትም በአህጉራዊና ዓለም 
አቀፋዊ ደረጃ የሚያጎለብት ነው።

አዲስ ዘመን፡- ስለሰጡኝ ማብራሪያ  ከልብ 
አመሰግናለሁ።

ዶክተር ደሳለኝ፡- እኔም አመሰግናለሁ። 

ለምሳሌ በአጼ ኃይለስላሴ ዘመነ 

መንግስት ወደምዕራቡ እንዲሁም በደርግ 

ዘመነ መንግስት ደግሞ ወደሶሻሊስቱ 

አገራት ላይ ብቻ ማተኮር የለበትም

“ “

ዓለም አቀፍ  

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም

የከፍተኛ ትምህርት ተቋማት የመውጫ  ፈተና እና ዝግጅቱ 

ሱዳን ከኢትዮጵያ ጋር በሚያዋስናት ግዛቷ 
ውስጥ የሰዓት እላፊ ገደብ አወጀች

እየሩስ ተስፋዬ 

በትምህርቱ ዘርፍ እንደ ትልቅ ችግር ከሚነሱ 
ሃሳቦች መካከል የትምህርት ጥራት አንዱ ነው።በእርግጥ 
ለትምህርት ጥራት መጓደል የተለያዩ ምክንያቶች 
ይነሳሉ።በተለይም ችግሩ በከፍተኛ ትምህርት ተቋማት 
ላይ በስፋት እንደሚስተዋል በተለያዩ  መድረኮች ላይ 
ተገልጿል። ይህንን ችግር ለመቅረፍ ሲባልም ከተወሰኑት 
ውሳኔዎች መካከል የከፍተኛ ትምህርት ተቋማት 
ተማሪዎች የመውጫ ፈተና እንዲወስዱ ማድረግ ነው። 
የመውጫው ፈተናውም ብቁ እና ተወዳዳሪ ምሩቃንን 
ከማውጣት ባሻገር ጥራት ያለው እንዲሁም  በአግባቡ 
የሰለጠነ የሰው ኃይል ለገበያው ለማቅረብ እንደሚያስችል 
ተስፋ ተጥሎበታል።  በተጨማሪም ተማሪዎች የተሻለ 
እውቀት፣ አመለካከትና ክህሎት እንዲኖራቸው 
የሚያደርግ ሲሆን፤ ከትምህርት ጥራት ጋርም ቀጥተኛ 
ግንኙነት ያለው በመሆኑ ለቀጣሪዎች፣ ለቤተሰብና ለሀገር 
ብቁ ዜጋን ከመፍጠር ባሻገርም በዓለም አቀፍ ደረጃ 
ተወዳዳሪ እንዲሆኑ ለማድረግ ድርሻው የጎላ እንደሆነ 
የዘርፉ ባለሙያዎች ይናገራሉ።

የትምህርት ሚኒስቴርም የመውጫ ፈተናዎችን 
አስመልክቶ የተለያዩ ሥራዎችን መሥራቱ የሚታወቅ 
ነው።ከዚህ ቀደምም ከከፍተኛ ትምህርት ተቋማት 
ፕሬዚዳንቶች ጋር በመውጫ ፈተና አሰጣጥ ዙሪያ 
አውደ ጥናት ማካሄዱ ይታወቃል።በመድረኩም 
የትምህርት ሚኒስቴር ዴኤታ ዶክተር ሳሙኤል ክፍሌ፤ 
በዩኒቨርሲቲዎች የሚሰጡት የመውጫ ፈተናው 
ተገቢውን እውቀት፣ ክህሎትና ስብዕና ያሟላ ምሩቅ 
ለማፍራት እንደሚያስችል መግለጻቸው የሚታወስ ነው።

የትምህርት ሚኒስቴር የከፍተኛ ትምህርት ልማት 

ዘርፍ የአስተዳደርና መሠረተ ልማት መሪ ሥራ አስፈጻሚ 
የሆኑት ዶክተር ሰለሞን አብረሃ የከፍተኛ ትምህርት 
ልማት ዘርፍ የ2014 ዓ.ም በጀት ዓመት የእቅድ አፈጻጸም 
ሪፖርት እና የ2015ዓ.ም በጀት ዓመት እቅድ በቀረበበት 
ወቅት እንዳሉት፤ ከሚመጣው ዓመት ጀምሮ የከፍተኛ 
ትምህርት ተቋማት ተመራቂ ተማሪዎች የመውጫ ፈተና 
ለመስጠት ዝግጅት እየተደረገ ይገኛል።

የመውጫ ፈተና ተማሪዎች በትምህርታቸው ላይ 
እንዲያተኩሩ የሚያደርግ ስርዓት በመሆኑ ለትምህርት 

ጥራት መረጋገጥ የጎላ ድርሻ 
እንደሚኖረው በተደጋጋሚ ሲገለጽ 
ተሰምቷል።ለዩኒቨርሲቲ ተማሪዎች 
ከ2015 ዓ.ም ጀምሮ ተግባራዊ 
የሚደረገው የመውጫ ፈተና መሰጠቱ 
ተማሪዎች በትምህርታቸው ላይ 
እንዲያተኩሩና ተግተው እንዲማሩ 
የሚያደርግ ስርዓት መሆኑን ከገለጹት 
መካከል የሐሮማያ እና የጅግጅጋ 
ዩኒቨርሲቲ አመራሮች ይጠቀሳሉ።

የሐሮማያ ዩኒቨርሲቲ የአስተዳደር 
ልማትና ተማሪዎች ጉዳይ ምክትል 
ፕሬዚዳንት ፕሮፌሰር ጀይላን 
ወልዬ ስርዓቱ መኖሩ ለትምህርት 
ጥራት አስተዋጽኦው የጎላ መሆኑን 
ጠቅሰው፤ ተማሪዎች የበለጠ 
ለትምህርታቸው ትኩረት ሰጥተው 
እንዲማሩ እና ፈተና እንደሚወስዱ 
አውቀው ቀድሞው በአካል፣ በስነ 
አእምሮና በስነ ልቦና በመዘጋጀት 

ጠንክረው እንዲሰሩ ያደርጋቸዋል በማለት ያስረዳሉ። 
የዩኒቨርሲቲው አካዳሚክ ጉዳዮች ምክትል ፕሬዚዳንት 
ፕሮፌሰር መንግስቱ ኡርጌ በበኩላቸው፤ የዩኒቨርሲቲው 
ተማሪዎች ቅድመ ዝግጅት እንዲያደርጉ የተለያዩ የስነ 
ልቦና ዝግጅትና የግንዘቤ ማስጨበጥ ሥራዎች እየተሠሩ 
እንዳሉ ይገልጻሉ።

የጅግጅጋ ዩኒቨርሲቲ አካዳሚክ ጉዳዮች ምክትል 
ፕሬዚዳንት ጽህፈት ቤት ዳይሬክተር የሆኑት 
አብዱራህማን መክተል በበኩላቸው የመውጫ ፈተናው 

ለትምህርት ጥራት መረጋገጥ ወሳኝ መሆኑን ጠቁመው፤ 
ተማሪዎች የስነ ልቦና ዝግጅት እንዲያደርጉ የግንዛቤ 
ማስጨበጥ ሥራ እየተሰራ እንደሚገኝም ይገልጻሉ። 
‹‹ተማሪዎችን በስነ ልቦና ለማዘጋጀትና ከሂደቱም 
ጋር ከወዲሁ ለማለማመድ እንደ ዩኒቨርሲቲ ቀድመን 
ፕሮግራም በማዘጋጀት ሞዴል ፈተና ለመስጠት እየሠራን 
እንገኛለን።›› ሲሉ ያስረዳሉ ።

በትምህርት ሚኒስቴር የአካዳሚክስ ጉዳዮች 
ዳይሬክተር ጀኔራል ዶክተር ኤባ ሚጄና ሚኒስቴሩ 
ከኢትዮጵያ ቴሌቪዥን ጋር በመተባበር በሚያዘጋጀው 
‹ከትምህርት ገጽ› መሰናዶ  ላይ ከዚህ ቀደም  በሰጡት 
ማብራሪያ፤ የመውጫ ፈተናው በተማሪዎች ውጤት 
ላይ ከፍተኛ መሻሻል አሳይቷል።እንዲሁም ተማሪዎች 
ተመርቀው ሲወጡ በቀጣሪዎች ዘንድ ተአማኒነት 
እንዲኖራቸው ያደረገ በመሆኑ በኢንዱስትሪው 
ተፈላጊነት እንዲኖራቸው አድርጓል። ምንም እንኳን 
የትምህርት ጥራትን አስመልክቶ ቀጣሪዎች በአብዛኛው 
ጊዜ ‹ከከፍተኛ ትምህርት ተቋማት የሚመረቁ ተማሪዎች 
ብቃት አጠራጣሪ ነው› የሚል እምነት ያላቸው በመሆኑ 
፤ለኢንተርንሺፕ (ለተግባራዊ ልምምድ) እንኳን  ሲወጡ 
ለመቀበል ፈቃደኛ አይሁኑ እንጂ እንዲህ ያለው ችግር 
የመውጫ ፈተና በሚወስዱ ተማሪዎች ላይ እምብዛም 
ሲገጥማቸው አይስተዋልም። 

እንደ ዶክተር ኤባ ገለጻ፤ በ2015 ዓ.ም የሚመረቁ 
ሁሉም ተማሪዎች የመውጫ ፈተናውን የሚወስዱ ሲሆን 
፤ትምህርት ሚኒስቴር የማስተባበር ሚናውን በከፍተኛ 
ሁኔታ ይጫወታል። ከሙያ ማህበራትና ተቋማት ጋር 
በመሆንም ሥራውን የሚሠራ እና ይህንን ተግባራዊ 
ለማድረግ መመሪያ እና የአሠራር ሥርዓት ክለሳም 
አድርጓል።

የሱዳን መንግሥት ባለሥልጣናት ብሉ ናይል በሚባለው ግዛት 
ውስጥ ባጋጠመው የጎሳዎች ግጭት በርካታ ሰዎች ከተገደሉ በኋላ 
የምሽት የሰዓት እላፊ ገደብ ጣሉ። 

በደቡብ ምሥራቅ ሱዳን ከኢትዮጵያ ጋር በሚዋሰነው የብሉ ናይል 
ግዛት ውስጥ በሚገኙ ማኅበረሰቦች መካከል ለቀናት ያጋጠመውን 
ግጭት ተከትሎ 31 ሰዎች ከተገደሉ በኋላ የሰዓት እላፊ ገደቡ መጣሉን 
ሮይተርስ ዘግቧል። 

ባለፈው ረቡዕ አንድ አርሶ አደር ከተገደለ በኋላ የተቀሰቀሰው 
ግጭት የአገሪቱ የፀጥታ ኃይሎች ጣልቃ ገብተው በቁጥጥር ስር 
ከማዋላቸው በፊት ወደ በርካታ አካባቢዎች መዛመቱን ከብሉ ናይል 
ግዛት አስተዳደር የወጣው መግለጫ አመልክቷል። 

አስተዳደሩ ጨምሮም በግጭቱ ምክንያት ከሞቱት ሰዎች ባሻገር 
39 ሰዎች ሲቆስሉ 16 ሱቆች ወድመዋል። ይህንንም ተከትሎ በዳማዚን 
እና ሮሳይሪስ ከተሞች ውስጥ የምሽት የሰዓት እላፊ ገደብ ተጥሏል። 

ነገር ግን ነዋሪዎች ለሮይተርስ ዜና ወኪል እንደተናገሩት በጎሳዎች 
መካከል የተከሰተው ግጭት የፀጥታ ኃይሎች ባልተሰማሩባቸው 
በርካታ የግዛቲቱ አካባቢዎች ውስጥ ቅዳሜ ዕለትም ግጭቶች 
ቀጥለዋል ብለዋል። 

አሁን ለበርካታ ሰዎች ሞት ምክንያት የሆነው ግጭት በብሉ 
ናይል ግዛት ውስጥ በሚገኙት የሃውሳ እና የበርቲ ጎሳዎች መካከል 

በይዞታ ይገባኛል መካከል መሆኑን የኤኤፍፒ ዘገባ ያመለክታል።
የሱዳን ዶክተሮች ማኅበር በክስተቱ ዙሪያ ባወጣው መግለጫም 

ተጨማሪ ጉዳት የደረሰባቸው ሰዎች ወደ ዳማዚን እና ሮሳይሪስ 
ሆስፒታሎች ቅዳሜ ዕለት ጭምር ሲመጡ እንደነበር አመልክተዋል። 

ማኅበሩ ጨምሮም ሆስፒታሎቹ በቂ የሕክምና መሳሪያ 
ስለሌላቸው የአገሪቱ ጤና ሚኒስቴር ድጋፍ እንዲያቀርብና የተጎዱ 
ሰዎችን በአየር ወደ ሌላ ቦታ እንዲወሰዱ መጠየቁን  ቢቢሲ ዘግቧል።  

በሱዳን ውስጥ ያሉ የፖለቲካ ኃይሎች በግዛቱ ግጭት ቆሞ 
መረጋጋት እንዲሰፍን ጥሪ እያደረጉ ሲሆን፣ በጄኔራል አልቡርሐን 
የሚመራው ወታደራዊ አስተዳደር ግን ስለግጭቱ በይፋ ያለው ነገር 
አልነበረም። 

ባለፈው ጥቅምት ወር በሽግግር መንግሥቱ አስተዳደር ላይ 
ወታደራዊ መፈንቅለ መንግሥት ከተካሄደ በኋላ በአገሪቱ ውስጥ 
የፀጥታ ጥበቃ ክፍተት መፈጠሩን የጠቆመው ኤኤፍፒ፣ በዚህም ሳቢያ 
በመሬት ይገባኛል ሰበብ፣ በከብቶች፣ እንዲሁም በውሃና በግጦች 
ምክንያት ደም አፋሳሽ የሆኑ የጎሳዎች ግጭት ተስፋፍቷል ብሏል። 

በጄነራል አብዱል ፋታህ አል ቡርሐን የተመራው ወታደራዊ 
ኃይል በመፈንቅለ መንግሥት ከሽግግር አስተዳደሩ ሥልጣን ከነጠቀ 
በኋላ ላለፉት ስምንት ወራት ያልተቋረጠ የተቃውሞ ሰልፎች 
እየተካሄዱበት ይገኛል። 

ዶክተር ሰለሞን አብረሃ

በሰሜናዊ ግሪክ ውስጥ በምትገኘው ካቫላ ከተማ 
አቅራቢያ ወድቆ የተከሰከሰው አንቶኖቭ 12 የተሰኘ 
የጭነት አውሮፕላን ፈንጂዎችን ጨምሮ 11 ቶን የጦር 
መሳሪያዎችን ወደ ባንግላዴሽ ለማድረስ የጫነ እንደነበር 
ባለሥልጣናት ተናገሩ። 

በዚህም ሳቢያ የጭነት አውሮፕላኑ ከወደቀበት 
ስፍራ በሁለት ኪሎ ሜትር ርቀት ውስጥ የሚገኙ 
ነዋሪዎች ከቤታቸው እንዳይወጡ ማሳሰቢያ 
ተሰጥቷቸዋል። 

ዩክሬን ውስጥ የሚገኝ ኩባንያ የሚያስተዳድረው 
አንቶኖቭ-12 የተባለው የጭነት አውሮፕላን ቅዳሜ 
ዕለት አደጋ ሲደርስበት በውስጡ የነበሩ ስምንት ሰዎች 
መሞታቸው ተነግሯል።  

ከአደጋው በኋላ የወጡ የቪዲዮ ምስሎች እና 
የዐይን ምስክሮች አውሮፕላኑ ወደ መሬት እየቀረበ ሳለ 
በእሳት እንደተያያዘና ወዲያውኑ መሬት ላይ ሲከሰከስ 
ከባድ ፍንዳታ መከሰቱን አሳይተዋል። 

ለጥንቃቄ ሲባልም ዕሁድ ጠዋት ላይ አደጋው 
የደረሰበትን ቦታ ለመቃኘት ድሮኖች ተሰማርተው 
እንደነበር ቢቢሲ ዘግቧል። 

የግሪክ መንግሥት ቴሌቪዥን እንደዘገበው የአገሪቱ 
ሠራዊት፣ የፈንጂ ባለሙያዎች እና የአውቶሚክ ኃይል 
ኮሚሽን ሠራተኞች የአደጋው ስፍራ ለደኅንነት አስጊ 
አይደለም እስኪባል ድረስ ወደ ቦታው አልተጠጉም። 

አውሮፕላኑ ወድቆ ከመከስከሱ በፊት አብራሪው 
የሞተር ችግር እንዳጋጠመውና በድንገተኛ ሁኔታ 
ለማረፍ የካቫላ አየር ማረፊያን ጠይቆ ነበር። ነገር ግን 
አደጋው የደረሰው አየር ማረፊያ ከመድረሱ አስቀድሞ 
ነው። 

በግሪክ የተከሰከሰው አንቶኖቭ 
አውሮፕላን የጦር መሳሪያዎች ጭኖ 

እንደነበር ተገለጸ

 የሰርቢያ የመከላከያ ሚኒስትር ኔቦይሳ ስቴፋኖቪች 
እንደተናገሩት፣ የተከሰከሰው አንቶኖቭ ኤኤን-12 
የጭነት አውሮፕላን ወደ 11 ቶን የሚደርስ ክብደት 
ያላቸው ሰርቢያ ውስጥ የተሰሩ የጦር መሳሪያዎችን ወደ 
ባንግላዴሽ እያጓጓዘ ነበረ። 

አውሮፕላኑ የመጨረሻ ማረፊያው ከነበረችው 
የባንግላዴሽ ዋና ከተማ ዳካ ከመድረሱ በፊት 
በዮርዳኖስ፣ በሳዑዲ አረቢያ እና በሕንድ ለማረፍ ዕቅድ 
ይዞ ነበር። 

አደጋው የደረሰበት የጭነት አውሮፕላን ሜሪዲያን 
በተባለ የዩክሬን የጭነት አገልግሎት ሰጪ የአየር መንገድ 
የሚተዳደር ነው። 

የአውሮፕላኑን መከስከስ ተከትሎ የአካባቢው 
ባለሥልጣናት ወደ አደጋው ስፍራ ሰባት የእሳት አደጋ 
ማጥፊያ ተሽከርካሪዎችን ቢልኩል፣ በተከታታይ 
በነበረው ፍንዳታ ምክንያት የእሳት አደጋ ሠራተኞች 
አውሮፕላኑ ወደ ወደቀበት ቦታ መቅረብ አለመቻላቸውን 
ተናግረዋል።



       ከኢ.ፌ.ዲ.ሪ የኢንፎርሜሽን መረብ ደህንነት አስተዳደር 
 ጋር በመተባበር በየሳምንቱ  የሚታተም

28

በብርሃንና ሰላም ማተሚያ ድርጅት ታተመ

አዲስ ዘመን  ሰኞ ሐምሌ 11 ቀን 2014 ዓ.ም

የሳይበር ደህንነትን ለመጠበቅ የሚያስችሉ ጠቃሚ የሳይበር ባህሎች
ይበል ካሳ

ባህል የአንድ ሕብረተሰብ አጠቃላይ የአኗኗር መገለጫ 
ነው። አበላሉ፣ አለባበሱ፣ አነጋገሩ፣ ቤት አሠራሩ፣ የእርስ 
በእርስ ተግባቦቱ… ሁሉ ባህል ነው። እናም ባህል የአንድ 
ሕብረተሰብ ሁለንተናዊ አኗኗር የሚገለጥበት መለያው ነው። 
ይሁን እንጂ ባህል እንደ መገለጫው ጎጂም ጠቃሚም ሊሆን 
ይችላል። ለሰው ልጆችና ለማሕበረሰቡ አጠቃላይ ህልውናና 
ሰናይ ዕድገት የሚጠቅሙ ባህሎች ሁሉ ጠቃሚ ባህል 
በመሆናቸው ሊያድጉና እንክብካቤና ጥበቃ ሊደረግላቸው 
የሚገቡ ሲሆኑ፤ ከዚህ በተቃራኒው ለሕብረተሰቡ ህልውናና 
ዕድገት እንቅፋት የሆኑ ባህሎች ጎጂ ባህሎች በመሆናቸው 
ሊለወጡና በጠቃሚ ባህሎች ሊተኩ ግድ ይላል።

ምድር ላይ በአካላዊው ዓለም ስንኖር ራሳችንን 
የምንገልጽበት የራሳችን የሆነ ባህል እንዳለን ሁሉ 
በምናባዊው የሳይበር ዓለምም የሳይበር ማህበረሰቡ 
መገለጫ የሆኑ ባህሎች አሉ። ይሁን እንጂ በሳይበር ማህበር 
ማህበረሰቡ ዘንድም የሚጠቅሙና የሚጎዱ ባህሎች አሉ። 
ከሳይበር ማህበረሰብ አኳያ ጎጂ ባህሎች የሚባሉት ለጥቃት 
የሚያጋልጡና ለሳይበር መጠበቅ እንቅፋት የሆኑ የሳይበር 
ምህዳር አጠቃቀሞች ሲሆኑ ጠቃሚ የሳይበር ባህሎች 
ደግሞ ለሳይበር ደህንነት መጠበቅ የሚያገለግሉና ከጥቃት 
ተጋላጭነት የሚያድኑ ናቸው።

እናም ጠቃሚዎቹን የሳይበር ባህሎች መገንባትና 
ማበልጸግ ጎጂ ሆኑትን ደግሞ ማስቀረትና በጠቃሚ ባህሎች 
መተካት ዘመኑና የሳይበር ምህዳሩ የሚጠይቀው የደህንነት 
ማረጋገጫ መንገድ ነው። ምክንያቱም የሰው ልጆችን የዕለት 
ተዕለት ህይወት በማቅለልና ዓለም አቀፋዊ ትስስርንና 
ቅርርብን በመፍጠር ትልቅ አወንታዊ ሚና እየተጫወተ 
ያለው የሳይበር ዘመን ከአጠቃቀሙ ጋር ተያይዞ በሰው ልጆች 
ሕልውና ላይ የተፈጠረው ስጋትም በዚያው ልክ እየጨመረ 

በመምጣቱ ነው። ምህዳሩ ልቅ፣ ድንበር የለሽና ለቁጥጥር 
አስቸጋሪ ከመሆኑ ጋር ተያይዞ ለስርቆት፣ ለወንጀልና 
ለደህንነት ጥቃት በከፍተኛ ደረጃ ተገላጭ የሚያደርግ ምቹ 
ሁኔታን ፈጥሯል። 

ለሚፈጸሙ የሳይበር ጥቃቶች መንስኤዎቹ ደግሞ 
በሳይበር ምህዳሩ ውስጥ ያለአግባብ ተጠቃሚ ለመሆን 
የሚፈልጉ የምህዳሩ ባለድርሻ አካላት ናቸው። እነዚህ 
አካላትም መዝባሪዎች የሚል የወል ስም ያላቸው ሲሆን 
ምዝበራውን የሚያካሂዱት የተለያዩ ጥቃቶችን በመፈጸም 
ነው። 

በእኛ በኩል ለሳይበር ደህንነት ስጋትና ጥቃት ተጋላጭ 
እንድንሆን የሚያደርጉን መንስኤዎች ደግሞ ለሳይበር 
ደህንነት የማይመጥን የአስተሳሰብ፣ የአመለካከትና የተግባር 
ዝግጁነት፣ የሳይበር ተጋላጭነትንና ጥቃትን ለመከላከል 
የሚያስችሉ ተፈላጊ አሠራሮችንና ስትራቴጂዎችን 
አለመዘርጋት፣ የደህንነት ንቃተ ሕሊናና ባህል አለመኖር 
ነው። በዘርፉ የሰለጠነ ብቁ የሰው ኃይል አለማፍራትና 
የቴክኖሎጂ ጥገኝነት ዋነኞቹ ናቸው።

በመሆኑም እነዚህን ጥቃቶች ለመከላከልና የሳይበር 
ምህዳሩን ለሰው ልጆችና ለዓለማዎችን አጠቃላይ ደህንነት 
በሚበጅ መልኩ በኃላፊነት ለመጠቀም ከመደበኛውና 
ከአካላዊው ዓለም ልዩ ልዩ የሰው ልጆች ባህል በተጨማሪ 
ለዓለም አቀፋዊው የሳይበር ማህበረሰብ የሚያገለግል 
ራሱን የቻለ የሳይበር ባህል መገንባት የግድ አስፈላጊ 
ሆኗል። በዚህ ረገድ ሁሉንም የሚያስማሙ ዓለም አቀፋዊ 
የሳይበር ባህል፣ ደንብና ወጎች ባይኖሩም ሁሉም የሳይበር 
ማህበረሰብ ሊገዛባቸው የሚገቡ መሠረታዊ የሳይበር ሥነ 
ምግባር ደንቦች ግን አሉ። በዚህ ረገድ በኮምፒውተር ሥነ 
ምግባር ኢንስቲትዩት አማካኝነት በአውሮፓውያኑ 1992 
የተረቀቁትንና “አሥሩ የሳይበር ሥነ ምግባር ትዕዛዛት” 
በመባል የሚታወቁት ከሞላ ጎደል ዓለም አቀፍ ተቃባይነትን 

ያገኙ ናቸው። እነዚህም፡- 
• ኮምፒውተርዎን ሌሎች ሰዎችን ለመጉዳት 

አይጠቀሙ
• በሌሎች ሰዎች የኮምፒውተርና የበይነ መረብ 

እንቅስቃሴዎች ላይ ጣልቃ አይግቡ
• የሰዎችን አዕምሯዊ የባለቤትነት መብት አይስረቁ
• 	የሰዎችን መረጃ የቅጂ መብት አይጣሱ፤ ሳያስፈቅዱ 

ወይንም ምንጭ ሳይጠቅሱ ኮምፒውተር ወይንም 
በይነ መረብ ላይ መረጃዎችን አይቅዱ

• የሰዎችን ዲጅታል መረጃ አይቀይሩ
• 	ኮምፒውተርን ወይንም በይነ መረብን በመጠቀም 

ሃሰተኛ መረጃዎችን አያሰራጩ
• 	የሌሎች ሰዎችን ኮምፒውተሮችና ተዛማች 

መገልገያዎች ሳያስፈቅዱ አይተቀሙ
• የእርስዎ ያልተገባ የበይነ መረብ እንቅስቃሴ 

የሚያስከትለውን ማህበራዊና ህጋዊ ተጠያቂነት 
አይዘንጉ

• 	ኮምፒውተርዎን ለሰው ልጆች ክብርና ደህንነት 
በማይመጥንና በሰው ልጆች ላይ ጉዳት 
ሊያስከትል በሚችል አኳኋን አይጠቀሙ 

• 	ተገቢውን ክፍያ ሳይከፍሉ ወይንም ከአበልጻጊው 
አካል ፈቃድ ሳያገኙ በሕገ ወጥ መንገድ 
የኮምፒውተር ፕሮግራሞችን አይጠቀሙ የሚሉ 
ናቸው። 

እነዚህ የሳይበር ሥነ ምግባሮች ሲጠቃለሉ “ግላዊነትንና 
ሚስጥራዊነትን የጠበቀ የሳይበር አጠቃቀም ባህልን መገንባት 
ያስፈልጋል” የሚል መሠረታዊ መደምደሚያ ላይ የሚያደርሱ 
ናቸው። ምክንያቱም የሳይበር ደህንነትን መጠበቅ የሚቻለው 
በግላዊነት፣ ሚስጥራዊነትና ተደራሽነትን በመጠበቅ ነውና። 
እነዚህን መነሻ በማድረግም የተለያዩ ሀገራት ከየሀገራቸው 
ተጨባጭ ነባራዊ ሁኔታ ጋር አጣጥመው የራሳቸውን 

የሳይበር ሥነ ምግባር መርሆ እየቀረጹና በትምህርት 

ሥርዓታቸው ሳይቀር እያካተቱ አዲሱን ትውልዳቸውን 

ያስተምራሉ፤ ጠቃሚ የሆነ የሳይበር ባህላቸውን ይገነባሉ። 

የጠቃሚ የሳይበር ባህል ዋነኛ ዓላማውም የሳይበር ምህዳሩ 

ዋነኛ ተዋናይ የሆነውን ሰው ከጉዳትና ከጥፋት መጠበቅ 

ሲሆን ይህም በሌላ አባባል የሳይበር ምህዳሩን ደህንነት 

እንዲጠበቅ ማድረግ ነው። 
የሳይበር ደህንነት ደግሞ በዋነኝነት መረጃን፣ የመረጃ 

መሰረተ ልማትን እንዲሁም ሰዎችን አሉታዊ ተጽዕኖ 
ከሚፈጥሩ ጥቃቶች መጠበቅን ያለመ ሲሆን በዋናነትም 
የመረጃ እና መሰረተ ልማትን ምስጢራዊነት፣ ተአማኒነትን 
እና ተደራሽነትን ማረጋገጥ ላይ የሚያተኩር ነው። በተለይም 
የሳይበር ደህንነት ዋነኛ ምሰሶ የሆነውን የሰው ልጅ በመጠቀም 
የሳይበር ደህንነትን ማረጋገጥ ይቻላል። በእኛም ሀገር የሳይበር 
ደህንነትን ማስጠበቅ እንዲቻል ከሁሉም በላይ ሰው ላይ 
መሥራት ያስፈልጋል። ሰዎች ላይ በመሥራትም ለዘመኑ 
የሚመጥን የሳይበር ደህንነትን ማስጠበቅ የሚችል 
የሳይበር ባህል መገንባት ያስፈልጋል።

ለዚህም የሀገሪቱን ሕዝብ ዕሴትና ሞራል መሠረት 
ያደረገ የሳይበር ሥነ ምግባር ማዘጋጀትና በትምህርት 
ሥርዓቱ ውስጥ በማካተት ከታች ጀምሮ አዲሱን 
ትውልድ ለምህዳሩ በሚመጥን መንገድ ማስተማርና 
ማዘጋጀት ቅድሚያ የሚሰጠው ተግባር ሊሆን ይገባል። 
ይህንንም በፖሊሲና በህግ ማዕቀፍ በማጠናከር 
ምህዳሩን በአዎንታዊ መንገድ ለመጠቀም የሚያስችሉ 
የሳይበር ባህሎችን፣ ደንቦችንና መርሆችን በሞራል ብቻ 
ሳይሆን በሁሉም ዘንድ አስገዳጅ ሆነው እንዲከበሩና 
እንዲተገበሩ ማድረግ ያሻል። 

አዲስ ዘመን

ስፖርትሰኞ

ይህ ቦታ 
ለማስታወቂያ ክፍት 

ነው!

ቦጋለ አበበ

ኬንያውያን እድሜልካቸውን የሚቆጩበት የአትሌቲክስ ውጤት 
ቢኖር እኤአ በ2000 ሲድኒ ኦሊምፒክ ላይ በ10ሺ ሜትር የገጠማቸው 
ሽንፈት ነው። በወቅቱ ድንቅ አቋም ላይ የነበረው ታሪካዊው አትሌት ፖል 
ቴርጋት ከአራት ዓመት በፊት በአታላንታ ኦሊምፒክ በጀግናው አትሌት 
ሃይሌገብረስላሴ የደረሰበትን ሽንፈት ለመካስ ከቡድን አጋሮቹ ጋር የተለየ 
ታክቲክ በውድድሩ ላይ ተገበረ። 

የእግሮቹ ጣቶች እየደሙ ከነጉዳቱ ለአገሩ ክብር ለመዋደቅ የግዱን 
ወደ ውድድር የገባው ሃይሌም የዋዛ አልነበረም። ከአራት ዓመት በፊት 
ሲያሸንፍ የተጠቀመውን ታክቲክ ቀይሮ ሲድኒ ላይ በድንቅ አጨራረስ 
ብቃት ወርቁን ከቴርጋት መንጋጋ ፈልቅቆ ለራሱ አጠለቀው። 

የሁለቱ ድንቅ አትሌቶች የመጨረሻ ትንቅንቅ በርቀቱ ዓለም ከዚያ 
በፊት ተመልክቶት አያውቅም ነበረና ትንፋሽን ቀጥ የሚያደርገውን 
ፉክክር በእግሮቹ ጥፍር ቆሞ ነበር የተመለከተው። ይህም ታሪካዊ 
ውድድር ለኢትዮጵያውያን አስጨናቂና በመጨረሻ ሃሴት የፈጠረ ሆነ። 

በአንጻሩ ለኬንያውያን በእጃቸው የገባውን ወርቅ የመነጠቅ ያህል 
ስሜት የ0.9 ማይክሮ ሰከንዶች ልዩነት የፈጠሩት ዘመን ተሻጋሪ ቁጭት 
ጥሎ አለፈ። ኬንያ የበርካታ ጠንካራና ኮከብ አትሌቶች ባለቤት ነች። 
ኢትዮጵያ ግን ከዚያም የበለጠ የአልሸነፍ ባዮችና በታላላቅ መድረኮች 
ነጥረው የሚወጡ ፈርጦች ባለቤት ናት።

ይህም በኦሪገን እየተካሄደ በሚገኘው 18ኛው የዓለም አትሌቲክስ 
ቻምፒዮና በተመሳሳይ ርቀት ታሪክ ራሱን ደግሞ የዓለም ሕዝብ ሊያየው 
ችሏል። ከትናንት በስቲያ ምሽት ይህ ታሪክ በሴቶች 10 ሺ ሜትር 
ሲደገም ወጣቷ ኢትዮጵያዊት ኮከብ ለተሰንበት ግደይ ለኬንያውያን ሌላ 
የሚቆጩበት ታሪክ አኑራ ወርቁን በሽርፍራፊ ሰከንዶች ተአምር ለማጥለቅ 
በቅታለች። 

ባለፈው የዶሃ 2019 የዓለም ቻምፒዮና እንዲሁም በቶኪዮ 2020 
ኦሊምፒክ በልምድ ማነስና በጥቃቅን የታክቲክ ስህተቶች አቅሙና ብቃቱ 
እያላት ወርቅ ማጥለቅ ያልቻለችው ለተሰንበት በእለተሰንበት አጥቢያ 
ኦሪገን ላይ ስህተቶቿን አርማና የአጨራረስ ጉድለቷን ሞልታ የተለየች 
አትሌት ሆና ቀርባለች። 

ለተሰንበት ግደይና ሄለን ኦቢሪ ያደረጉት ትንቅንቅ በበርካቶች ከሃይሌ 
ገብረስላሴና ፖልቴርጋት የሲድኒ ኦሊምፒክ ታሪክ ጋር እየተመሳሰለ ነው፣

ታሪክ ራሱን ደገመ!!

ባለፉት ዓመታት እየተዳከመ የመጣው የኢትዮጵያውያን አትሌቶች 
የቡድን ሥራ ላይ ሌላኛዋ ወጣት አትሌት እጅጋየሁ ታዬ ነብስ በዘራችበትና 
ለወርቁ መመዝገብ የአንበሳውን ድርሻ በተወጣችበት ድንቅ ምሽት ለተሰንበት 
ባለፉት ሁለት ታላላቅ ውድድሮች ያጣችውን ወርቅ ማጥለቅ ችላለች። 

በእነዚያ ውድድሮች ወርቁን የነጠቀቻት ትውልደ ኢትዮጵያዊቷ 
የኔዘርላንድስ አትሌት ሲፈን ሃሰን ምንም መፍጠር ባልቻለችበት ፉክክር 
የርቀቱ የ2015 ቻምፒዮን ኬንያዊቷ ሄለን ኦቢሪ በሲድኒ ኦሊምፒክ ሃይሌ 
ቴርጋት ላይ የተቀዳጀውን አይነት ድል ለመስራት ተቃርባ ነበር። 

ይሁን እንጂ የርቀቱ የክብረወሰን ባለቤት ለተሰንበት ይህ እንዲሆን 
አልፈቀደችም። ጥርሷን ነክሳና እንደ ሃይሌ አንገቷን አስቀድማ 30:09:94 
በሆነ ሰዓት ኬንያውያንን ለሌላ ቁጭት ዳረገች። 

ኦቢሪ 30:10:02 በመግባት የብር ሜዳሊያውን ስትወስድ ሌላኛዋ 
ኬንያዊት ማርጋሬት ቼሊሞ 30:10:07 በሆነ ሰአት ነሐሱን አጥልቃለች።ይህም 
በርቀቱ ከሃይሌና ቴርጋት ትንቅንቅ በኋላ እጅግ አጓጊው ፉክክር ሲሆን 
በሴቶች ደግሞ በታሪክ የመጀመሪያው ሊሆን ችሏል። 

ቦጋለ አበበ 

ኢትዮጵያውያን አትሌቶች በማራቶን ውድድሮች ገናና 
ስም ቢኖራቸውም እንዳላቸው ትልቅ አቅም በዓለም ቻምፒዮና 
መድረኮች ወርቅ ማጥለቅ የቻሉት በሁለት አጋጣሚዎች ብቻ ነበር። 
የመጀመሪያውን ወርቅ ታሪካዊው አትሌት ገዛኸኝ አበራ እኤአ በ2001 
ኤድመንተን ላይ አስመዘገበ። ሁለተኛው የርቀቱ ወርቅ ደግሞ ከበርካታ 
ዓመታት በኋላ በ2019 የዶሃ የዓለም ቻምፒዮና በሌሊሳ ዲሳሳ ነበር 
የተመዘገበው። ዘንድሮ ደግሞ ሌላ ተአምር በወጣቱ አትሌት ታምራት 
ቶላ ኦሪገን ላይ እየተካሄደ በሚገኘው የዓለም ቻምፒዮና ተሰራ። 

ያለፈው ቻምፒዮና አሸናፊው አትሌት ሌሊሳ የአየር ሁኔታው 
ከብዶት ወደ ኋላ በቀረበትና ብርቱ ፉክክር ባስተናገደው ውድድር 
ኢትዮጵያውያን ወርቅ የማጥለቃቸው እድል ስጋት ውስጥ የገባ 
ቢመስልም ከበርካታ የማራቶን ከዋክብት እግሮች መካከል ተአምር 
የሚሰራ ቁመተ ለግላጋ ኢትዮጵያዊ ሳይታሰብ አፈትልኮ ወርቁን 
አጠለቀ። 

ታምራት የርቀቱ የዓለም ከዋክብት አፈትልከው ለመውጣት 
ሲያመነቱ ቆራጥ ውሳኔ ወስኖ የወጣበትና መሪነቱን እስከ ወርቅ 
ያዘለቀበት መንገድ የእውነትም ተአምር ነው። ኢትዮጵያውያን በዚህ 
ውድድር በታምራት ብቻ ፈንጥዘው አላበቁም። ባለፈው ቻምፒዮና 
በርቀቱ የብር ሜዳሊያ ያጠለቀው ሞስነት ገረመው ከተፎካካሪዎቹ 
የገጠመውን ቁጭ ብድግ የሚያደርግ ትንቅንቅ በራሱ መንገድ መርቶ 
ዳግም የብሩ ባለቤት ሆነ። 

እነዚህ ሁለት ጀግኖች በዓለም ቻምፒዮና ኢትዮጵያ 
ከተፎካካሪዋና ከርቀቱ ቁንጮ ኬንያ ጋር ያላትን የሜዳሊያ ልዩነት 
ማጥበብ ችለዋል። ኬንያ በርቀቱ አምስት ወርቆችን ስታጠልቅ 
ኢትዮጵያ እስካለፈው ቻምፒዮና ድረስ አንድ ብቻ ነበር ወደ ካዝናዋ 
ያስገባችው። የዘንድሮውና ያለፈው ቻምፒዮና ድሎች ግን የወርቁን 
ልዩነት ወደ ሁለት እንዲጠብ አድርገዋል። የብር ሜዳሊን በተመለከተ 
ደግሞ ኢትዮጵያ ስድስት ሜዳሊያ ስታስመዘግብ ሞስነት ገረመው 
የሁለቱ ባለቤት በመሆን ስሙን በወርቅ ቀለም መጻፍ ችሏል።

ከዚህ ቀደም በዓለም ቻምፒዮና ኢትዮጵያ በወንዶች ማራቶን 

አጠቃላይ 10 ሜዳልያዎችን ስትሰበስብ ሁለቱ ብቻ የወርቅ ናቸው ።
በዓለም ቻምፒዮናው መድረክ ኢትዮጵያ እና ማራቶን 

ትውውቃቸው እ.ኤ.አ በ1983 ሄልሲንኪ ላይ በተደረገው 
የመጀመሪያው የዓለም ሻምፒዮና ላይ የጀመረ ነበር ። በውድድሩ 
ኢትዮጵያን ወክሎ በብቸኝነት የተወዳደረው አትሌት ከበደ ባልቻ 
በ2:10:27 ሁለተኛ ሆኖ በማጠናቀቅ ለኢትዮጵያ በዓለም ሻምፒዮናም 
ሆነ በማራቶን የመጀመሪያውን ሜዳልያ ማስገኘት ችሎ ነበር ።

በመድረኩ የመጀመሪያ ወርቅ ያገኘነው ደግሞ በ8ኛው የዓለም 
አትሌቲክስ ሻምፒዮና ላይ ነበር ። በ2001 ካናዳ ኤድመንተን ላይ 
በተደረገው የዓለም ሻምፒዮና አትሌት ገዛኸኝ አበራ በ2:12:42 
በቀዳሚነት በማጠናቀቅ የወርቅ ሜዳልያ ባለቤት መሆን ችሏል ።

ከገዛኸኝ አበራ ድል በኋላ ግን ኢትዮጵያ በመድረኩ ሌላ የወርቅ 
ሜዳልያ ለማግኘት 18 ዓመታትን መጠበቅ የግድ ብሏት ነበር ። ከሶስት 
ዓመታት በፊት በኳታር ዶሀ በተደረገው 17ኛው የዓለም አትሌቲክስ 
ሻምፒዮና ላይ ለሊሳ ዴሲሳ ሙስነት ገረመውን አስከትሎ በ2:10:40 
በመግባት ለኢትዮጵያ የወርቅ ሜዳልያ ማስመዝገብ ችሏል ። 
በዚህም ኢትዮጵያ በኦሪገኑ የዓለም ቻምፒዮና ላይ አራት አትሌቶችን 
ለማሳተፍ ችላለች ።

       ታምራት ቶላ ተአምር ሰራ!!!	

